
SAVDOGAR BOR, XARIDOR BOR... INSON YO‘Q!
Jamiyat atalmish muhtasham soatning kichik bir 
murvati buzilsa, butun mexanizmga putur yetadi. 
Buning oldini olish uchun vazir ham, farrosh ham, 
yurist ham, dehqon ham, ichki ishlar xodimi ham, 

o‘qituvchi ham — barcha o‘z missiyasini sidqidildan 
bajarishi kerak.

--------------------------------------------------------------------------------------

2014-YILNI KUTYAPMAN
Biz uni hech qo‘yib yuborgimiz kelmas, o‘zimizni 

yig‘idan zo‘rg‘a tiyib, yolg‘ondan jilmayib turardik.
--------------------------------------------------------------------------------------

SHARQSHUNOSLIKNING ASRIY IZI
Bu maskan o‘tgan bir asrdan ziyod vaqt davomida 

necha bor nomini, maqomini o‘zgartirgan bo‘lsa-da, 
oldidagi maqsadi va vazifalarini o‘zgartirmadi

BAHODIR YO‘LDOSHEV
O‘zini, dunyoni va Yaratganni kashf etishdan 

tolmaydigan va bu jarayonlar aro mudom uyg‘oq 
odamlar bilan suhbat juda uzoq davom etadi. Ba’zilari 

bilan bir umr...
--------------------------------------------------------------------------------------

JO‘SHQIN RANGLAR ASIRI
Dasturxonga katta ishtiyoq bilan chizishni boshladim. 

Dasturxonning o‘rtasida bir-biriga ulangan choki 
bo‘lgani uchun anchagina qiynaldim. Ammo astoydil 

harakat qilib, bir necha kun uxlamay berilgan 
topshiriqni bajardim.  

--------------------------------------------------------------------------------------

“YARATGAN ZOT HECH BIRIMIZGA QOYIL EMAS...”
Odamlarga bir o‘yin o‘ynashga ruxsat berilgan: “Men 
sendan yaxshiroqman”, degan. Uni miyadan chiqarib 

tashlash juda mushkul. 

Zamondosh mulohazasi

Oshxonada odam siyrak. Navbat yo‘q. Patnis olib, shishavand rastaga yaqinlasha-
man. Shishaning narigi tomonida oq xalat kiygan ikkita yigit qo‘li ko‘ksida, muntazir. 
Buyurtma qilganimni uzatishdi. Kassir xolaga pul cho‘zayotganimda yigitlar oshxonaning 
tashqari ko‘rinadigan oynali eshigi tomon imo-ishora qilib hiringlay boshlashdi:

– Ana, ana! Sakkiz yarim kelyapti! Sakkiz yarim!
O‘girilib qaradim. Axir bu...
O‘zbek matbuotida maktab yaratgan ulug‘ ustoz, so‘z ilmining bilimdoni, katta avlod-

ning yarmidan ko‘pi o‘ziga pir deb biladigan tabarruk va qadrdon siymo kirib keldi. Men 
gap nimadaligini anglolmay hayron turib qoldim. Ko‘rishdik. Ustoz bitta bifshteks, 
yarimta buxonka non, ikkita kompot olib, yonimga – kassaga keldi. U kishining tushlik 
vaqtida o‘ziga xos shaxsiy tartibga amal qilishini, doim bir xil narsalar tanlashini ko‘pchi-
lik bilardi. Hisobchi xola kalkulyatorni chiqillatib o‘tirmasdan, xuddi yodlab olgandek 
darrov narxni aytdi:

– Sakkiz yarim ming!
Chaqmoq urgan daraxtdek titrab ketdim. Stolga borib o‘tirdik. Ustoz goh Ekzyuperi, 

goh Joys haqida g‘aroyib voqealarni gapirib berar, topib o‘qishimiz zarur bo‘lgan kitob-
larni sanar, yozishdan to‘xtama, deb koyib qo‘yardi. Omin o‘qib tashqariladik, xayrlash-
dik, ustoz “gazetniy korpus”ga yo‘l oldi, men xiyobon sari. Xayol oynasida “Sakkiz yarim” 
deya sariq tishlarini ko‘rsatib iljayayotgan basharalar...

SAVDOGAR BOR, 
XARIDOR BOR... 

Navro‘zdan bir-ikki kun avval edi. Ertalab avto-
busga chiqdim. Oldi eshikdan kirganim uchun 
sho‘pir amakining yonida turvolib, tomosha qilib 
ketayapman. Konduktor o‘zim tengi yigit, qo‘lidagi 
pullarni hafsala bilan gulini guliga to‘g‘rilab tax-
lar, ora-chira derazaga ko‘z tashlab qo‘yardi. “Oh!” 
deb yubordi birdaniga. Nigohlari nimagadir qadal-
gan. Men ham yo‘lga qarayapman, lekin oh degulik 
narsani ko‘rmayapman. “Mana shu 2800 niyam ol -
volaylik!” dedi konduktor qosh imlab. Bekatgacha 
hali ancha bor, avtobus esa bir qo‘lida hassa, bir 
qo‘li bilan nabirasini tutgan chol yonida sekinlab 
to‘xtadi...

Yaqinda, qishloqdan kelgan qarindoshimizni 
“Tiko”da vokzalga eltib qo‘yganim yodimga tushadi. 
Rulda o‘zim, oldinda xeshimiz. Qosh qoraygan 
mahal. Qo‘l ko‘targanlar ko‘p. Hamrohim ularga 
ishora qilib: “Ibroyim, arqaga bo‘sh joy bor, yo‘lni 
chetidagi ana bu norizalarni terivol oxi, uvol bo‘ladi!” 
dedi (noriza – Buxoro shevasida “non ushoq”). Shu 
o‘xshatishdan zavqim kelib rosa kulgandim. Endi 
bo‘lsa... kulishga qo‘rqyapman.

ODAMNING 
PULGA 

EVRILISHI

Axir, bekatgacha borishga majoli yetmay, daraxt soyasi-
 da turib, hassasini silkitgancha avtobusni to‘xtatish  ga 
urinayotgan bechora mo‘ysafid – ko‘ziga mo‘ysafid bo‘lib 
emas, 1400 so‘m bo‘lib ko‘rinayotgan odamlar orasida 
yashayapmiz! Axir ovqat yeyish uchun ostona xatlagan 
xo‘randani – qorni ochiqqan, yo‘l bosib kelgan inson sifa-
tida emas, 8500 so‘m sifatida qabul qilayotgan odamlar 
orasida yashayapmiz! Qayerdan, qanday qilib paydo 
bo‘ldi jamiyatda bunday psixologiya?

Ibrohim AZIZ
publitsist

Tug‘ruqxona qabul bo‘limida bir homilador ayolni 
eri mashinadan tushirib, bilagidan tutgancha ichka-
riga olib kirayotganida do‘xtirlarning “Kliyent keldi, 
kliyent!” degan so‘zlarini o‘z quloqlarim bilan eshit-
ganman. Kitob do‘koniga kirsak, sotuvchilar uchun 
ham “kliyent”miz. Kitob chiqarmoqchi bo‘lsak, 
nashriyotlar uchun ham “kliyent”miz. Shu bois ham 
kitob do‘konlari peshtaxtalarida haqiqiy kitoblar 
emas, “tovar”lar ko‘payib ketgan. Farzandimizni ilk 
bora bog‘chaga yoki maktabga olib borsak ham, “kli-
yent”miz.

Biz jurnalistlar-chi? Televizorga, internet sayt lariga, 
gazeta sahifalariga tikilgan qorako‘zlarni – odamlar, 
xalq, millat emas, “kliyent” deb bilamiz. Qarabsizki, 
keliniga tegajog‘liq qilgan qaynota haqida tok-shou-
lar tayyorlaymiz, hammaning oldi  da muhokama 
qilamiz, keyin takror-takror efirga uzatamiz. Qay-
sidir qishloqning qaysidir ko‘chasidagi qaysidir uyda 
ukasi ni pichoqlab qo‘ygan aka ning qilmishini butun 
mamlakat bo‘ylab “ko‘z-ko‘z qi lamiz”. Ikkita erkak-
ning qo‘ynida yotib yuradigan ayolning qiliqlarini 
muhabbat timsoli sifatida talqin qiladigan turkcha 
serialni televideniyedan ko‘rsatamiz, ko‘chalarga 
reklamalarini osib tashlaymiz. Chunki... odamlar, 
xalq, millat bizning ko‘zimizga –1400 so‘m bo‘lib, 
“sakkiz yarim” bo‘lib, “kliyent” bo‘lib ko‘rinaveradi!

Bu psixologiya zanjir reaksiyasi ta’sirida sohadan 
sohaga, odamdan odamga o‘taveradi. Bloger-
lar chempionatida qalamga olingan mavzularga 

“KLIYENT KELDI...”

nazar solaman. Nega malaka oshirish tizimi izdan 
chiqqan? Nega imkoniyati cheklangan insonlar-
ning haq-huquqlari poymol qilingan? Nega aksari-
yat shifoxonalarimizdagi sharoit ayanchli ahvolda? 
Nega yo‘llarimizga yotqizilgan asfalt ikki marta 
yomg‘ir ko‘rgach, o‘yilib-o‘pirilib ketadi? Nega oliy 
o‘quv yurtiga qabul jarayonida butun boshli kitob-
larni yod olganlar testdan – tag‘in javob variantlari 
ko‘rsatilgan savollar sinovidan o‘tolmay qolishadi, 
o‘rniga ism-familiyasini durust yozolmaydigan-
lar talaba bo‘lishadi? Nega? Chunki... kim(lar)dir 
kim(lar)ningdir ko‘ziga Millatdosh bo‘lib emas, 1400 
so‘m, “sakkiz yarim” bo‘lib, “inson insonga bo‘ri...” 
(e kechirasiz) “kliyent” bo‘lib ko‘rinaveradi, ko‘rina-
veradi!

Sabab nima?.. Qalbimizda “kichkina” bir narsa – 
mehrmi, vijdonmi, iymonmi, yo‘qolib qolyaptimi?.. 
Chora izlayapmiz... hammamiz...

Jamiyat atalmish muhtasham soatning kichik bir 
murvati bu zilsa, butun mexanizmga putur yetadi. 
Buning oldini olish uchun vazir ham, farrosh ham, 
yurist ham, dehqon ham, ichki ishlar xodimi ham, 
o‘qituvchi ham – barcha o‘z missiyasini sidqidildan 
bajarishi kerak.

Bir mamlakatda urush bo‘libdi. Yurt lashkari 
yengilibdi. Nega deya sababini izlashsa, taqachida 
mix yo‘q ekan. Hammasi shundan boshlangan ekan. 
Ozarlar maqoli  da aytilganidek, “Mix taqani asraydi, 
taqa – otni, ot – mardni, mard – Vatanni”.

Zamondosh mulohazasi

Qutlovlar

– Yangi yil bolalar bayrami desak, xato bo‘lmaydi. Bolaligimda 
Yangi yil kirib kelishidan bir oy avval uylarni bezatishni bosh-
lardik. U paytlar qog‘ozdan turli shakllar yasab, derazalarga 
yopishtirar edik. Bolalik xotiralarimda Yangi yil bayrami bilan 
bog‘liq yana ajoyib bir voqea saqlanib qolgan. Bayram oldi 
qarindoshlarimiz biznikiga mehmonga kelishar edi. Qarin-
doshlarimning o‘zim tengi farzandlari bilan Qorboboga xat 
yozganmiz. Uni archa tagiga qo‘yib, umid bilan uxlaganmiz, 
go‘yo ertalab uyg‘onamiz-u, Yangi yil archasi tagida Qorbobo-
ning sovg‘alari bizni kutib turadigandek.  Bola bo‘lganimiz-da, 
maktabdadagi archa bayramlariga keladigan Qorboboni haqi-
qiy deb o‘ylardik. Keyinchalik uning oddiy o‘quvchilardan biri 
ekanini sezganimda, shunaqasi ham bo‘larkan-da, deb qolaver-
ganman.

2023-yil men uchun izlanish yili bo‘ldi. Universitetimiz imi-
jini ko‘tarish ustida ko‘plab loyihalarni yo‘lga qo‘ymoqdamiz. 
Xalqaro aloqalarni kengaytirish ustida izlanyapmiz. Xabarin-
giz bor, muhtaram yurtboshimiz tomonidan o‘qituvchilarga 
alohida e’tibor ko‘rsatilib, ularning mavqeyini ko‘tarish uchun 
bir necha qaror va farmonlar chiqdi. Eng muhimi – yangilangan 
Konstitutsiyamizda o‘qituvchilar alohida e’tirofda. Shu tariqa, 
ustozlar huquq sohasi vakili bo‘lmagan, lekin oliy qonunda 
alohida tilga olingan yagona kasb egalariga aylandi.

2024-yildan yaxshi natijalar kutyapman. Kelgusi yil Jizzax 
davlat pedagogika universitetining 50 yillik yubileyi nishon-
lanadi. Biz bu to‘yga alohida tayyorgarlik ko‘ryapmiz. Yurt-
doshlarimizga tilaklarim juda ham ko‘p. Barchaning uyidan 
qut-baraka arimasin, oilalar, umuman, yurtimiz tinch bo‘lsin. 
Bayram shukuhi uyingizni yil davomida tark etmasin. Univer-
sitetimiz jamoasi nomidan barcha yurtdoshlarimizni Yangi yil 
bayrami bilan chin dildan qutlayman!

Abdulla Qodiriy nomidagi Jizzax davlat 
pedagogika universiteti rektori
SHAVKAT SHARIPOV:

Oliy ta’limda

Bugun universitetda 7 fakultet, 
27 kafedra, 2 ta ilmiy tadqiqot 
markazi, akademik litsey va tex-
nikum, kafedralar qoshida 20 ga 
yaqin ilmiy markazlar faoliyat 
yuritmoqda. Kunduzgi, kechki va 
sirtqi ta’lim shakllarida, umumiy 
hisobda 14 ta ta’lim yo‘nalishi va 
15 ta magistratura mutaxassisligi 
bo‘yicha kadrlar tayyorlanmoqda.

Sharqshunoslik oliy ta’lim 
muassasasi faoliyati O‘zbekis-
tonda bevosita sharqshunoslik 
ilmini rivojlantirish va takomil-
lashtirish bilan bog‘liq bo‘lib, 
o‘tgan davr mobaynida ko‘plab 
fan doktorlari, fan nomzodlari 
yetishib chiqqan.

2023
-yil 23-dekabrda Toshkent davlat 
sharqshunoslik universiteti tash-
kil etilganining 105 yilligi muno-

sabati bilan sharqshunoslar anjumani hamda universitet muzeyining 
ochilish marosimi bo‘lib o‘tdi. O‘tgan 105 yil mobaynida muassasaning 
nomi bir necha marta o‘zgardi. Ilk bor 1918-yil Turkiston sharq instituti 
sifatida faoliyat boshlagan ushbu dargoh 1924-yilga kelib O‘rta Osiyo 
davlat universitetiga fakultet sifatida qo‘shib yuborildi. Shundan so‘ng 
1990-yilda Toshkent davlat universitetining Sharq fakulteti negizida 
sharqshunoslik instituti tashkil qilindi. Oradan ko‘p o‘tmay, 1991-yil 
15-iyulda esa O‘zbekiston Vazirlar Mahkamasining 186-sonli qarori 
bilan Toshkent davlat sharqshunoslik institutiga aylantirildi. 2020-yil 
16-aprelda esa Prezident qarori bilan institut maqomi universitetga 
o‘zgartirildi.  

Bu maskan o‘tgan bir asrdan ziyod vaqt davomida necha bor nomini, 
maqomini o‘zgartirgan bo‘lsa-da, oldidagi maqsadi va vazifalarini 
o‘zgartirmadi. O‘rta Osiyo tarixidagi ilk sharqshunoslik oliy o‘quv yurti 
shu kungacha nafaqat qo‘shni mamlakatlar, balki dunyo hamjamiyati 
uchun ham malakali mutaxassislarni yetishtirib kelmoqda.

SHARQSHUNOSLIKNING ASRIY IZI

14 nafar olim O‘zbekiston Respublikasi Fanlar 
akademiyasining akademikligiga saylangan, 1 nafari 
Qozog‘iston va 1 nafari Qrim akademiyasi akademigi 
degan nomga sazovor bo‘lgan.

Sharqshunoslar orasida “O‘zbekiston Qahra-
moni”, “O‘zbekiston xalq yozuvchisi”, “O‘zbekis-
ton Respublikasida xizmat ko‘rsatgan fan arbobi”, 
“O‘zbekiston Respublikasida xizmat ko‘rsatgan 
madaniyat xodimi”, “O‘zbekiston Respublikasida 
xizmat ko‘rsatgan yoshlar murabbiyi” faxriy unvon-
lari hamda davlat va xalqaro mukofotlar sohiblari 
bor.

Sharqshunoslik universiteti tashkil etilganligining 
105 yilligi munosabati bilan o‘tkazilgan ushbu anju-
man muassasaning fidoyi xodimlari va yoshlarini, 
faxriylarini, bir so‘z bilan aytganda, sharqshunoslar 
oilasi a’zolarini bir davrada jamladi. Tadbir davomi-
 da universitet tarixini aks ettiruvchi sharqshunos-
lar muzeyining ochilish marosimi ham bo‘lib o‘tdi. 
Muzey oliy o‘quv yurtining 105 yillik tarixi bilan 
bog‘liq fotolavhalar, kitoblar, qo‘lyozmalar, umu-
man olganda, uning rivojlanish bosqichlariga oid 
barcha esdaliklar, manbalar bilan to‘ldirilgan. Butun 
tarix bir muzeyda jamlangan. 

Muzeyda ushbu dargoh bitiruvchilari bo‘lgan 
O‘zbekiston Qahramoni, navoiyshunos Suyi-

 ma G‘aniyeva, taniqli olimlar Hamid Sulaymon, 
Abduqodir Hayitmetovdek bir qancha buyuk 
darg‘alar haqida ham ma’lumotlar topish mumkin. 
Sharqshunoslikning tamal toshini qo‘ygan inson-
lardan biri, fan arbobi, tarjimon sifatida o‘zbek eliga 
yaxshi tanish bo‘lgan Shoislom Shomuhamedov 
hayoti va faoliyati haqidagi bitiklar ham yosh avlod 
qalbida bu sohaga mehr uyg‘otadi. Muzeydagi mate-
riallar bilan yaqindan tanishgan yoshlar ularning 
hayot yo‘llarini, yozib qoldirgan ilmiy meroslarini 
ko‘zdan kechirar ekan, ilmga, fanga bo‘lgan muhab-
batlari ortishi shubhasizdir. 

Sirasini aytganda, yoshlar mazkur anjumandan bir 
olam taassurot oldilar. Ayniqsa, Prezident stipendi-
yasi, Alisher Navoiy, Islom Karimov, Bobur, Suyima 
G‘aniyeva va Ogahiy nomidagi davlat stipendiyalari 
sohiblari bo‘lgan talabalarga laureatlik guvohnoma-
lari tantanali topshirilishi haqiqiy bayramga aylandi. 

105 yildirki, ushbu dargoh renessanslar asosi, 
bi limlar manbayi – sharq tafakkuri, sharq ilmidan 
boshlanishini targ‘ib va tadbiq qilib kelmoqda. Uch 
avlodni birlashtirgan, asrlik tarixni tarannum etgan 
anjumanda soha mutaxassislari bir davrada jam-
lanib, ilmiy suhbatlar markazini paydo qilayotgan-
ligi o‘zbek sharqshunosligi maktabi an’analari bar-
davomligidan darak beradi.

Dilshoda O‘KTAMOVA

Yo‘l-yo‘riq

DAVLAT 
STIPENDIYALARI: 

ERISHISH XARITASI

Talabalar stipendiyasi o‘qish uchun 
moliyaviy ko‘makdir. Ilgari talabalarning 
darslarni o‘zlashtirishiga qarab “uchlik”, 
“to‘rtlik, “beshlik” tizimda stipendiyalar 
to‘lanardi. Bunda talabaning olgan 
bahosi unga to‘lanadigan stipendiya 
miqdoriga ham ta’sir ko‘rsatgan. 
Semestrni uch bahoga tugatgan 
talabaga kamroq, “beshlik” talabalar 
esa ko‘proq pul olardi. Bugunga kelib 
esa barcha talabalarga bir xil miqdorda 
stipendiya to‘lanmoqda. Qolaversa, 
alohida davlat stipendiyalari mavjud. 
Bunday stipendiyalarga ega chiqish 
uchun talabalardan alohida qobiliyat 
talab etiladi. Aksariyat talabalar 
esa davlat tomonidan ajratiladigan 
stipendiyalar haqida yetarli ma’lumotga 
ega emaslar. Ushbu maqolada yurtimiz 
oliy ta’lim muassasalarida qanday 
turdagi stipendiyalar mavjudligi, bunga 
erishish uchun nimalar qilish kerakligi 
va zarur hujjatlar ro‘yxati haqida 
ma’lumotlar berishni lozim topdik.

Vazirlar Mahkamasining iqtidorli yoshlarni taqdirlash 
va moddiy rag‘batlantirish to‘g‘risidagi 226-sonli qarori-
 ga asosan oliy ta’lim muassasalarining bakalavriat ta’lim 
yo‘nalishi bo‘yicha o‘qiyotgan talabalariga quyidagi davlat 
stipendiyalari joriy etilgan:

1) Beruniy nomidagi davlat stipendiyasi;
2) Ibn Sino nomidagi davlat stipendiyasi;
3) Navoiy nomidagi davlat stipendiyasi;
4) Ulug‘bek nomidagi davlat stipendiyasi;
5) Imom al-Buxoriy nomidagi davlat stipendiyasi;
6) Islom Karimov nomidagi davlat stipendiyasi;
7) To‘lepbergen Qaipbergenov nomli davlat stipendiyasi;
8) Ibroyim Yusupov nomli davlat stipendiyalari.

— Beruniy, Ibn Sino, Navoiy, Ulug‘bek, Imom al-Buxoriy va 
Islom Karimov nomli davlat stipendiyalari O‘zbekiston Res-
publikasidagi davlat va xorijiy oliy ta’lim muassasalari, shu 
jumladan, qo‘shma ta’lim dasturlarining oxirgi ikki kursida 
o‘qiyotgan talabalarga beriladi.

— To‘lepbergen Qaipbergenov va Ibroyim Yusupov nomli 
davlat stipendiyalari Qoraqalpog‘iston Respublikasidagi 
davlat, nodavlat va xorijiy oliy ta’lim muassasalari, shu 
jumladan, qo‘shma ta’lim dasturlarining oxirgi ikki kursida 
o‘qiyotgan talabalarga to‘lanadi. Ushbu stipendiyalar uchun 
Qoraqalpog‘iston Respublikasidagi har bir oliy ta’lim muas-
sasasiga bittadan kvota ajratiladi.

Davlat stipendiyalari faqatgina bakalavriat bo‘yicha 
o‘qiyotgan oxirgi ikki kurs talabalariga beriladi. Masalan, 
4 yillik ta’limda 3-4- kurslar, 6 yillik ta’limda esa 5-6 kurs 
talabalari stipendiant bo‘lishlari  mumkin.

QANDAY DAVLAT 
STIPENDIYALARI 
MAVJUD?

— A’lo o‘qish va ilmiy  ishlarda ishtirok etish;
— Tillarni — davlat tili va bitta xorijiy (MDH 

mamlakatlari davlat tillaridan tashqari) tilni 
bilish. Bakalavriatdagi ta’lim yo‘nalishi xorijiy 
til hisoblangan hollarda qo‘shimcha ravishda 
yana bitta xorijiy tilni bilish; 

— O‘zbekiston Respublikasi fuqarosi bo‘lma-
gan shaxslar uchun esa o‘qish olib boriladigan 
tilni qo‘shimcha ravishda bilish talab qilinadi.

TALABAGA 
STIPENDIYA 
BERISHDA QANDAY 
MEZONLARGA 
ASOSLANILADI?

STIPENDIYA 
SOHIBLARI 

MAGISTRATURANING 
TURDOSH BO‘LMAGAN 

MUTAXASSISLIKLARIGA 
IMTIHONSIZ QABUL 

QILINMAYDI

Yo‘l-yo‘riq

Davlat stipendiyasiga talabgorlar 
dastlabki ko‘rib chiqish uchun ilmiy 
kengashga quyidagilarni taqdim 
qiladilar;

— Sinov daftarchasidan ko‘chirma;
— Dekanat, kafedraning tavsiyano-

masi;
— Ilmiy rahbarining fikr-mulohazasi;
— Ilmiy ishlar nusxasi;
— Ilmiy yutuqlar nusxasi (diplom, 

sertifikat, tashakkurnoma va h.k);
— Tillar kafedrasining suhbat nati-

jalari haqidagi ma’lumotnoma.
Talaba OTMda iqtidorli talabalar 

bilan ishlash bo‘limiga hujjatlarni 
topshiradi. Muassasa ichki talablari-
dan kelib chiqqan holda qo‘shimcha 
hujjatlar talab qilinishi mumkin. OTM 
ma’muriyati ilmiy kengash qarori aso-
sida stipendiya tayinlash bo‘yicha Oliy 
ta’lim fan va innovatsiyalar  vazirligiga 
tavsiyanoma jo‘natadi. Nomzodlar 
to‘g‘risidagi ma’lumotlar va tegishli 
hujjatlar ta’lim muassasasining mas’ul 
xodimi tomonidan Oliy va o‘rta maxsus 
ta’lim vazirligining “stipendiya.edu.
uz” elektron saytiga joylashtiriladi. 
Hujjatlarni topshirish jarayoni har 
yilning 1-15-avgust kunlarida bo‘lib 
o‘tadi. Ularni ko‘rib chiqish mudati 
10-30-sentabr qilib belgilangan.

Davlat stipendiyalariga sazovor 
bo‘lgan talabalar bakalavriatni tugat-
ganidan so‘ng bir yil mobaynida, 
tegishli mutaxassislik bo‘yicha ma gis-
traturaga kirish imtihonlarisiz grant 
asosida qabul qilinadilar. (Kichik izoh: 
Nomli davlat stipendiya sohiblari 
magistraturaning turdosh bo‘lma-
gan mutaxassisliklariga imtihonsiz 
qabul qilinmaydi. Agar stipendiat 
magistraturaning turdosh bo‘lmagan 
mutaxassisligiga hujjat topshirmoqchi 
bo‘lsa, unda ularga imtiyoz amal qil-
maydi. Asos: Vazirlar Mahkamasining 
20.06.2017 yildagi 393-sonli qarori bilan 
tasdiqlangan Nizomning 7-bandi.)

Stipendiatlar o‘qishni tugatganlari-
dan so‘ng bir yil mobaynida ma gis-
traturada o‘qishni davom ettirish 
uchun xorijga yuborilayotgan yoshlar 
guruhlari tarkibiga kiritilishda ustun-
likka ega bo‘ladilar.

Talabalarni kundalik darslarni 
o‘zlashtirmaganlik, o‘quv intizomini 
va ilmiy odob-axloqni buzganlik 
uchun yil mobaynida davlat stipendi-
yalaridan mahrum qilish davlat oliy 
ta’lim muassasalari taqdimnoma-
lariga binoan tegishli vazirliklar va 
idoralar buyruqlari bilan amalga 
oshirilishi mumkin.

Davlat stipendiyalariga hujjat 
topshirmoqchi bo‘lgan talabgorlar 
uchun qo‘yiladigan eng asosiy talab 
bu — ilmiy ishlar hisoblanadi. Talaba 
bakalavr bosqichining dastlabki kur-
sidan boshlab, ma’lum bir yo‘nalish va  
ustoz tanlab olishi lozim. Shuningdek, 
tanlab olingan mavzu yo‘nalishida 
ilmiy  ishlarni puxta tayyorlab borishi 
maqsadga muvofiq. Shu sababli izla-
nish va tadqiqotlarga e’tibor qaratish 
eng muhim jihatlardan biridir.

Prezident stipendiyasi O‘zbekiston fuqarolari bo‘lgan 
davlat oliy ta’lim muassasalari talabalariga Oliy ta’lim, fan 
va innovatsiyalar vazirligi tomonidan o‘tkaziladigan tanlov 
natijalariga asosan tayinlanadi. Prezident stipendiyasi 
kvotasi quyidagi ta’lim yo‘nalishlari bo‘yicha bir nafardan 
talabaga bakalavriat va magistratura bosqichlari uchun 
alohida-alohida taqsimlanadi:

1) qishloq va suv xo‘jaligi;
2) texnika va informatika;
3) sog‘liqni saqlash va ijtimoiy ta’minot;
4) ijtimoiy-gumanitar va ijtimoiy fanlar;
5) tabiiy fanlar;
6) biznes va boshqaruv;
7) pedagogika;
8) madaniyat, san’at va sport;
9) xorijiy tillar;
10) huquq va xalqaro munosabatlar;
11) jurnalistika.

STIPENDIAT BO‘LGAN 
TALABALARGA QANDAY 
IMTIYOZLAR BOR?

O‘ZBEKISTONDAGI ENG 
NUFUZLI STIPEDIYALARDAN 
BIRI  PREZIDENT 
STIPENDIYASI HISOBLANADI. 
XO‘SH, BU STIPEDIYANI OLISH 
UCHUN NIMA QILISH KERAK?

• Umumta’lim tayyorgarligini ilmiy-tadqiqot ishlari bilan 
uyg‘unlashtirish;

• Yo‘nalishlar bo‘yicha konferensiyalarda qatnashish;
• Kamida ikkita e’lon qilingan ilmiy maqolaning mavjud-

ligi;
• Tillarni — davlat tilini va bitta xorijiy chet tilini bilish, 

bakalavriatdagi ta’lim yo‘nalishi yoki magistraturadagi 
mutaxassislik xorijiy til bo‘lgan taqdirda esa qo‘shimcha 
ravishda yana bitta xorijiy tilni bilish talab qilinadi;

O‘zbekiston tarixini bilish.
Talabgorlarga tillarni, axborot texnologi-

yalarini, O‘zbekiston tarixini bilish bo‘yi-
cha talab darajalarini Oliy ta’lim, fan 
va innovatsiyalar vazirligi belgilaydi. 
Prezident stipendiyasiga talabgor-
lar ushbu fanlar bo‘yicha o‘z bilim 
darajasini aniqlash uchun Davlat 

test markazida maxsus test sinovlari topshiradilar. Markaz 
yakuniy test sinovlari natijalarini vazirlikka taqdim etadi.

Talabgorlar dastlab ko‘rib chiqish uchun ilmiy ken-
gashga quyidagilarni topshiradilar:

— sinov daftarchasidan ko‘chirma;
— dekanat, kafedra tavsiyanomasi;
— ilmiy ish annotatsiyasi;
— rahbarning fikr-mulohazalari;
— ilmiy  ishga taqriz;
— ilmiy ishlar ro‘yxati va ularning bosma nusxalari.
Ilmiy kengashlar yashirin ovoz berish orqali, stipendi-

yalarni tayinlash va stipendiatlar nomzodlarini ko‘rsatish 
to‘g‘risida qaror qabul qiladilar. 

Oliy ta’lim, fan va innovatsiyalar vazirligi stipendiyalar 
tayinlash haqidagi tavsiyanomalarni yiliga bir marta 

ko‘rib chiqadi. Hujjatlarni qabul qilish mud-
dati 1-15-avgust, ko‘rib chiqish muddati 

10-25-sentabr etib belgilangan.
Stipendiyalar tayinlanishidan 

avval talabgorlarning belgilan-
gan mezonlarga muvofiq bilim va 
ilmiy  tayyorgarlik darajasi puxta 
ekspertizadan o‘tkaziladi.

Tanlov komissiyasi saralash-
ning yakuniy bosqichini yashirin 

ovoz berish yo‘li bilan o‘tkazadi 
hamda nomzod va uning ishi uchun 

komissiya a’zolarining kamida uch-
dan ikki qismi ovoz berganda, talabalar 

nomzodini Prezident stipendiyalarini ta -
yinlash uchun tavsiya qiladi. Agar ovoz berish-

dan so‘ng, ustunlik eng ko‘p ovoz olgan talabgorlarga 
beriladi.

O‘zbekiston Respublikasi Prezidentining davlat stipendi-
yalari o‘quv yili uchun 1 — sentabrdan boshlab, belgilangan 
miqdorlarga qat’iy rioya qilingan holda tayinlanadi.

PREZIDENT 
STIPENDIYASINI 
OLISH UCHUN QANDAY 
TALABLAR MAVJUD?

Yo‘l-yo‘riq

TANLOV 

KOMISSIYASI 

SARALASHNING 

YAKUNIY 

BOSQICHINI 

YASHIRIN 

OVOZ BERISH 

YO‘LI BILAN 

O‘TKAZADI

Internet manbalari 
asosida Hasanjon RUSTAMOV 

tayyorladi

Yangi yil bu – yangi maqsad, yangi muvaf-
faqiyat demakdir!

31-dekabr barcha oilalarni bir dasturxon 
atrofida, samimiy suhbat davrasida bir-
lashtiradigan kun. Aynan, shu tufayli bu 
bayram boshqalaridan ajralib turadi. Yangi 
yilning shukuhi yil bo‘yi mamlakatimiz 
bo‘ylab kezib yuradi. Ajoyib xotiralar muhr-
lanadigan kun bu...

Har yili Yangi yil bayrami yaqinlasharkan, 
negadir bolaligimni ko‘p eslayman. Ortda 
qolgan yillarni sarhisob qilishga urinaman. 
Nimalarga ulgurdim, nimalarga vaqtim yet-
madi, hammasini xotirlayman. 

Yaqinda ishdan uyga qaytayotib, mashina 
oynasidan ko‘chada qorbo‘ron o‘ynab yurgan 
bolalarga ko‘zim tushdi. Ularni ko‘rdim-u, 
o‘zimning maktabda o‘qib yurgan paytla-
rimni esladim. Maktabda eng to‘polon-
chilar jamlangandi bizning sinfda. Dars-
larimiz tugadi deguncha, do‘stlarim bilan 
qor o‘ynashga shoshilardik. Menga ko‘proq 
Qorbobo yasash qiziq edi. Ayniqsa, uning 
burni o‘rniga sabzi suqib qo‘yish. Begzod 
og‘aynim kunora 2-3 dona sabzini onasidan 
berkitib olib kelardi. Chunki dadasi fermer 
edi. Butun qishloqni sabzi bilan ta’minlardi. 
Qish fasli mana shunday ajoyib xotiralarni 
yodga soladi-da...

Men yurtimizdagi barcha talabalarni kirib 
kelayotgan 2024-yil bilan samimiy tabriklay-
man! Qadrli yoshlar, o‘qish va ishlaringizda 
omad yor bo‘lsin. Ilm olishdan, hunar o‘rga-
nishdan zinhor to‘xtamang. Siz ota-onangiz, 
ustozlaringiz umidi, ishonchisiz. Yangi yil 
har biringizga barakali, fayzli kelsin!

– Bolaligimda yangi yil bayrami yaqinlashishi 
bilan haqiqiy archani uyga olib kirib bezatar edik. 
Uning allaqanday yoqimli hidi hali ham dimog‘im-
dan ketmagandek tuyuladi. Archani bezash jara-
yoni men uchun juda qiziqarli edi. Yangi yil oldi 
oilaviy taomlar tayyorlardik, salyutlar uchirardik. 
Afsuski, yillar o‘tib bu an’ana unutilib ketdi. Yangi 
yilda menga berilgan eng esda qolarli sovg‘a bu 
maktabga kechikmasligim uchun olib berilgan 
soat bo‘lgan. Sariq-qizg‘ish rangli edi u… 

– Ha, Yangi yil – ertaknamo bayram! Bolalar 
qorboboni kutadigan, bir paytlar yelkasiga katta 
qop osib olgan cholni kutgan bolalarning o‘zlari 
esa qorbobolarga aylanadigan bayram! Katta-
lar-u bolalar birdek intiqib kutadigan kun! Bu 
bayram barcha oilalarni bir dasturxon atrofiga 
birlashtiradi. Yangi yil kelishi bilan oldimizda 
son-sanoqsiz yangi imkoniyatlar eshigi ochiladi.

Shaxsan, men bu bayramda yangi yil uchun 
yangi maqsadlarni belgilash bilan birga, shu 
maqsadlarga erishish yo‘lidagi qiyinchiliklar 
dovoniga o‘zimni tayyorlayman. Bir gap bilan ayt-
ganda, yangi yil shunchaki taqvim o‘zgarishi emas, 
hayotingizdagi yana bir muhim boshlanishdir. 

Kelayotgan 2024-yil barchamiz uchun muvaf-
faqiyatlar yili bo‘lsin. Yurtimizni tinch-totuvlik, 
oilalarimizni esa qut-baraka hech qachon tark 
etmasin. Oliy ta’lim tizimida faoliyat yuritib 
kelayotgan fidoyi xodimlarni, ilm olishdek 
sharafli yo‘ldan ketayotgan talabalarni, shu jum-
ladan, Toshkent davlat iqtsodiyot universiteti 
Samarqand filiali jamoasini ushbu bayram bilan 
samimiy qutlayman. Eski yil o‘zi bilan xafagar-
chiliklar-u arazlarni olib ketsin, kelayotgan yil esa 
yangi yutuqlar, muvaffaqiyatlarga boy bo‘lsin. 
Yangi yilingiz bilan, azizlar!

TDIU Samarqand filiali direktori
OLIM MURTAZOYEV:

Termiz davlat pedagogika 
instituti rektori
AZIZBEK HASANOV:

Qutlovlar

Muqaddas rishtalar

ELDOR 
JO‘RABOYEV: 

Men Namangan viloyati Chortoq tumanida 
tug‘ilganman, yoshim 22 da. Bolaligimdan 
san’at sohasiga qiziqishim juda ham baland 
bo‘lgan, хususan rassomlik sohasiga. Shu 
sababli maktabni tamomlaga nimdan keyin 
Benkov nomidagi respublika rassomchilik 
kollejida o‘qishni davom ettirdim. O‘qishni 
tamomlayotgan kezlarimda O‘zbekistonda 
sohamiz bo‘yicha tanlov bo‘lib o‘tdi. Shukrki, 
g‘olib bo‘lish nasib qildi. Ke  yinchalik ras­
somchilikdan uzoqlashmagan holda dizayn 
sohasida o‘qidim hamda shu yo‘nalishda ish­
lay boshladim. Hozirgi paytda ham grafik 
dizaynerlik bilan shug‘ullanaman va asosiy 
faoliyatim ham shu. 4 yildan buyon shu sohada 
faoliyat olib borayotgan bo‘lsam, ozmi-ko‘pmi 
yutuqlarga erishdim. Katta kompaniyada ish­
ladim va hatto chet ellik mijoz larga frilanser 
ham bo‘ldim.

“QARAMLIKDAN 
QUTQARMOQCHIMAN...”

Ko‘pchilikning 
haqqi bor ish

Hamma ishning o‘z og‘ir va 
yengil tomonlari bo‘lgani kabi, 
xayrli ishning ham og‘ir tomon-
lari bor. Aytishingiz mumkin, 
qanday og‘ir tomoni bo‘lishi 
mumkin deb? Bo‘lganda qanday, sababi ko‘p odam-
larning omonatlarini o‘z joyiga yetkazish inson-
dan anchagina mas’uliyatli bo‘lishni talab qiladi. 
Masalan, kasal inson uchun xayriyaga boshchilik 
qilayotgan bo‘lsangiz, uning ehtiyojmandligiga xay-
riyachilarni ishontira olish lozim. Ehson pullari 
aynan muhtoj insonga yetib borganini isbotlash 
kerak bo‘ladi. Shu o‘rinda, o‘sib kelayotgan yosh 

Chekka 
hududlarda...

Boshida olgan videolarimizni 
qahramonlaridan so‘ramay tar-
moqqa joylaganmiz. Ko‘rgandan 
keyin bir nechovi qarshilik bildir-
gan va o‘sha videolarni tarmoq-
dan olib tashlashga ham majbur 
bo‘l ganmiz. Bundan saboq chiqa-
rib, videolarimizni tarmoqlarga 
qo‘yishga ruxsat oladigan bo‘ldik. 
Ammo chekkaroq hududga bor-
ganimizda, ko‘pincha ulardan 
ruxsat so‘ramaymiz, sababi ular 
2-3 kamerada tasvirga olayotgani-
mizni ko‘rishadi va bu videoni 
ommaga taqdim qilmoqchi ekani-
mizni bilishadi. Yana bir narsani 
kuzatdimki, chekka hududlardagi 
odamlar holatlaridan hech ham 
uyalishmaydi, o‘zlarini boricha 
ko‘rsatishga harakat qilishadi.

Loyihamning 
boshlanishi

 Hozirda Instagram, You-
Tube va Tik-Tok platformalarini 
ko‘radigan bo‘lsangiz, bizning 
yoshimizdagi yigit va qizlar 
faxsh, yengil-yelpi mavzular-
dagi kontentler tayyorlab, “ijod 
qilishmoqda”. Bu orqali inson-
larni ma’naviyatsizlikka va axloq-
sizlikka targ‘ib qiladigan vide o-
lar juda ham ko‘paygan. Misol 
uchun, men olib borayotgan 
yo‘nalishga qaraydigan bo‘lsak, bu 
mavzuda kontent tayyorlaydigan 
yoshlar bor, lekin ko‘p emas. 
Mendagi asosiy maqsad yoshlarni 
bu yo‘nalishda ham ijod qilishiga 
targ‘ib qilishdir. Qilayotgan ish-
larimizni ko‘rgan yoshlar, o‘rgan-
sin. Tayyorlagan videolari miz 
insonlarni o‘ylatsin, shukr qilsin 
va o‘zlari ham shu kabi saxovatli 
ishlarga bosh qo‘shsin, degan 
niyatda boshlaganmiz. Avvallari 
ham vi deoga olmasdan xayri-
yalar qilardim. Kunlarning birida 
menda shunday fikr uyg‘ondi. 
Ezgulik yo‘lida video olib ommaga 
tarqatsakchi?.. Bundan maqsad 
insonlarni xayriya qilishga da’vat 
qilish bo‘lgan.

ukalarim va singilarimga bir narsani eslatib o‘tmoq-
chiman. Hozirgi vaqtda mashhurlikka erishish juda 
ham oson, lekin chin ma’noda hurmatga sazovor 
bo‘lish anchayin mushkul. Ijtiomoiy tarmoqlarda 
ijod qilmoqchi bo‘lgan tengdoshlarimga maslahat 
bergan bo‘lardimki, siz qilgan ishdan yaqinlaringiz 
doim faxrlansin.

E’zozbek HAMIDOV yozib oldi

Aniq 
maqsadlar

Kelajak uchun reja-
larim juda ham ko‘p, Alloh 
ye tishtirgancha harakat 
qilamiz. Avvalo, xayriya 
loyi hamizni kengaytiramiz, 
bundan tashqari, ta’lim 
sohasida ham yangilik qi lish 
niyatimiz bor. Hozirda 
ko‘pchilik yoshlar ijtimoiy 
tarmoqlarga bog‘lanib 
qo lishmoqda va juda ham 
ko‘p vaqtlarini sarflashmoq-
 da. Biz bu masalaning oldi-
 ni olish uchun ilova ishlab 
chiqayapmiz, bu ilovani 
avval O‘zbekistonda, 
so‘ngra butun dunyoda 
ommalashtirishni maqsad 
qilganmiz. Nasib bo‘lsa, 
ilovani yaqin 3-4 yil ichida 
tayyorlaymiz. Bu loyiha 
ko‘pchilik insonlarni qam-
rab oladi va ularning man-
faatiga xizmat qiladi, degan 
umiddamiz.

Kitob va inson
Kitob insonni fikrlash va anglashga undaydigan 

eng katta vositadir. Sababi, bir inson yillab orttir-
gan tajribalarini u bosib o‘tgan yo‘l orqali tushunib 
yetasiz. Kitob sizga har doim dasturulamal bo‘ladi. 
Inson nimagaki erishsa, undan oldin yashab o‘tgan 
insonlarning tajriba va ko‘nikmalari yozilgan kitob-
larni o‘qigan holda erishgan, deb bilaman. Shu 
sababli kitob o‘qishni juda yaxshi ko‘raman va deyarli 
har kuni kitob mutolaasi uchun vaqt ajrataman. 
Ko‘pchilik tengdoshlarimga baholi qudrat o‘zim 
o‘qigan va o‘qish kerak deb bilgan bir nechta kitob-
larni tavsiya qilsam. “Rework” – bu asar biznesga 
qiziquvchi odamlar uchun yozilgan. “Dunyoning 
eng buyuk savdogari” ham yoshlarga to‘g‘ri yo‘lni 
ko‘rsata oladi. “Latte omili” asari. Bu kitob orqali siz 
pul nima ekani va uni qanday boshqarish kerakligini 
bilib olasiz.

Maqsad 
tanilish emas...

Shuni aytib o‘tishim ham joiz, 
ba’zida ijtimoiy tarmoqlarda 
yozib qolishadi. “Senlar xayriya 
ishlaringni hammaga ko‘z-ko‘z 
qilayapsanlar, yaxshilik hech 
qachon ko‘rsatib qilinmaydi, 
“O‘ng qo‘ling berganini chap 
qo‘ling bilmasin”, degan ota-
bobo larimiz, lekin senlar faqat-
gina o‘zlaringni manfaatlaring 
uchun ishlayapsan!” Ana shunday 
ta’nalarni eshitamiz. Bu albatta 
to‘g‘ri, kimgadir yaxshilik qilsang 
hammaga ko‘rsatish kerak emas, 
lekin men boshida aytib o‘tga-
nimdek, bizning asosiy maqsad 
odamlarni yaxshi-
likka da’vat etish. 
Nochor ahvoldagi 
insonlarga qo‘ldan 
kelgancha xayriya 
qilish targ‘ibotidan 
iborat. Biz qila-
yotgan xayriyalar 
ko‘pchilik hisobiga 
yig‘ilgan va pullar 
haqiqiy egalariga 
yetib borayotganini 
o‘sha insonlarga 
ko‘rsatishimiz ham 
kerak. Eng yomoni, 
hamon ko‘pchilik 
odamlar buni tushunib 
yetishmayapti. Axir biz 
bu ishni qilishdan avval 
katta-katta din peshvo-
lari va shu sohada faoli-
yat olib boradigan inson-
lardan so‘raganmiz. Ular 
bizga kimlarnidir yaxshi-
lik qilishga da’vat qilmoq-
chimisan, oshkora qilish 
mumkin, deyishgan.

Muqaddas rishtalar

O‘zbekistondagi barcha talaba va jonkuyar 
ustozlarni kirib kelayotgan  2024-yil 

bilan chin yurakdan qutlaymiz! O‘tayotgan 
har bir yil vaqtning qadrini yana-da 

chuqurroq his etishimizga va amalga oshirgan 
ishlarimizni sarhisob qilishga ko‘zgu, 

kelajakdagi rejalarimizni tuzishga, ustuvor 
maqsadlarimizni aniqlab olishga turtki bo‘lsin. 

Yangi yil qutlug‘ kelsin!

*  *  *
Toshkent kimyo-texnologiya instituti jamoasi

Bilgichlardan eshitamiz

ISLOM MOLIYASI:

BIZGA DAXLDOR 
TAFSILOTLAR

Jahongir IMOMNAZAROV  1993-yil Toshkent 
davlat Sharqshunoslik institutining xalqaro iqtisodiy 

munosabatlar yo‘nalishini tamomlagan. Shu vaqtga qadar 
turli xildagi xalqaro tashkilotlarda faoliyat olib borgan. 

2019-yilning boshida hamfikrlari bilan islom moliyasi bo‘yicha 
nazariy bilimlar va zamonaviy amaliyot haqida ma’lumot beruvchi 

“Islom moliyasi” telegram sahifasini hamda “Islommoliyasi.uz” veb 
saytini tuzishgan. Bugungi kunda ushbu tarmoqlardan  sohaga 

qiziqqan minglab odamlar foydalanib kelishmoqda. 2020-yilning 
noyabr oyidan Islom moliyasi bo‘yicha konsalting xizmatlari 

ko‘rsatish va treninglar tashkil qilish maqsadida ta’sis qilingan 
“Islamic Business and Finance” MCHJ ta’sischilaridan biri 

va direktori. 2023-yilning bahorida Islom iqtisodiyoti 
yo‘nalishida falsafa doktori (PhD) ilmiy 

darajasini olishga muvaffaq bo‘lgan.

Islom moliyasi 
nima?

Avvalo islom moliyasiga nazar tashlasak, islomiy 
moliya — bu islom qonunlariga mos kelishi kerak 
bo‘lgan moliyaviy faoliyat turi. Islom moliyasi va islom 
bankining umumiy amaliyotlari islom dini paydo bo‘li-
shi bilan birga vujudga kelgan. Biroq rasmiy islom 
moliyasining o‘rnatilishi faqat 20-asrda sodir bo‘ldi. 
Hozirgi kunda islomiy moliya sektori yiliga 15-25 
foiz o‘syapti, islom moliya institutlari esa 2 trillion 
dollardan ortiq mablag‘ni nazorat qiladi. An’anaviy 
moliya va islomiy moliya o‘rtasidagi asosiy farq shun-
daki, an’anaviy moliyada qo‘llaniladigan ba’zi amali-
yot va tamoyillar shariat qonunlari bo‘yicha qat’iyan 
taqiqlanadi.

MUALLIF HAQIDA:

18
O‘ZBEKISTON TALABASI



Islom bank-moliya 
tizimi qanday 
ishlaydi?

Avvalo, islom bank-moliya tizimi deganda ni  mani 
tushunishimizni anglab olishimiz kerak. Demak, 
islom bank-moliya tizimiga xalqaro islom moliya 
tashkilotlari, tijoriy islom banklari, islom bank-moliya 
muassasalari faoliyatini nazorat qiluvchi, tartibga 
soluvchi tashkilotlar va idoralar kiradi.  Islom moliya 
va sug‘urta tashkilotlari (shu jumladan, lizing kom-
paniyalari), islom investitsiya jamg‘armalari, shariat 
kengashlari, vaqf kabi ijtimoiy-xayriya jamg‘armalari, 
islom moliya muassasalari faoliyatini tekshiruvchi 
auditorlik kompaniyalari, islom iqtisodiyoti va moli-
yasi bo‘yicha dars beruvchi ta’lim muassasalari ham 
ushbu tizimning asoslaridir.

Islom moliyasi haqida 
Qur’on va hadisda 
nima deyilgan?

Qur’oni karimda islom moliyasi, to‘g‘rirog‘i, iqtisodiy 
masalalarga doir 200 dan ziyod oyat bor. Masalan, ribo 
(sudxo‘rlik)ning savdo bilan bir narsa emasligi, balki 
ushbu amaliyotning haromligi, qarz oldi-berdi qilganda 
yozib qo‘yish kerakligi (aynan shu masalaga bag‘ish-
langan oyat Qur’oni karimdagi eng katta oyat hisobla-
nadi), nochor va kambag‘allarni zakot va fitr sadaqa kabi 
musulmonlar uchun majburiy ijtimoiy to‘lovlar orqali 
qo‘llab-quvvatlab turish kerakligi, tarozidan urib qoluv-
chilar uchun oxiratda qattiq azoblar borligi, moddiy 
boyliklarni yig‘ib, ularni qayta-qayta sanash emas, balki 
ularni tegishli ravishda ishlatish kerakligi, lekin shu bilan 
birga ularni isrof qiluvchilarni Alloh yaxshi ko‘rmasligi 
haqidagi ko‘plab oyatlar shular jumlasidandir.

Hadisi shariflarga keladigan bo‘lsak, Qur’onda iqtisodiy 
masalalarga doir oyatlarni Payg‘ambarimiz sollallohu 
alayhi va sallam izohlab, ularga qo‘shimcha ravishda 
ba’zi narsalarni biz musulmonlarga yetkazib qo‘ygan-
lar. Masalan, ribo haqidagi hadisda shunday deyilgan: 
“Rasululloh sollallohu alayhi vasallam riboxo‘rni, uning 
yediruvchisini, kotibini hamda ikki shohidini la’natladilar 
va “Ular barobardirlar”, dedilar”. (Muslim, Abu Dovud va 
Termiziy rivoyat qilishgan).

Yoki qarz oldi-berdisi haqida Abu Hurayra roziyallohu 
anhudan quyidagi hadis yetib kelgan: “Nabiy sollallohu 
alayhi vasallam shunday dedilar: “Kim odamlarning molini 
(qarzga) olib, uni ado etishni iroda qilsa, uni Alloh (O‘z yor-
dami ila) ado etadi. (Birovning molini) yo‘q qilishni niyat qilib 
olgan odamni Alloh yo‘q qiladi”. (Buxoriy rivoyat qilgan).

Islom banklari qanday 
foyda oladi?

Bugungi kunda dunyoning turli mamalakatlarida ko‘plab 
islom banklari, an’anaviy banklar qoshidagi “Islom darchalari” 
hamda boshqa turli islom moliya muassasalari islom moliyasi 
tamoyillariga muvofiq ravishda faoliyat yuritib kelishmoqda 
(afsuski, hozircha bizning mamlakatimizda islom banklari 
yo‘q, chunki bunga mavjud qonunlar imkon bermaydi, tegishli 
qonunlar esa hali qabul qilinmagan). Albatta, islom bank-
moliya muassasalari an’anaviy moliya muassasalari kabi foizga 
qarz (kredit) berish orqali daromad olisholmaydi. Ularning 
bugungi kundagi asosiy faoliyati an’anaviy lizing yoki savdo 
kompaniyalari faoliyatiga o‘xshab ketadi. Masalan, islom banki-
ning mijozi o‘ziga kerakli uskunalarni kreditga emas, balki mud-
datli to‘lov asosida sotib oladi. Bunda islom moliya muassasasi 
kerakli uskunalarni sotib oladi va ularni o‘sha mijoziga muddatli 
to‘lov asosida sotadi yoki egalik bilan yakunlanuvchi ijaraga 
beradi. Sotib olish va mijozga sotish  ijaraga berish o‘rtasidagi 
farq (marja) islom moliya muassasasining daromadi bo‘ladi.

Xo‘sh, agar foizli qarz berish islom moliyasida taqiqlan-
gan bo‘lsa, unda ular qanday qilib aholidan foizsiz omonat 
(depozitlar) qabul qilib olishadi, qaysi mijoz ularga o‘z 
mablag‘alarini tekinga beradi, degan savollar tug‘ilishi 
tabiiy. Bu holatda islom banklari aholidan omonatlarni bel-
gilangan foiz asosida emas, balki investitsiya mablag‘lari 
kabi jalb qilishadi va mablag‘larni turli investitsiya loyi-
halarini moliyalashtirishga yo‘naltirib, olingan daromadni 
kelishuvga ko‘ra mijoz bilan taqsimlab olishadi. Bunda mijoz 
ham, bank ham biznes tavakkallarni zimmalariga olishadi 
(ya’ni agar pul tikilgan loyiha muvaffaqiyatli bo‘lsa, tomon-
lar daromad olishadi, agar muvaffaqqiyatsiz bo‘lsa, zarar 
ko‘rishadi).

Islom 
moliyasining 
O‘zbekiston 
iqtisodiy 
muhitiga 
ta’siri

2020-yilda, biz Birlashgan Millatlar 
Tashkiloti Taraqqiyot dasturi va Savdo 
sanoat palatasi bilan birgalikda islom 
moliyasiga bo‘lgan qiziqish va umumiy 
holatni o‘rganish maqsadida mam-
lakatimizda keng qamrovli so‘rovnoma 
o‘tkazdik. Unda aholi, tadbirkorlar 
hamda tijorat banklari o‘rtasida o‘tka-
zildi. So‘rovnomada 7 200 respondent  
ishtirok etdi, shu jumladan, 27 bankdan 
rasmiy javob olindi. So‘rovnomada ishti-
rok etganlar O‘zbekistonda islom moliya 
tizimini tatbiq qilish va rivojlantirish 
mamlakatimizga qanday manfaat kel-
tiradi degan savolga quyidagicha javob 
berishdi:

 

Nega bizda islom 
banki faoliyat 
ko‘rsatmayapti?

Bugungi kunda mamlakatimizda 
birorta ham islom banki faoliyat ko‘rsat-
mayotganligining asosiy sababi joriy 
qonunlarning, xususan, Fuqarolik ko deksi, 
Soliq kodeksi, Banklar va bank faoli-
yati haqidagi qonunlarda islom bank 
ishi ni yo‘lga qo‘yishga mone’lik qiluvchi 
moddalar borligidir. Masalan, Banklar 
va bank faoliyati haqidagi qonunda tijo-
rat banklari faqat moliyaviy amaliyot-
lar bilan shug‘ullanishi lozimligi, tijoriy 
faoliyat bilan shug‘ullanishi taqiqlan-
ganligi haqida band bor. Vaholanki, islom 
banklarining bugungi kundagi asosiy 
faoliyati murobaha (muddatli to‘lov asosi-
dagi oldi-sotdi amaliyoti), hamda egalik 
bilan yakunlanuvchi ijaradir.

 Ushbu so‘rovnoma har qanday nazariy tadqiqotdan ustun 
turadi deyish mumkin, chunki unda nafaqat O‘zbekistonning 
oddiy aholisi va faol tadbirkorlik faoliyati bilan shug‘ulla-
nayotganlar, balki mamlakatdagi biznes jarayonlarni va 
bank-moliya sohasidagi imkoniyat hamda muammolarni 
ichidan biluvchi tijorat banklari ham ishtirok etgan.

Investitsiyalar va tashqi savdo vazirligi hisobotiga ko‘ra, 
Islom moliyasi joriy etilgandan so‘ng 10 milliard AQSH dol-
lariga yaqin investitsiya jalb etilishi va budjet 100 million 
AQSH dollari miqdorida daromad ko‘rishi mumkin.

Ichki investitsiyalarning jalb 
qilinishi (aholining bo‘sh 
mablag‘lari bank-moliya 
tizimiga jalb qilinadi)

Xorijiy investitsiyalarning jalb 
qilinishi

“Halol” mahsulot va 
xizmatlarning rivojlanishi

Moliya muassasalari o‘rtasida 
raqobat kuchayadi

Boshqa (qanday)

0%       10%      20%     30%      40%     50%     60%     70%      80%     90% Tadbirkorlar      Aholi

Bilgichlardan eshitamiz

Islom moliyasi bilan bog‘liq muammolar 
va ularning yechimlari 

Bugungi kundagi asosiy muammo – mamlakatimizda islom bank-moliya tizimi ishga tushishi imkoni-
yatini beruvchi qonunchilikning ishlab chiqilmaganligi bilan bog‘liq. Shu bilan birga, so‘nggi ikki yil 
ichida bu yo‘nalishda muayyan ishlar qilindi, xususan, Hukumatimiz islom bank-moliya tizimini tatbiq 
etish masalasini o‘rganib chiqish maqsadida Islom taraqqiyot bankidan grant mablag‘lari jalb qildi. 
Ushbu grant sohada yetarli darajada obro‘-e’tiborga ega bo‘lgan Buyuk Britaniya kompaniyasini jalb 
qildi. Ushbu kompaniya mahalliy qonunchiligimizni hamda boshqa tegishli hujjatlarni o‘rganib chiqib, 
O‘zbekistonda islom-bank moliya tizimini tatbiq qilish bo‘yicha maslahatlarini aloqador vazirliklarga 
taqdim qildi. Hozirda aloqador vazirliklar taqdim etilgan hujjatlarni o‘rganib chiqishmoqda

Kelayotgan yilda, mamlakatimizda birinchi islom banklari ochilishi kutilmoqda. 2030-yilga borib esa, 
O‘zbekistonda kamida 3 ta bank islom tamoyillariga asosan ishlashi rejalashtirilgan.

O‘rtadagi tafovutlar

Quyida keltirilgan jadvalda an’anaviy va islom bankchiligi 
o‘rtasidagi asosiy nazariy va amaliy farqlar ko‘rsatib o‘tilgan.

Аn’anaviy bank Аsosiy jihatlar Islom banki

Vazifa va amaliyotlari (kamchiliklardan 
holi bo‘lmagan) insonlar tomonidan ishlab 

chiqilgan qoidalarga asoslanadi 

Vazifa va 
amaliyotlar

Vazifa va amaliyotlari ilohiy qoidalarga 
asoslanadi.

Qat’iy axloqiy asosga ega bo‘lmagan moliyaviy 
tizim

Аxloq

Аxloqiy me’yorlarga asolangan moliya tizimi 
(ya’ni ayrim soha va korxonalarni moliyalashtirish, 

ayrim turdagi shartnoma/bitimlarni tuzish 
hamda amalga oshirish taqiqlangan).

Pulning vaqt o‘lchovidagi qiymati tushunchasi 
puldan pul ishlaydigan, biroq ichki qiymatga 
ega bo‘lmagan pullarga nisbatan qo‘llaniladi. 
Boshqacha qilib aytganda, “serhosil  pullar” 

konsepsiyasi.

Pulning vaqt 
o‘lchovidagi qiymati

Pulning vaqt o‘lchovidagi qiymati konsepsiyasi 
ichki qiymatga ega real aktivlarga nisbatan 

qo‘llaniladi. Shuning uchun ularni (ya’ni 
aktivlarni) foyda evaziga sotishga ruxsat beriladi. 
Biroq puldan pul qilishga, ya’ni pulni kattaroq pul 

evaziga sotishga ruxsat berilmaydi.

Аsosiy maqsad — bank manfaatlari va 
daromadlarini himoya qilish.

Ustuvor yo‘nalish
Аsosiy e’tibor aktivlarga asoslangan va 

iqtisodiy o‘sishni ta’minlashi mumkin bo‘lgan 
loyihalarga qaratiladi.

Qarz vositachiligi (omonatchilardan pul olib, 
qarz oluvchilarga berish).

Biznes model
Hamkorlikka, ya’ni foyda/zararni bo‘lishish 

tamoyiliga asoslangan munosabatlar.

Jahongir 
IMOMNAZAROV
Iqtisod fanlari bo‘yicha 
falsafa doktori (PhD)

Usmon AZIM
O‘zbekiston 

xalq shoiri

o‘zimga ma’qul bo‘lgan 
ijodkor birodarlarimni, aka-ukalarimni maqtashdan 
tolmaganman.

Umuman, iste’dodni tan olish juda chiroyli ish. Bu 
asli adabiyotga – demak, xalqqa ishqibozlikdir. Bun-
day odamlarni uchratsam, juda quvonaman.

Ammo ba’zilarda bu holning teskarisini ko‘rgan-
man.

Bunday qusurni “yaxshi”, deb o‘ylaganim odam-
larda sezganimda esa, negadir xijolat chekkanman, 
ko‘nglim ranjigan. Bu uyat hissini negadir boshqa-
lardan yashirganman. 

Yoshligimda durustgina bir shoir akamizni 
juda hurmat qilib yurardim. Teatr institutini 
bitirgan bu odam dramalar ham yozadigan 
bo‘ldi. Nihoyat, uning bir pyesasini Hamza 
teatrida Bahodir Yo‘ldoshev sahnalashtirdi. 
Shoir akamiz esa bu iste’dodli rejissyor haqida 
mayxona-yu choyxonalardagi o‘tirishlarimizda 
maroq bilan hikoya qilib beradigan bo‘ldi. 

Men ham teatrga qiziqardim. “Hamza”ning 
biror tomoshasini o‘tkazib yubormasdim va hatto 
Bahodir Yo‘ldoshevni sirtda tanirdim ham. Bu 
erta shuhrat topgan iste’dodli rejissyorning dov-u 
dovrug‘i, albatta, menga ham yetib kelgan edi. 

B
ir kuni shoir akamizning bu san’atkor 
haqida hayratlanib aytgan maqtovlari-
dan keyin, hech o‘ylab o‘tirmasdan, meni 

Bahodir Yo‘ldoshev bilan tanishtirib qo‘yishni ilti-
mos qildim. Meningcha, bu iltimos juda arzima-
gan ish edi. Shoir akamiz hozir “Ketdik, Bahodir-
ning oldiga!” deb qolishini kutgan bo‘lsam kerak. 
Chunki o‘sha payt qaynab yotgan adabiy jarayonda 
iste’dodli, yorqin odamlar bilan tanishuv hech bir 
muqaddimasiz, mulozamatsiz, kutilmagan ko‘ngil 

ravishlarida kechar va keyin bu 
tanishuvlarning lazzatidan kun-
lab, oylab, yillab bahri-diling 
ochilib yurardi.

A
mmo shoir akamiz 
birdan taraddudlanib 
qoldi. 

– Bahodir... – dedi so‘ng, 
so‘zlarni tishlarining orasidan 
chiqarib, faqat lablari bilan talaf-
fuz qilarkan (uning shunaqa odati 
bor edi), – birov bilan tanishti-
rishni... yomon ko‘radi.

Men juda xijolat tortib qoldim. 
Chunki, yana qaytarib aytaman, 
ijodkorlar bilan tanishuv o‘sha 
paytda juda oddiy kechar, ko‘cha-
ko‘yda, oshxonada, muhar-
riyatda, Yozuvchilar uyushmasida 
– duch kelingan joyda tanishib 
ketilaverar, bu hol birov vositasida 
yoxud “men falonchi”man deb 
aytish qabilida kechar va bu od  a-
tiy hol edi. 

Siymolar

M
en nega xijolat tort-
dim? Chunki bu shoir 
aka yolg‘on gapira-

yotgani sezilib turar edi. U menga 
Bahodir Yo‘ldoshevni tanishtirgisi 
kelmayotgani; tanishtirsa, “uning” 
rejissyorini “tortib olib” qo‘yishim 
mumkinday tuyulganini his qil-
dim. Men esa juda yaxshi odam-
ning bunaqa torligi-yu maydali-
giga duch kelganimdan uyaldim. 

Bu voqea shoir akamizga bo‘lgan 
munosabatimni o‘zgartirmadi. 
Ammo u kishi bilan ko‘rishib qol-
ganimda, bu voqea esimga tushar 
va negadir ko‘pchilikning ichida 
shimining orqasi yirtilganini 
sezmay turgan kasni ko‘rganday 
biroz xijolat tortib olardim.

Bahodir Yo‘doshev bilan esa 
keyinchalik tanishdim. Uning o‘zi 
to‘rt-besh yozuvchi-shoirni teat-
riga taklif qildi. 

Bora-bora bu odam mening eng yaqin do‘stlarimdan biriga aylandi. 
Bu do‘stlashuv jarayonida uni teatr uchun foydasi tegishi mumkin 
bo‘lgan har qanday ijodkorga ilhaq – bag‘rikeng inson sifatida tanidim. 

Hozir ham hamisha sog‘inib yuradigan do‘stim Bahodir – Bahodir 
aka – Bahodir Yo‘ldoshevdir. 

 Oradan yillar o‘tib, bu voqeani yengilroq bir tarzda Bahodirga 
gapirib berdim. 

– E, voy-e!... – dedi Bahodir kulganicha. – Ha, endi... U 
kishi ham odam bolasi-da...

Bu gapdan negadir ko‘nglimning g‘ubori tarqadi. 

* * *
Bahodir Yo‘ldoshni ko‘p maqtayman. Bunga san’at olami-

ning bag‘ri tor odamlarining g‘ashi keladi.
– E, nega uni buncha maqtaysiz? Biror narsangizni qo‘yma-

gan bo‘lsa...
Men ularga nimanidir tushuntirgan bo‘laman. Ammo ensa-

lari qotib turganini sezgach, gapirmay qo‘yaqolaman. Dunyo 
keng – unga hamma sig‘averishini birovlar tasavvur qilolmaydi. 

Bahodir esa juda noziktabiat odam. Uning do‘stligi beqiyos – 
mehr-u shafqat ila yo‘g‘rilgan. 

U
nga do‘st bo‘lganimdan faxrlanaman.

U meni qo‘l tegsa sinib ketadigan bir buyumday 
avaylab, do‘st tutdi. Hech qachon ko‘nglimni xira qila-

digan bir og‘iz so‘z aytganini eslay olmayman. Bir vaqtlar – yillar 
davomida uning ishxonasiga deyarli har kun borganman. Do‘st-
larimni ham, Boysundan kelgan mehmonlarimni ham, yaxshi 
ko‘rgan odamlarimni ham uning teatriga ikkilanmay boshlab 
boraverganman. Bu hol Bahodir Yo‘ldoshning ajoyib odamligi, 
ulug‘ san’atkorligini ular ham his qilishini istaganimdan bo‘lsa 

kerak. Bahodir mehmonlarimni 
xuddi ming yillik qadrdonlari kabi 
kutib olgan. Ajib bir majnunona 
majlislar qilganmiz. Bu qadar dilo-
char, nursochar o‘tirishlarni keyin 
uchratmadim. 

Bahodir bu o‘tirishlardan so‘ng 
meni kuzatib qo‘yishni hech 
kanda qilmasdi.

Yo teatrdan birovining mashi-
nasiga solib yuboradi, yo taksi 
chaqiradi. Manzilga yetib, pul 
chiqarsam, haydovchi “to‘lab 
qo‘yishgan” deydi. 

K
o‘cha-ko‘yda pulim tugab 
qolganda, to‘g‘ri Baho-
dirning oldiga borgan 

paytlarim ham bo‘lgan.
Bir-ikki marta bu ishni baja-

rish, ehtimol, barchaning qo‘lidan 
kelar, ammo yillab – har kun – bu 
mehrni qaytarish hammaning 
qo‘lidan kelavermaydi. 

Uning bir-ikki marta do‘stlarga 
kulibgina bir gapni takrorlagani 
esimda: 

– Shu Usmondan xavotir ola-
man. Go‘yo uni birov xafa qiladi-
ganday... U nozik-da.

Eng qizig‘i, men uncha ham 
nozik odam emasman. Birovga 
javob berish hamisha qo‘lim-
dan kelgan. Nazarimda, Bahodir 
mudom titranibgina turadigan 
ko‘nglimni ko‘rgan...

Bahodirning so‘fiylarga xos 
bu mehr-u muhabbatiga hech 
qachon munosib javob berol-
masligimni sezganman.

S
hu sababdan, bu yorug‘ dunyodagi yagona odam 
– Bahodir Yo‘ldosh menga nimanidir iltimos qilsa 
(bu juda kam bo‘ladi), favqulodda baxtiyor bir 

alfozda bajaraman. 

 * * *
Men ko‘p do‘stlarimga she’r bag‘ishlaganman.
Bu bag‘ishlovlar orqali men bilan do‘st bo‘lganlari uchun 

minnatdorligimni aytmoqchi bo‘lgandirman.
Yo‘q, ularni ataylab yozmaganman. Bir she’r yozilgach, u 

falonchiga bag‘ishlanishi lozimligi o‘zi shundoq bilinib qol-
gan – sarlavha tagiga bag‘ishlovni yozishim qolgan, xolos.

Bahodirga bag‘ishlagan she’rimga esa shu ishning ham 
hojati qolmagan – she’r do‘stimning ismi bilan yaralgan.

Tegirmon toshi misoli
Sahna aylanar, Bahodir.
Kunlarimiz bug‘doy doni –
Sahna aylanar, Bahodir.

Birov botir, birov shotir –
Sahna aylanar, Bahodir.
Umrni qilma yuzxotir,
Sahna aylanar, Bahodir.

Agar sahna to‘xtab qolsa,
Gunohimiz yo‘q, Bahodir.
Ammo o‘zni oqlamoqqa 
Guvohimiz yo‘q, Bahodir.

* * *
Bahodir teatr tirik jon emas, tirik 

ruh ekanini his qilgan kamdan-kam 
teatr arboblaridan. 

U – ulkan iste’dod – ulkan iste’dod-
larni sog‘inib yashaydi. U mustaqil-
lik arafasida bizni – bir guruh yosh 
adib-u shoirlarni teatriga taklif qil-
gan edi. O‘sha suhbatda teatr eshigi 
ijodkorlar uchun ochiq ekanini qay-
ta-qayta ta’kidlagani esimda.

A
mmo bu “ochiq eshik”dan 
kirish ham kerak-da? 
Nima deb kirasan? Xo‘p, 

suhbatlashding, keyin nima?
Men u payt suhbat yillab, ba’zan 

umr bo‘yi davom etishini tushunma-
ganman.

Xuddi shunday: ba’zi odamlar bilan 
salom-alikning o‘zi yetadi. Ammo 
o‘zini, dunyoni va Yaratganni kashf 
etishdan tolmaydigan va bu jarayon-
lar aro mudom uyg‘oq odamlar bilan 
suhbat juda uzoq davom etadi. 

Ba’zilari bilan bir umr... Men qay-
sidir bir kun Bahodirning oldiga bor-
dim va bizning suhbatimiz boshlandi. 

Men jim turganimizda ham, bu 
suhbat davom etayotganini sezib 
turar edim.

Hozir ba’zan uzoq ko‘rishmay-
miz. Ammo suhbatimiz uzilmasdan 
davom etayotganday tuyuladi menga.

* * *
O‘rischa o‘qigan o‘rtacha odam bir paytlar, ko‘pincha 

o‘zbeklardan va o‘zbekchilikdan bir qadar uzoqlashardi. Ba’zi-
lari xalqining madaniyatidan bexabar manqurtga aylanardi.

Maktabda va institutda o‘rischa ta’lim olgan Bahodir esa, 
aksincha, o‘zbeklikka chanqoqlik bilan intildi va o‘zbekligi-
ning ufqi nihoyatda kengaydi. U o‘zbek adabiyotining iste’dodli 
va bilimdon odamlari bilan do‘stlashishni o‘rniga qo‘yar edi. 
Katta san’atkorga xos – bilmaganini bilishga intilish fazilati esa, 
o‘rischa tarbiya va bilim doirasida qolib ketishiga yo‘l qo‘ymadi. 
O‘zbekni – o‘z xalqini anglashga harakat bu doiradan dadil chi-
qib ketishiga yordam berdi. O‘z davrida, o‘zbekchilikni sog‘ingan 
paytimizda – o‘zbekning eng milliy asarlarini Bahodir sahna-
lashtirdi. “Kelinlar qo‘zg‘oloni”ni eslashning o‘zi kifoya.

Ammo san’atkorga bu oz edi. U o‘zbekning ildizini anglashga 
harakat qildi. Tarixga nigoh tashlay boshladi.

O‘
sha paytda zamon to‘lg‘oqli, butun Sho‘rolar mam-
lakati bo‘ylab hurriyat uchun kurash boshlangan, 
ammo bosh egib yashashni qulay bilganlar va sotqin-

lar o‘z xalqini mahdudlikda ushlashga moyil edilar. Milliy g‘urur 
va or-nomusdan judo bo‘lgan bu tabaqa xalqimizning urf-u odati, 
qayerdadir yashirinib yashayotgan din-u imoniga qarshi omma-
viy kurashni boshlab yuborgan – bu to‘lg‘oqli kunlarda ham ular 
moskvalik xo‘jayinlarga sadoqat bilan xizmat qilishardi. Bu ning 
ustiga, behayolik bilan “o‘zbeklar ishi”ni boshlagan – “o‘g‘rini 
qaroqchi urdi qilayotgan” qalloblar oldida titrab-qaqshab kun ko‘ri-
shar edi. Albatta, ularga qarshi harakat qilayotgan odamlar topildi. 
Bu harakatning boshida mening Yozuvchi do‘stlarim turganidan 
hozirgacha faxrlanaman. 

Xalqimizning boshiga og‘ir savdolar tushgan o‘sha kunlarda 
Bahodir Yo‘ldoshev juda mardona ishga qo‘l urdi. U Shukur Xol-
mirzayevni teatr uchun yangi asar yozib berishga undadi.

Bahodir bilan Shukur aka birodar edi. Shukur akaning 
ozodlikni-yu ko‘ngil erkini quvib, ba’zan necha kunduz-u 
kechalar cho‘ziladigan “yurish”larida Bahodirning teatrdagi 
go‘shasi ham uning erkaligini ko‘taradigan, unga orom bera-
digan maskanlardan biri edi. Bahodir Shukur akani erkalatar, 
ko‘ngliga qarar – atrofida bunday do‘stlar tobora siyraklashib 
qolayotgan adib ham Bahodirni qadrlardi.

X
ullas, rejissyorning tak-
lifini ruhi vatanarvar-
likka chulg‘angan adib 

qabul qildi. Shukur akaning yu ragi 
o‘zbekning tarixiy og‘rig‘i bilan 
to‘la edi. O‘zbekning tarixini bu 
yanglig‘ tirik og‘riq bilan o‘rgan-
gan va qabul qilgan odamni kam 
ko‘rganman. Ilk tanishganimdanoq 
uzog‘-u yaqin tarixni bilishi; xalqni 
g‘ururli, or-nomusli, ozod ko‘rish 
orzusida aytgan yoniq fikrlari bilan 
meni juda hayratlantirgan. U o‘zini 
ham tasavvuridagi mardi maydon 
O‘zbek kabi tutishga harakat qilar 
va hayotda bu tarzda yashashga 
urinish unga ko‘p pand berar edi... 

Rejissyor va adib tariximizdagi 
dard-u armon bilan to‘lgan davrni – 
o‘zbekning mustaqillikdan ayrilib, 
mustamlakachilarga qarshi jon 
achchig‘ida kurashgan paytlarini 
sahnaga olib chiqishga qaror qildilar. 

Shukur aka bu davrning azobi 
haqida ko‘p o‘ylagan, ba’zan 
qalamga olishga harakat qilgan 
va suhbatlarda bu mavzuda ko‘p 
gapirgich edi. Buning ustiga, unga 
sahna ham tanish – teatrlarda 
adabiy bo‘lim mudiri vazifasida 
ishlagan, pyesalar ham yozgan 
(ular negadir dovruqsizgina 
sahnalashtirilgan), hatto sahnada 
Hamlet rolini ijro ham etgan edi. 

Asar yozila boshladi. 
Bahodir Shukur akaga madad 

berib turdi. Buyuk adib, asarning 
mo‘ljalini oldi – boshini, oxirini, 
qahramonlarning fe’l-u atvorini 
bir ipga tizdi.

B
ahodirda bir xislat bor: 
u birovga ish aytsa, baja-
rishiga ishontiradi, il -

homlantiradi. Shukur akani ham 
ilhomlantirdi. 

Shukur aka yozganlarini, pesh-
ma-pesh teatrga olib kelaverdi, 
rejissyor uni maqtab, yo‘l-yo‘lakay 
tuzatib – tuzattirib bordi. Nima-
nidir olib tashladi, nimanidir 
qo‘shish kerakligini aytdi.

Qarabsizki, o‘tgan asrning yigirmanchi yillarida bosqinchi-
lar bilan tengsiz jangda jonlarini ayamagan – yengilishning 
azobi ichra o‘zini har tarafga urgan o‘zbek vatanparvarlari-
ning haqiqiy obrazlari qog‘ozga tushdi.

Bu spektakl muvaffaqiyatga mahkum edi!

C
hunki u o‘zbekning ikki betakror iste’dodi hamkor-
ligi va ularning Vatan ko‘yida yonib o‘ylashlari – 
jasorat va halollik tufayli dunyoga kelayotgan edi.

Bosh rol teatr olamining yakto darveshlaridan Farhod 
Aminovga topshirildi. Biror joyda qo‘nim topmay, ko‘ngli-
ning ko‘yida yurgan bu aktyor ham hassos yurakli – ichida 
Vatanni asragan odam edi.

Repetitsiyalar boshlanib ketdi.
Repetitsiyaning ilk davri pyesani “o‘qish” payti bo‘ladi. 

Aktyorlar rollarini qog‘ozga qarab o‘qiydi. Rejissyor esa 
ularga matnning va har bir rolning ohangini singdirib boradi. 
Spektaklning ilk shakllanishi shu jarayonda ro‘y beradi.

Bahodir “o‘qish” jarayonida ba’zan Shukur akani ko‘rgisi, 
nimanidir maslahatlashgisi kelar va, albatta, bu paytda 
Shukur akani tutib bo‘lmas edi. Bo‘sh qoldimi, tog‘-u toshni 
qo‘msab, safarga otlanadigan adib, jilovini uzgan otday tut-
qich bermasdi. Shunda Bahodir meni bu jarayonga aralashti-
rar, garchi ko‘magim nimadan iboratligini bilmasam ham, 
teatr atrofida o‘ralashib yurganimni eslayman.

Spektakl men uchun eng unutilmas voqealardan biri bo‘ldi. 
Qodiriy va Cho‘lpondan so‘ng, ilk bora o‘zbekning taqdiri 

haqida Rost So‘z jarangladi. Bu so‘zlarning ta’siridanmi, 
aktyorlar mastona bir ruhda spektaklni o‘ynadilar. 

Spektakl shuhrat topdi.
O‘sha paytda teatrga bepisand qaraydigan ko‘pgina ijodkor-

lar, bu spektaklni mo‘jizaga duch kelganday tomosha qildilar. 
Spektakl ikki millatparast – Shukur Xolmirzayev va Baho-

dir Yo‘ldoshevning o‘zbekni uyg‘otish yo‘lida urgan bongi edi. 

* * *
Bahodir she’riyatni yaxshi ko‘radi.
Maktabda o‘rischa o‘qigan san’atkor ba’zan o‘rischalab she’r 

o‘qib qolganiga guvoh bo‘lganman. Bir kun qayergadir meh-
monga borganimizda, eshikdan kirganimiz zahoti, tik turgan-
cha, Garsia Lorkaning uzun bir she’rini yod o‘qigani esimda.

Uning o‘zbekcha she’rlarni his qilish darajasi esa meni hayron 
qoldirgan. 

C
hunki o‘rischa tarbiya topgan boshqa tanishlarimni 
kuzatib, ular o‘zbek she’riyati tugul nasrini ham his qilol-
masliklariga guvoh bo‘lganman. Musiqa va she’r har bir 

insonning kimligini, asli-naslini belgilab beruvchi sehrli bir koddir. 
Bahodir esa, meni lol qoldirib, faqat musiqa va she’rgina baxsh etishi 
mumkin bo‘lgan ona tuyg‘ular ummonida ta’sirlanib, hayajonlanib 
va har bir mavjning ma’nosi-yu go‘zalligini anglab suzadi. 

* * *
Bahodirning ijodiy rejalari doim 

ko‘p bo‘lar edi. U Cho‘lponga taqiq 
amalda bo‘lgan paytlar shoir tar-
jimasida “Hamlet”ni qo‘ymoqchi 
bo‘ldi. U bu haqda o‘ylagani, xayo-
lida spektaklning shamoyili ko‘rin-
gani sayin suhbatlarimiz mavzusi 
Hamlet bo‘lib qoldi. Bahodir hamma 
iste’dodli odamlar kabi rejasini aniq 
tasavvur qilar va uni amalga oshirish 
uchun nimalar yetishmayotganini 
ham ko‘rib turar edi.

Unga Hamlet kerak edi.
“Doniyo – zindon” ekanini aniq 

tasavvur etadigan va bu zindonni 
buzishga astoydil bel bog‘lagan 
Hamlet zarur edi.

U atrofidagi va o‘zi biladigan aktyor-
larga sinchiklab qarar, biroq bu rolni 
ijro etishi mumkin bo‘lgan san’atkor-
 ni topolmasdi. Men o‘shanda rejiss-
yor kasbi qanchalar qiyinligini 
sez ganman. Tasavvur qiling, rejiss-
yorning ko‘nglida niyat pishib yetil-
yapti. U hamma narsani ko‘rib 
turibdi. Ana, Klavdiy, ana, Goratsiy, 
ana, Hamlet... Yo‘q, bu Hamlet emas, 
Hamlet boshqacha – bu rolni ijro eta-
digan odam hayotda ham o‘zgacharoq 
bo‘lmog‘i kerak! O‘zgacha!... Ammo 
qani o‘sha odam?..

“Saylanma” kitobim nashr etildi.
Birovga kitobimni sovg‘a qilishni yomon ko‘ra-

man, ammo Bahodirga bu kitobni birinchilar qator-
ida sovg‘a qildim va... butun teatr she’r o‘qiydigan 
bo‘ldi. “Sevgimiz o‘ldimi, libosingiz ko‘k, ko‘nglingiz 
be gulxan, ko‘zingiz becho‘g‘” deb qolardi ba’zan Baho-
dir yuz-u ko‘zi yog‘duga to‘lib. Ba’zan hazin tovushda: 
“Bog‘ qo‘ynida ikki daraxt, bir-biriga intizor”ni bosh-
lab qolar va “Sen – bir daraxt, Men bir daraxt” satrlari-
 ni esa she’rxon davra bilan jo‘rlikda aytardi.

H
ozir Yulduz Usmonova kuylaydigan “Bog‘ 
qo‘ynida ikki daraxt” qo‘shig‘i matnini 
xonandaga, oradan necha yillar o‘tib, 

Bahodir taqdim qilgan. 
Bahodir bu o‘zbekona “yurish”da Navoiyga-

cha yetib keldi. Suhbat asnosida, kutilmaganda, 
Navoiydan baytlar o‘qib qolganda u ko‘zimga juda 
muhtasham ko‘rinadi.

 

B
ahodir bu qiynoqda ancha to‘lg‘onib yurdi. 

Bir kun biz uzoq – yarim kechagacha 
o‘tirib qoldik.

Shu o‘tirishda menga kutilmagan, favqulodda 
taklif qildi: 

– Bir gap, – dedi u menga kulib qarab. – Ham-
letni siz o‘ynaysiz...

Men ajablanib unga qaradim.
– Ha, siz o‘ynaysiz... – dedi u ishonch bilan. 
U kimnidir chaqirib, matnni olib keltirdi:
– Uyga borib, bir o‘qib chiqing, Usmon... 

Cho‘lponning tarjimasi...
Men tarjimani ko‘tarib uyga keldim.
Ertasi qo‘lyozmani o‘qishga tushdim. Cho‘lpon 

tarjimasida “Hamlet”ni birinchi ko‘rishim. Juda 
sodda, burama gaplarsiz, nasriy tarjima ekan. Bir-
pasda berilib ketdim... Bir ishga berilib ketsam, 
xotinim Ra’noxonning xabar olish odati bor:

– Nima qilyapsiz? – deb 
qoldi xonim boshimga 
kelib.

Men tushuntirdim: 
“Hamlet”... Bahodir berib 
yubordi... Menga Ham-
letni o‘ynaysan, deyapti...

O
datda xotinim 
mening ijodiy 
i s h i m g a 

aralashmaydi. Nima 
qilayotgan bo‘lsam, 
ko‘nglimni ko‘tar-
gan bo‘ladi. Chunki 
tajribadan biladiki, 
ming qarshilik etgani 
bilan niyatimdagi asarni baribir 
yozaman, baxtga qarshi u qurg‘ur 
yomon chiqmaydi. Ra’noxonning 
behuda tanbehini esa yillar davo-
mida esdan chiqarmay, ta’nalar 
ila gapirib yuraman... Shu sabab, 
u ijodiy ishimga aralashmaslikni 
ma’qul ko‘radi. Arining uyasini 
qo‘zg‘ashning nima keragi bor?

Ammo bu safar u keskin isyon 
qildi:

– Bir qilmagan ishingiz “Ham-
let”ning ijrosi edi! Qo‘ysangiz-chi! 
Birov eshitsa, kuladi!

Men negadir qattiq qarshilik 
ko‘rsatolmadim:

– Hamletni o‘ynagan aktyor-
larning ustidan hamma kulib 
yu rishibdimi? – dedim bo‘shashib.

– Ularning kasbi! – dedi xotinim 
aniq mantiq bilan. – Siz o‘yna -
sangiz hamma kuladi! Shuncha 
ishin giz turib!..

U gapini tugatmadi. Men 
o‘ylanib qoldim. Yoshim qirqdan 
oshgan. Ming bir sabab bo‘lib, 
hozirgacha yig‘inib yozolganim 
yo‘q. Ming birga bo‘linib yasha-
yapman. Umr esa bitta – uni 
qayta yashab bo‘lmasa...

Tarjimani qaytarib eltdim. 
Bahodirga nimalar deganman, 

u menga nima degan – esimda 
yo‘q.

Ammo Bahodirning “Hamlet”i 
qo‘yilmadi. 

Armonligicha qolib ketdi.

* * *
Yozish-chizish bilan 

shug‘ullanadigan odam – 
baxtli. Nimaki qilsa, faqat 
o‘ziga bog‘liq. Niyat ham, 
ijro ham, natija ham...

Ko‘pchilik bilan ishlay-
digan rejissyorlar ijodining 
natijasi esa hamma vaqt 
ham o‘ziga bog‘liq bo‘lmaydi. 
Bir spektaklni premyeraga 
olib kelguncha, o‘nlab kasb-
dagi guruh-guruh ijodkorlar 
bilan baqamti ishlaydi, ularni 

o‘z o‘ylagan rejasiga ishontiradi, ortidan ergashtiradi, ba’zan 
bir yoqadan bosh chiqarishga majbur qiladi.

Shuning uchun, rejissyorning muqim ishlaydigan teatrda 
zarur ijodiy ishlarda yelkadoshlik qiladigan hamfikrlari, 
san’atga uyg‘un qarovchi do‘stlari bo‘lishi juda muhim.

Bahodir Yo‘ldoshning shunday yelkadoshi bor edi. 
Bu san’atkor teatr bosh rassomi Georgiy Brim edi. 
Brimning millati – nemis. 

U 
shu millatga xos eng muhim fazilatlarni – masalan, 
ishga sidqidildan yondashishni fe’lu atvorida saqlab 
qolgan edi. Bahodir tufayli Brim bilan ham opoq-

chapoq bo‘lib ketgan edim. U bezatgan o‘zbek mualliflari-
ning spektakllariga qarab, bu odam o‘zbek turmushini, urf-u 
odatini, liboslarini – boringki, zehniyatini bu qadar aniq 
bi lishiga qoyil qolar edim.

Bahodir aytgan g‘oyani Brim bir lahzada anglar, nimalarnidir 
og‘zaki kelishib olishgach, bir aylanib kelib, bo‘lajak spektakl 
sahnasining qog‘ozdagi ilk qoralama chizgisini rejissyorga 
ko‘rsatar edi. Yana ozgina bahs va Brim chizgini o‘zgartishga 
tutinar, Bahodir esa: “Da... Da... Primerno tak!..”deb ma’qul-
lagan bo‘lardi.

Brimning “Xolisxon” spektakliga ishlagan dekoratsiyasi 
hozirgacha ko‘z oldimda. Spektakl juda uzun, haddan ziyod 
uzun so‘zsiz sahna bilan boshlanadi. Nimqorong‘i sahnaning 
o‘rtasida, yigirmanchi asr boshidagi chapani o‘zbek ayollari 
libosida Rimma Ahmedova tasbeh o‘girib turadi. To‘rda oyna-
vand xonalar. Yupqa parda tortilgan derazalarda ayollarning 
ko‘lkalari. Ko‘lkalarning biri soch tarayapti. Biri boshiga ro‘mol 
o‘rayapti. Biri ko‘zguga qarab, o‘ziga oro bermoqda... Parda 
ochilganda va bu so‘zsiz sahna tugagandan so‘ng zavqlangan 
tomoshabinlar olqishlamoqdan o‘zlarini tiyolmasdilar...

Bahodir va Brimning birodarligi, yaqinligi va bir-birlarini 
anglashlari, san’atni hamkorlikda tushunish darajalari qan-
daydir o‘zgacha – boshqalar uchun oddiy tuyulgan, ammo ikki 
ijodkor yuksak iste’dodining oliy darajada uyg‘unlashuvidan 
dunyoga kelgan ajib bir mutanosiblik edi. 

Buning ustiga, qurg‘ur sho‘ro 
odamlarni dunyoni to‘sib turgan 
“temir parda” ichida saqlagan: diq-
qinafaslik – havo yetishmaydi...

Brimning o‘g‘li ajdodlari yurti – 
Germaniyaga ketishga qaror qildi. 

B
u yigit mudom kulib turadi-
gan, sodda Brimning teska-
risi – uzun bo‘yli, kelishgan, 

dunyoning taqdirini o‘ylayotganday 
doim jim yuradi. U ba’zan teatrning 
binolaridan birida – besh-olti kishiga 
– qandaydir men tushunmaydigan 
mavzularda tomoshalar ko‘rsatar, 
bu tomoshalarning rejissyori ham, 
aktyori ham, rassomi ham bir o‘zi 
bo‘lgich edi. Kam sonli bilag‘on 
tomoshabinlar uning bu ijodini 
maqtashar, men ham ularga qo‘shilib 
hayratga tushganimni izhor etardim. 
Shu bilan birga, bu maqtovlar katta 
Brimning – otaning hurmati uchun 
aytilayotganini ham sezib turar edim.

Ko‘pincha, bu tomoshalardan 
so‘ng Brimning rafiqasi uyidan 
pishirib kelgan taom va gazaklarni 
stol ustiga qo‘yar va o‘zbek uzumi-
dan nemischa “ilm” ila tayyorlan-
gan qo‘lbola sharob no‘sh etilar edi. 
Eng qizig‘i, nemis ayoli tayyorlagan 
taomlar o‘zbekcha bo‘lar va bu hech 
kimga g‘alat tuyulmas edi.

Brimning o‘g‘li mana shunday ha yo-
tini tashlab, Germaniyasiga ketdi. 

T
oshkentda er-u xotin Brim-
lar qolishdi. 

Albatta, bir-biriga 
su yanib yashashni odat qilgan bu 
jips oila birdan huvillab qoldi. U 
paytlar aloqa vositalari hozirgiday 
emas, erkinlikka odamlar ko‘nikma-
gan – shu sababdanmi, Germaniya 
juda olisda edi. 

S
ho‘rolar mamlakati tarqab ketdi. 

Dunyoning oltidan birini egallab yotgan mam-
lakatda alg‘ov-dalg‘ov boshlandi. Yangi mamlakatlar 

shosha-pisha birinchi galdagi – bajarmasa, mustaqillik qo‘ldan 
ketadigan yirik ishlarni bajarishga kirishdilar. O‘tish davri – har 
bir odamning manfaatini o‘ylab ko‘rishga vaqt ham, imkon ham 
yo‘q edi. Non-u suvga yetarli maosh olib, “yetkazganiga shukur” 
deb umrguzaronlik qilayotgan odamlarni bezovtalik qamradi. 

Ular o‘zlarini har tarafga ura boshladilar. Yangi dunyoda 
o‘ziga kerakli joyni topishga harakat, chang-to‘zon ichidan 
istiqbolni, g‘ira-shira bo‘lsa ham, ko‘rishga intilish, eng 
muhimi, noma’lumlikdan qutulishga urinish – barchaning 
o‘y-u xayolini tentiratdi. 

Brim bolalarini, ayniqsa, nevarasini sog‘indi. Bu betoqat 
sog‘inch uning tinch yashashiga xalal berar – sog‘inchlarni 
yengib o‘tadigan jur’atli qadamni qo‘yishga undardi... 

G
ermaniyadan kelayotgan xatlarning ohangi esa 
o‘zgardi. Germaniyaga qanot chiqarib uchgan o‘g‘il 
endi, O‘zbekistonni sog‘inar edi. “Bu plastmassa 

mamlakat, – deb yozardi o‘g‘il. – Munosabatlar sovuq... onam 
tayyorlaydigan moshxo‘rdani sog‘indim...”. O‘sha paytda 
menga aytib berishgan xatlardan mana shu parchalar xoti-
ramda qolgan.

Ikkilanib yurgan Brim esa oxir qat’iy qaror qabul qildi. Ke -
tadigan bo‘ldi.

Yo‘q, u ajdodlari yurtiga ishtiyoq bilan ketgani yo‘q.
Ba’zan shunday bo‘ladi: ko‘pchilik orqasidan negadir ergashib 

ketaverasan. Shubhalarning mantig‘iga burilib qaramaslikka 
harakat qilasan. 

U ham ko‘zini chirt yumdi-da, xotinini olib, ajdodlari yurtiga 
jo‘nadi..

Bahodir teatr hovlisida Brim bilan juda katta xayrlashuv 
oqshomi o‘tkazdi. Dasturxon bezatdi. Yuzlab odamlar o‘sha kech 
bu yaxshi odam va san’atkor bilan xayrlashgani keldi. Haqiqatan 
ham, rassomni juda ko‘pchilik – san’atni ozmi-ko‘pmi biladigan 
ziyolilardan tortib, mamlakat prezidentigacha tanirdi. Qadrlardi. 
Suyagi o‘zbeklar ichida qotgan, yoshi ellikdan oshib qolgan ras-
som esa aslida qayoqqa, nima uchun borayotganini tasavvur etol-
mas, faqat nevara sog‘inchi uni yetaklab borardi.... 

Yana takrorlayman: garchi sho‘rolar siyosatidan asar ham 
qolmagan ersa-da, u payt xorij baribir uzoq edi. 

Bahodir do‘sti bilan juda og‘ir xayrlashdi.
U ijodiy yolg‘izlikda qoldi.

Z
amonning alg‘ov-dalg‘ovi teatr olamini ham chetlab 
o‘tmagan – bu joduxonada ham do‘stlig-u xiyonat, 
iste’dod-u iste’dodsizlik, mardlig-u nomardlik, past-

lig-u yuksaklik kurashi aralash-quralashlikda qaynab yotar 
– iste’dodsizlik oyog‘ini artishni xayoliga keltirmay, yuraklar 
ustidan bemalol o‘tib ketaverar edi. 

Buning ustiga, tobora otarchilar-u ocharchilarning jamoasiga 
aylanib qolayotgan teatrda hafsalasizlik paydo bo‘lgan, ularni 
“ishdan haydayman”, deb qo‘rqitish ham kor qilmas, chunki 
hemiri maoshdan ajralishdan hech kim cho‘chimas edi.

Shunday ham, taqdirning taqozosi bilan do‘stlaridan, 
safdoshlaridan va yaqinlaridan ayrilayotgan rejissyor ilk 
bor karaxtlandi.

U teatr olamida yolg‘iz edi.
Oradan yil ham o‘tmay, Germaniyadan shumxabar keldi. 
Georgiy Brim olamda o‘tibdi.
Aytishlaricha, O‘zbekistonda har zumda kerak bo‘ladigan, 

hamma taniydigan Brim Germaniyada hech kimga kerak 
bo‘lmagan.

Uning kimligi bilan hech kim qiziqmagan.
Yurtdoshlari uni xorijdan kelgan vatandoshlar uchun quril-

gan maxsus rezervatsiyalarga joylashtirishgan, ehson puli ham 
berib turishgan. 

Ammo yangi Vatan san’atkor-
 ni tanimagan. 

U faoliyatsiz, do‘stlarsiz va 
hatto... Vatansiz qolgan.

Bunday ko‘rimga yurak chi-
daydimi?

Infarkt.
Bahodir bu xabarni eshitgan 

zahoti Germaniyaga borishga 
urindi. Yo‘l xarajati topilgach, 
darhol jo‘nadi.

S
an’atkor Germaniyaga 
borib, do‘stining qabri 
ustida nimalarni 

o‘ylagan? 
Bilmayman.
Balki u do‘sti bilan gaplash-

gandir?
“Senday odamni endi topol-

mayman”, degandir?
Bilmayman. 
Buyog‘i faqat Yaratganga 

ayon.

TAHRIRIYATDAN: Ushbu esse 
san’atimiz darg‘asi Bahodir Yo‘ldo­
shev biz bilan bir havodan nafas olib 
yurgan kezda yozilgan. Uni mutolaa 
qilib, rejissorni ulkan shoirimiz Usmon 
Azim nazari bilan qayta kashf etasiz.

31

2023.№10(11)



Interpretation

the ever-shift-
ing landscape 
of career choices, 
a fervent debate 
persists: Is a university 

degree still a prerequisite for achieving suc-
cess in one’s professional journey? This question 
gains added nuance when we consider luminar-
ies like Bill Gates and Steve Jobs, visionaries who 
reshaped industries after departing from formal aca-
demia. As founders of Microsoft and Apple, respectively, 
they not only transformed the technological landscape 
but also challenged the conventional belief linking accom-
plishment to a college diploma.

The allure of the dropout narrative, epitomized by Gates and 
Jobs, champions the triumph of passion, innovation, and entrepre-
neurial spirit over formal education. These tech giants, both college 
dropouts, serve as inspirational symbols for countless individuals 
questioning the established path of academic achievement leading to 
a prosperous career. However, this captivating narrative, while compelling, 
presents an incomplete picture.

THE UNIVERSITY DEGREE DILEMMA:

NAVIGATING THE 
MODERN JOB MARKET

Surprisingly, 
a robust 88% of 
10,000 surveyed 
millionaires hold 
a higher educa-
tion degree. In an 
era dominated by self-
made success stories, 
this statistic underscores the 
ongoing relevance and advantages 
of pursuing a university education.

The case for a university degree goes 
beyond the traditional rhetoric. Higher edu-
cation offers a holistic preparation for the 
challenges of the professional world, act-
ing as a crucible for specialized knowledge 
and skills acquisition. Rigorous academic 
curricula not only impart subject-specific 
expertise but also foster critical thinking 
and analytical abilities. These skills are the 
foundation of a well-rounded professional 
capable of navigating the complexities of 
the modern job market.

Moreover, the university experience is 
a fertile ground for cultivating a valuable 
professional network. The connections 
forged during these formative years often 
extend beyond the campus, opening doors 
to mentorship opportunities, collaborations, 
and career advancements. The networking 
environment not only facilitates knowledge 
acquisition but also provides access to social 
capital crucial for future endeavors.

In certain professions, a degree is not 
merely a symbolic credential—it is a pre-
requisite. Industries such as medicine, 
law, and academia demand a formal edu-
cational background for entry. A university 
degree signifies academic achievement 
and serves as a tangible marker of eligi-
bility, ensuring individuals possess the 
foundational knowledge required for their 
chosen field.

Yet, as we navigate the discourse 
surrounding the necessity of a univer-

sity degree, it’s crucial to acknowledge 
the compelling counter-narrative of 

success stories outside formal education. 
Trailblazers like Bill Gates and Steve Jobs, 

alongside numerous entrepreneurs and creatives, 
have carved successful careers without the traditional 

endorsement of a degree. Mark Zuckerberg to Oprah Winfrey 
exemplifies a diverse array of industries where unconventional paths have 
led to unparalleled success.

In a rapidly evolving job market, these narratives of high-profile dropouts 
prompt a reevaluation of the traditional formula for success. They force us 
to question whether the rigid structures of formal education align with the 
dynamic demands of the modern professional landscape. As we delve deeper 
into this discussion, we will explore the evolving nature of job requirements 
and the increasing emphasis on skills and experience over formal credentials.

SURPRISINGLY, 
A ROBUST 88% OF 
10,000 SURVEYED 

MILLIONAIRES HOLD 
A HIGHER EDUCATION 

DEGREE. IN AN ERA 
DOMINATED BY SELF-MADE 

SUCCESS STORIES, THIS 
STATISTIC UNDERSCORES 
THE ONGOING RELEVANCE 

AND ADVANTAGES 
OF PURSUING A 

UNIVERSITY 
EDUCATION.

While the debate on the necessity of a university 
degree gains momentum, certain industries and pro-
fessions continue to uphold the traditional reliance 
on formal education. Fields such as medicine, law, and 
the sciences stand as bastions where accreditation and 
certification are not mere formalities but safe-
guards for public trust and safety.

In the medical field, the stakes are 
particularly high, and the rigorous 
nature of medical education 
remains indispensable. A med-
ical degree not only signifies 
commitment to intensive 
study and training but also 
acts as a safeguard for patient 
well-being. Similarly, the legal 
profession demands a foun-
dational understanding of the 
law, legal procedures, and ethical 
standards, requiring rigorous 
evaluation through exams. In scientific fields, where precision is 

paramount, academic qualifications play a 
pivotal role. Research and innovation necessitate 

a deep understanding of scientific methodologies, data 
analysis, and critical thinking. Universities and research 

institutions serve as hubs for cultivating the scientific 
expertise necessary for advancements in physics, chemistry, 

and biology.
In these industries, accreditation and certification act as 

essential gatekeepers, ensuring professionals possess the 
knowledge, skills, and ethical standards required for effec-
tive contributions. These formal processes not only serve as 
markers of accomplishment but also as quality assurance 
mechanisms for the benefit of society at large.

While the debate on the necessity of a university degree 
continues, it is evident that certain professions uphold the 
value of formal education. The emphasis on accreditation 
and certification remains pivotal in fields where public trust, 
safety, and the pursuit of knowledge are paramount. In con-
clusion, the university degree dilemma is not a dichotomy 
but a spectrum, reflecting the diversity of pathways to suc-
cess. It invites individuals to embark on journeys tailored 

to their aspirations, acknowledging that success 
may be found both within and outside the 

lecture halls. Navigating this educa-
tional landscape requires self-aware-

ness, informed choices, and a con-
tinual commitment to growth and 
learning, whether within the halls of 
academia or on the uncharted roads 
of self-directed ambition.

Sayyod SHOMURODOV
Student of Tashkent State Trans-

port University

THE NETWORKING 
ENVIRONMENT NOT 
ONLY FACILITATES 

KNOWLEDGE 
ACQUISITION BUT ALSO 

PROVIDES ACCESS 
TO SOCIAL CAPITAL 

CRUCIAL FOR FUTURE 
ENDEAVORS

Interpretation

– Yangi yil bayrami deganda xotiramda bolaligim, oilam 
davrasi, og‘a-inilarim, yaqinlarimning jamuljamligi jonlanadi. 
Yangi yil arafasida maktab ta’tiliga chiqishimiz bilan kelgusi 
yil uchun katta-kichik rejalar tuzishni boshlar edik. Bola-
larcha beg‘uborlik, soddalik bilan tuzilgan rejalar, bayram 
shukuhi, bir dasturxon atrofida bahamjihat yig‘ilish – bular-
ning barchasi hayajonli, zavqli edi. 

    O‘tgan yillar mobaynida dunyomizning qaysidir bir 
nuqtasida notinchlik, halokatli tabiat hodisalari, urushlar sodir 
bo‘lganiga qaramasdan, Yer yuzidagi jamiki inson yangi yil ke li-
shi bilan yangi sarhisob boshlanishini, hammasini qayta bosh-
lashga imkon bo‘lishini ruhan his etadi. Har yangi yilda ezgu 
niyatlar, maqsadlarni ko‘nglimizga tugib, yomonliklar, xafagar-
chiliklarni unutib yuboramiz. Bir yoshga ulg‘ayganimiz, yaxshi-
likka umidimiz evaziga muvaffaqiyatsizliklar ulkan zafarlarga 
almashadi. Yangi yil men uchun ana shunday boshlanmalarga, 
yangiliklarga shijoat uyg‘otadigan mayoq kabidir. 

2023-yil barchamiz uchun o‘qish, o‘rganish, rivojlanish yili 
bo‘ldi desam, aslo mubolag‘a emas. Har bir sohada, har bir yo‘na-
lishda yangiliklar qilishga, yuksalishga erishdik. O‘tgan yillar 
mobaynida amalga oshirishni orzu qilib yurgan ulkan maqsad-
larimizga qadam qo‘ydik. Ishonamanki, kelayotgan barakali 
yilda maqsadlarimizning natijasini, mevasini ko‘ramiz. Mam-
lakatimiz ravnaq topayotgan, ta’limga e’tibor kuchayayotgan bir 
davrda yuksak  taraqqiyotga bizning ham munosib ulushimiz 
qo‘shilishiga ishonaman. Yurtboshimiz ta’kidlaganlaridek, har 
bir o‘zgarish, har bir yangilik shubhasiz, xalqimizning, yoshla-
rimizning manfaati, ularning ertasi uchundir.

Umid qilamanki, kirib kelayotgan yangi yil mamlakatimiz 
uchun har galgidan-da yaxshi yil bo‘ladi. Bir necha kundan 
so‘ng xushxabarlar, ezgu niyatlarimiz ijobati bo‘lib kirib ke -
ladigan 2024-yil xalqimizga, yurtimizga, dunyomizga, butun 
insoniyatga tinchlik, birodarlik, osoyishtalik va baxt-saodat 
olib kelishini, hayotimizdan, insonligimizdan mamnunlik 
hissi hech birimizni  aslo tark etmasligini tilayman. Osoyish-
talikda, tinchlikda, farovonlikda, shukur bilan umrimiz oxi-
rigacha bahamjihat yashash barchamizga nasib etsin!

Buxoro davlat universiteti rektori
OBIDJON HAMIDOV:

Qutlovlar

Siz nima deysiz?

Zamon, davr, makon, rejalar, imkoniyat va insoniyat ham 
kundan kunga mukammallashib, rivojlanib boryapti. Inson 
tuturiqsiz degani rost ekanki, tabiiylikka ko‘nikolmay sun’iy-
likni yaratdi. Tobora hayotimiz ichkarisiga kirib borayotgan 
sun’iy ong nima degani o‘zi? U bizning zararga ishlaydimi 
yoki cho‘ntagimizni to‘ldirib turuvchi dastyormi?

1956-yilda akademik intizom sifatida yaratilgan sun’iy ong 
muvaffaqiyatsizlikka uchrayverdi. 2012-yildan boshlab esa 
unga nisbatan olimlarning e’tibori kuchaydi. Asosan, inson 
ko‘makchisi, boshqa tomondan olganda esa uning mantiqiy 
va ijodiy erkinligiga rahna soluvchi vositaga aylandi. U inson 
mantiqiy, jismoniy va ijodiy qarashlari bilan bajara oladigan 
turli yumushlarni sun’iylik bilan bajarib beradi, xolos. Olim-
lar va iqtisodchilar fikriga tayanadigan bo‘lsak, sun’iy intel-
lekt urush keltirib chiqaruvchi ulkan xavf bo‘lishi mumkin. 

SUN’   I

TABIIYLIKNIYEMIRAYOTGAN

Dunyodagi ko‘plab davlatlar, shu-
lar qatori O‘zbekistonda ham kundan 
kunga sun’iy intellekt vositalari ko‘payib 
bormoq  da. U sizga uy hamshirasi, yor-
damchi, yuk tashuvchi, savollarga javob 
beruvchi, o‘qituvchilik va boshqa yuzga 
yaqin sohalarda ko‘maklashishi mumkin. 
Uning ortidan rivojlangan mamlakatlar 
har kuni millionlab dollar foyda ko‘rmoq-
 da. Misol uchun, IT sohasidan. Uning 
ulkan yutuqlaridan  biri sifatida Xitoyning 
Inchuan shahrini ko‘rishimiz mumkin. 
U yerda bank kartalarining umuman 

keragi yo‘q. Hisob-kitob bilan bog‘liq barcha masalani sun’iy 
intellekt insonning yuz qiyofasini aniqlashtirish orqali amalga 

oshiradi. Shu kunlarda avtomoshi-
nalarning boshqaruvi ham “o‘zini-o‘zi 
boshqarish” tizimiga o‘tdi va bu yo‘ldagi 
ko‘plab ko‘ngilsiz holatlar kamayishiga 
sababchi bo‘ladi degan umiddamiz. Shu 
o‘rinda, yana bir savol tug‘iladi: foydali 
yoki zararli? Sun’iy intellekt ustidagi 
munozaralar qariyb ellik yildan buyon 
davom etib kelmoqda. Olimlar ham bu 
masalada qarama-qarshi guruhlarga 
ajralgan. Jumladan, “SpaceX” asoschisi 
Ilon Maskning o‘ylashicha, sun’iy intellekt 
butun boshli sivilizatsiyani yo‘q qilib tash-
laydi. Bu borada “Microsoft” rahbari Bill 
Geyts ham Maskning fikrini qo‘llab-quv-
vatlagan holda robotlar insondan 
sifatliroq va tez ishlashi hisobiga yaqin 
o‘rtada barcha kompaniyalar sun’iy intel-

lekt kuchiga tayanib, o‘z ishchilaridan 
voz kechishi ortidan ishsizlikning yuqori 
darajaga yetishini iddao qiladi. Ammo 
bu sohada “Meta” egasi Mark Sukerberg 
sun’iy intellektga nisbatan ijobiy muno-
sabatda ekanligini bildirar ekan: “Yangi 
texnologiya har doim ham yaxshilik yoki 
yomonlik qilish maqsadida  yaratilishi 
mumkin. Sun’iy intellektning keng tarqa-
lishi ortidan keladigan ijobiy natijani esa 
yaqin besh-o‘n yil ichida ko‘ramiz”, deb 
Ilon Maskning fikriga e’tiroz bildirgan edi. 
Qaysidir ma’noda men ham Ilon Mask-
ning fikriga tayanib aytishim mumkinki, 
sun’iy intellekt tabiiylik chegarasini buzib tashlovchi, odamlar umriga zomin bo‘luvchi, 
kambag‘allarni ko‘paytiruvchi ixtirodir! To‘g‘ri, u orqali minglab murakkab operatsi-
yalar yengillashar, bemorlar o‘limi kamayar, lekin ochlik va qashshoqlik ortidan o‘limlar 
soni ortib ketishi ham kunday ravshan. Qolaversa, sun’iy intellekt hech zamonda inson 
his-tuyg‘ularini ifoda etib berolmaydi. U yaratilgan mashhur san’at asarlarini qaytadan 
yaratishi mumkin, lekin ko‘ngilga xush yoqadigan yangilik qila olmaydi!

Men uning imkoniyatlarini sinab ko‘rish maqsadida vatan mavzusida she’r yozib 
berishini so‘radim. Natijani esa, ko‘rishingiz mumkin:

Vatan, aziz va muqaddas joyimiz,
Ko‘nglimizning raqibi va suhbat-

doshimiz,
Qalbimizda xursandlik hurmat va 

muhabbat,
Uningga to‘la qoniqlik bilan bag‘ish-

langan natijat.                     
Xo‘sh, endi hozirgi adabiyotning 

yosh vakillaridan biri Suhrob Ziyoning 
vatan mavzusidagi she’riga e’tiborin-
gizni tortmoqchimiz:

O‘jar bo‘ldim,
O‘jar bo‘lding,
Sen Maliki Xo‘jand bo‘lding.
Men-la sarson ko‘char bo‘lding.
Bolamizdan kechar bo‘ldik,
Yorimizdan kechar bo‘ldik –
Borimizdan kechar bo‘ldik,
Vatan qolsin,
Vatan qolsin.

SUN’   IYLIK
Sun’iylik hech zamonda tabiiylikka 

teng kelolmasligini shu qiyosdan ham 
anglab yetish oson.

Ha, u ko‘plab sohalarda yetak-
chilik qilishi rost. Mutaxassislarning 
bu boradagi munozarasi hali beri 
tugamasligi ham kunday ravshan. 
Ammo unutmang, Alisher Navoiy haz-
ratlari “Xamsa”ni yozayotganlarida 
so‘zlar ma’nosini sun’iy intellektdan 
izlamaganlar, Amir Temur robotlar 
kuchi yordamida dushmanlarini yeng-
magan, Buxoriy bobomiz har bir ha disni 
telefon orqali sahih, nosahihligini 
izlamaganlar, Al Xorazmiy bobomiz esa 
matematikaga kalkulyator bilan asos 
solmagan!

Ularning davrida bunday texnologi-
yalar yo‘q edi deysizmi? Adashasiz, 
bugungi hayot poydevorini aslida, ular 
ko‘targan. Unutmang, tabiiy ilmdan 
boshqa najot yo‘q!

Muhammad HODIYEV 
O‘zbekiston davlat jahon tillari 

universiteti xalqaro jurnalistika 
fakulteti talabasi

ESHIK 
TIRQISHIDAN 
MO‘RALAB ILM 
OLGANMAN…

Hamnafas
38

I
smim Umida. 2022-yil 
O‘zbekiston Respub-
likasi Prezidenti sti-
pendiyasi sohibasi bo‘l-
ganman. Xitoy va ingliz 

tillarida tarjimonlik qilish bilan shug‘ul-
lanaman. Xitoy Xalq Respublikasining 
Hanjou shahrida Xalqaro talabalar o‘rtasida 
o‘tkazilgan “Xitoy ovozi” musobaqasida 1-o‘rinni 
egallaganman. Magistraturani ham “Osmon osti 
mamlakati”da grant asosida o‘qidim. Toshkent dav-
lat agrar universitetida ham ipakchilik mutaxassisligi 
bo‘yicha bakalavr va magistraturani tugat ganman. 

Ko‘pchilik nega 
magistraturada ikki 

xil joyda o‘qiding, deb 
savol beradi. Bunga javoban 

aytishim mumkinki, ipakning 
vatani Xitoy davlati hisoblanadi. 
Tabiiyki, sohaning ko‘plab sir-as-
rorlari Chin yurtiga borib taqaladi. 
Agar har bir kasb egasi o‘z sohasi 
paydo bo‘lgan davlatning tilini 
mukammal o‘rgansa, uning rivoji-
 ga yetralicha hissa qo‘sha oladi. 
Aynan mana shu fikrlar, soham 
bo‘yicha yangiliklar yaratishga 
bo‘lgan talabchanligim meni xitoy 
tilini o‘rganishga undagan. Maq-
sadim ipakchilik sohasini til va IT 
bilan bog‘lagan holda yangiliklar 
yaratish. Keling, yaxshisi, sizlarga 
shu paytgacha bosib o‘tgan yo‘lim 
haqida qisqacha hikoya qilib bera-
man.

Esimda, maktab paytlari juda 
ham kamgap, uyatchan qizaloq 
edim. Yoshim yetmay maktabga 
chiqqanman. Oxirgi partada o‘ti -
rishni, sinfdoshlarimni kuza-
tishni yaxshi ko‘rardim. Sakkiz-
inchi sinfligimda “Odam va uning 
salomatligi” faniga mehr qo‘ydim. 
Shu darslikni yodlab olish shijo-
ati paydo bo‘lgandi menda. Aksi 
bo‘lib, bir necha kundan buyon 
uyda chiroq yo‘q edi. G‘ayratimni 
so‘ndirmadim. Shamni yoqib, 
“Odam va uning salomatligi” 
kitobida berilgan ilmiy terminlar 
va raqamlarni yodlay boshladim. 
Deyarli 100 sahifali ma’lumot-
larni kechasi bilan yodlab chiq-
dim. O‘zimga ishonchim baland. 

Menimcha, 
darslarni jimgina 
kuzatib o‘tiradigan 
qizaloqdan buni 
kutmagan bo‘lsalar 
kerak

Ertasi kuni biologiya o‘qituvchimiz Muqaddas 
opaning oldilariga borib, “Siz kitobga qarab 
turing, men sizga yoddan aytib beraman”, 
dedim. Yodlaganlarimni takrorlash davo-
mida umuman to‘xtamadim, tutilma-
dim. Ustozimning ko‘zlarida esa hayrat 
sezilib turardi. Menimcha, darslarni 
jimgina kuzatib o‘tiradigan qizaloqdan 
buni kutmagan bo‘lsalar kerak. 

O‘sha paytda olgan ilmlarim hozir-
gacha yodimda. Bu voqealarning yana 
bir qiziq jihati shu bo‘ldiki, o‘shandan 
buyon biror narsani yodlashga qiynalsam, 
qorong‘ulikdan foydalananaman.

Nazarimda, moddiy qiyinchilik hammaning 
hayotida bir marta bo‘lsa ham kuzatiladi. 2013-yillar 
edi. Universitetga kirish imtihonlariga tayyorla nishni 
juda ham xohlaganman. Qolaversa, to‘g‘ri yo‘nalishda 
ilm olishim uchun repititorga borishim juda zarur 
edi.  Shu sababli otamdan repititorga borish uchun 

Ikki-uch dars shu 
yo‘sinda eshik 
ortidan turib, 
abituriyentlarga 
berilgan 
topshiriqlarni 
daftarimga qoraladim

pul so‘ra ganman. 
Dadam esa “Tosh-

kent tibbiyot akademi-
yasiga o‘zim tayyorlanib, grantga kirganman. Sen ham 
shunday qilsangchi, qizim?”, deb aytganlar. Vaziyatni 
tushunsam-da, lekin, baribir, to‘g‘ri yo‘nalish ko‘rsata-
digan ustoz topishim zarur edi. Chunki universitetga 
qanday tayyorlanish, nimalarga e’tibor berib o‘qish 
kerakligi haqida tasavvurlarim kam bo‘lgan. Dugona-
larimning ko‘pchiligi “Beruniy” metro bekati yaqinida 
joylashgan “Huvaydo” mahallasidagi bir o‘quv mar-
kazga borayotganlarini eshitdim. Qiziquvchanligim 
sabab o‘sha o‘quv markazni borib ko‘rgim keldi. U 
yerga kirib borishim bilan abituriyentlarning ba land 
ovozda jo‘r bo‘lib ilm olayotganlarining guvohi 
bo‘ldim. Bu esa menga eng yoqa digan ta’lim meto-
dikasi edi. Shu payt xayolimga bir fikr keldi. Agar 
men ham eshik orqasidan turib, eshitgan ilmlarimni 

shu tarzda takrorlasamchi, deb o‘ylab qoldim. O‘qituv-
chi bilan gaplashib,  izn so‘radim. Ismlari Ulbunsin opa 
ekan, rozi bo‘ldilar. Ikki-uch dars shu yo‘sinda eshik 
ortidan turib, abituriyentlarga berilgan topshiriq larni 
daftarimga qoraladim. Bir kuni Ulbunsin opa meni 
ol dilariga chaqirib, guruhida bitta joy bo‘shligi va haftada 
uch kun ikki soatdan darslarga qatnashishimga imkoni-
yat berishlarini aytib qoldilar. Rosti, suyunga nimdan 
ko‘zlarimga yosh kelgandi o‘shanda. 

2014-yil Toshkent davlat agrar universitetining ipakchi-
lik fakultetiga hujjatlarimni topshirib, davlat granti asosi-
 da o‘qishga qabul qilindim. Endi men ham talaba edim…

Tarjimonlik kasb emas, aynan qaysidir sohani chet 
tilida bilsangiz, eng zo‘r mutaxassis bo‘lishingiz mum-
kin. Men qishloq xo‘jaligi bo‘yicha xitoy tili tarjimoni 
bo‘lishga ahd qildim. Buning uchun, albatta, o‘sha 
davlatda yashab ko‘rishim muhimligini bilardim. Shu 
boisdan ham Xitoy Xalq Respublikasining Shaoxing 
universitetiga hujjatlarimni topshirdim. Keyinchalik 
Hanjou shahrida Xalqaro talabalar o‘rtasida o‘tkazilgan 
“Xitoy ovozi” musobaqasida birinchi o‘rinni oldim. 

Yoshligimda velosipedda 
uchishga havas qilardim, 
bugun esa istagan vaqtim 
samolyotda uchish imkoniga 
egaman

Xitoyning juda ko‘p provinsiyalariga sayohat 
qilganman. Nanjing, Ningbo, Guangjou, Han-
jou, Shanxay, Pekin kabi shaharlar menda katta 
taassurot qoldirgan. 

Vaqtimni qizg‘onganim sabab kursdoshlar im 
bilan parklarga bormasdan, til o‘rganish uchun 
o‘quv markaziga qatnardim. Yoshligimda 
dugonalarimning velosiped uchishiga havas 
ko‘zi bilan qarardim. Menda ham velosiped 
bo‘lsaydi, deb xo‘rsinib qo‘yganlarim esimda. 
Hozir esa bog‘ma-bog‘ yurmay, ilm yo‘lini tan-
laganim tufayli o‘qigan kitoblarim dunyo kezish 
imkoniyatini berdi. Yoshligimda velosipedda 
uchishga havas qilardim, bugun esa istagan 
vaqtim samolyotda uchish imkoniga egaman. 
Ishoning, ilm bizga o‘zimiz istagandan-da kat-
taroq imkoniyatlarni bera oladi.

Umida HAQNAZAROVA

Ko‘zgudagi men

O‘ZIMIZNI 
TANISH ISTAGI 

TAFAKKURGA 
UNDAYDI...”

ABDUKARIM 
MIRZAYEV:

talaba bo‘lgan paytda men onam 
bilan oyda bir gaplasha olar-
dim yoki yo‘q. Uyda telefon 
bo‘lmasdi. Qo‘shnining uyiga 
telefon qilib, zo‘rg‘a bog‘lanardik. 
Uning uchun esa telegrafga borish 
kerak, raqam berib, navbat kutish 
kerak, ular bir amallab tushgan-
dan keyin, uyoqdagi qo‘shnilar 
bizning uyga yugurishi kerak edi, 
onam yana yugurib qo‘shnining 
uyiga chiqishi kerak edi, buning 

uchun unga otam ruxsat berishi kerak edi, buncha uzoq vaqtdan keyin 
“Allo, bolam...” degan gapni eshitgandan keyin tomog‘imga bir narsa 
tiqilardi, suhbat bitardi.

Hozirgi yoshlar bunday narsalarni his qiladimi, his qilmaydimi, bun-
day sog‘inch bormi, yo‘qmi, bilmayman. Lekin bizda shunaqa edi. Uni 
aytaman, buni aytaman, mana bu muammoni aytaman... Kimgadir 
dardihol qilgingiz keladi, kichkinaligingizdan onangizga qilgansiz dar-
diholingizni. Endi u onaizor halloslab yugurib kelib,  “bolam” deyishi 
bilan muammolarni aytolmay qolardik.

Men Toshkentda eski uyda yashardim, 40-50-yillarda qurilgan bo‘lsa 
kerak, hozir bormi, yo‘qmi bilmayman. “Bobur” bog‘ining u tomonida, 
“Rakat” mahallada edi. Judayam eski edi. Bir kuni ertalab uyg‘on-
sam, ko‘cha ko‘rinib turibdi, uyning devori qulab tushibdi-da, yomg‘ir 
yoqqani sabab. Men devorga qarab yotardim, ko‘zimni ochsam, oyoq-
lar, ko‘chadagi odamlar egilib qarab o‘tyapti. Suv sizib, devorga oqqan, 
xom g‘isht sabab o‘pirilgan. Keyin amallab uni to‘g‘riladik. Shundan 
keyin derazaga, umuman hamma joyiga konserva idishlarini qo‘yib 
chiqadigan bo‘ldim, yomg‘ir yog‘sa, taqirdab tovush chiqadi, uyg‘onar-
dim-da, keyin tashqariga chiqib turardim. “Uy qulab tushsa tagida 
qolib ketmay”, deb o‘zimni himoya qilardim. Bir o‘zim yashardim.

BIZ

Hammasini bugun men 
xursandchilik bilan eslayman, 
hech qanday og‘riq, hech bir 
alam yo‘q

4-kunmi kechqurun, 
eslolmayman, eshik 
taqillab qoldi. Och-
sam, bir o‘rtog‘im, 
qishloqdan kelibdi, 
uydagilar pul berib 
yuborgan ekan, “Men 
hozir kiyinib chiqay, 
birdan ovqat langani 

boramiz” dedim. Pul yo‘q, 
ham bir o‘zim, yoshman, 
ichimda bir g‘azab ham 
bor. Nafs isyon qilib turgan 

bir payt. O‘rtog‘im keli-
shi bilan g‘azab va alam 
aralash “ketdik” dedim. 
“Bobur” bog‘ining ol-
dida shashlik qilishardi. 
O‘rtog‘imdan nechta 
shashlik yeyishi ni so‘ra-
dim, ikkita, dedi, men 
10 ta, dedim. Xullas 12 
six shashlik olib keldi, 
yedik. O‘rnimdan shun-

day turaman desam, turolmadim,  
oshqozonim “pristup” berib qoldi, 
tez yordam chaqirishdi, o‘sha yer-
dan “infeksionniy”ga olib ketishdi. 
To‘rt kun deganda shifoxonadan 
chiqdim.

Bu narsalarning hammasini 
bugun men xursandchilik bilan 
eslayman, hech qanday og‘riq, 
hech bir alam yo‘q. Bunday bos-
qichlardan odam o‘tishi kerak 
edi. Insonlar har doim qiyin 
yo‘llardan yoshligida o‘tsa, uning 
hayoti go‘zal bo‘ladi. Qiyin yo‘llar 
qariganda kelsa, kuchsiz bo‘lib 
qolganda kelsa, undan yomoni 
yo‘q. Shunday ekan, Alloh taolo 

Ko‘zgudagi men

Ijara hovlining o‘rtasida bir o‘rik daraxti bor edi. 
Bahorda g‘o‘rasini yerdim, yozda mevasini yer-
dim, kuzda yerga tushgan qoqisini yerdim, qishda 
dana gini yerdim. Shu birgina daraxt meni 4 ta 
faslda boqardi. Ilhom degan akamiz bor edi, rah-
matli, rassom edi, birga yashardik. Ikkalamizning 
quruq choy olishga pulimiz bo‘lmasdi, suvni qay-
natib, buxanka nonni botirib nonushta qilardik. 
Kechki ovqatga ham qaynagan suv va buxanka. 
Tushlikda institutdan 2 ta kartoshkali perashka 
yoki bo‘lmasa, yotoq-
xonada birorta o‘rtog‘i-
mizning xonasida yana 
buxanka yerdik.

Y o t o q x o n a d a 
haykaltarosh o‘rtog‘im 
bor edi, Shohruh 
degan. Turg‘un degan 
bir do‘stimiz bo‘lardi 
q a s h q a d a r -
yolik. Bir kuni 
kirib keldi, 
juda hazil kash 
yigit edi. Biz 
Shohruhning 
xonasida bu -
xankani yeb 
bo‘ldik, buxankani 
usho g‘i ko‘p bo‘ladi, 
ushoqlari qoldi. Turg‘un 
ushoq larga qarab, “Ooo, 
bu shohona dasturxon” 
deb barmog‘ida ushoq-
larni terib yedi. Juda 
ajoyib davrlar edi. Lekin 
biz “qornimiz och, 
nima yeymiz, nega qiynalib yashayapmiz”, deb 
o‘ylamasdik. Tojiniso xolam, haftada bir marta 
yakshanba kuni osh qilardi, borib bir tovoq osh 
yerdim. Mastava qilib berardilar, yog‘li-go‘shtli 
ovqatlar haftada bir marta bo‘lardi. O‘sayotgan 
paytlarimiz edi... 

Masalan, bir voqeani aytib beraman, hech qa yerda 
aytmaganman. Pul qolmadi, yeyishga hech narsa 
yo‘q. G‘urur ham shu qadarki, buni birovga aytish-
ning ilojisi yo‘q. Oradan bir kun o‘tdi, suv icha-
man, yotaman. Ikkinchi kun yana suv ichaman, 
yotaman, 3 kun o‘tdi, yana suv ichaman, yotaman. 
Suvni ham ko‘p icholmayman, ozgina ichaman. 
Chunki och qoringa suv ichaversangiz, xuddi 
bo‘sh idishga suv solib chayqatgandek, yursangiz, 
ichingiz g‘ult-g‘ult qilib, bezovta qiladi. Boshqa 
narsa yo‘q. Holim yo‘q, uxlab qolaman. 3-kunmi, 

Qiyin yo‘llar qariganda 
kelsa, kuchsiz bo‘lib 
qolganda kelsa, undan 
yomoni yo‘q

bizga yosh ekanmiz, baquvvat 
ekanmiz, qiyinchilik bersa, biz 
yengib o‘tsak, o‘shanda haqiqiy 
oltin davr bo‘ladi. Bizga eng ko‘p 
saboqlarni bergan hayotimizning 
eng qimmatli davri o‘sha bo‘ladi. 
Masalan, bunday qiyinchiliklarni 
ko‘rmasdan ham talaba bo‘lish 
mumkin. Albatta, talabalar shun-
day qiyinchiliklarni ko‘rishi kerak 
degan qoida yo‘q. Men aytmoqchi 
bo‘lganim, bunday sinovlar, och-
lik sinovlari, pulsizlik sinovlari, 
yolg‘izlik sinovlari, bu narsalarni 
yoshlikda yengish oson. Bizning 
o‘tgan hayotimizdagi hech bir 
lahza bugungi kunimiz uchun sal-
biy va yoki ijobiy ta’sir qilmasdan 
o‘tmaydi. Hatto uyqudagi holat-
larimiz ham. Biz bolaligimizda, 
keyin talabaligimizda sinov-
larni, og‘riqlarni ko‘rdik, hayot 
bizni shunday tarbiyalab keldi. 
Kichik-kichik muammolar bilan, 
yoshimizga mos, aqlimizga mos 
muammolar bilan hayot bizni 
uchrashtiradi va bir kuni u yer-
dan olgan tajribalar, kuchlar, 

boshqa hammasi yig‘ilib, oldimizdan chiqqan katta 
to‘g‘anoqlar ustidan g‘alaba qozonamiz. Biz yashar 
ekanmiz, bizga kuch beradigan narsalar bu muammo-
lardir. Ota-ona farzandiga qayerda keragidan ortiq yor-
dam qilgan bo‘lsa, o‘sha bola o‘sha joyda yiqiladi. Agar 
bolaligimizda qancha ko‘p asralsak, biz muammolarga 
qarshi kurashishni bilmaymiz. Birinchi zarbalardanoq 
yiqilamiz.

O‘qib yurgan paytlarimizda, kunlardan bir kuni 
radio eshityapman, 2-kursman. “O‘zbekiston” radio-
sida “Hamroh” degan radioeshittirish bo‘lyapti. Unda 
aytyaptiki, agar siz bizning radioeshittirishimizda 
ishtirok etishni yoki jonli efirda bog‘lanishni istasangiz, 
mana shu raqamga qo‘ng‘iroq qiling. 

Men u raqamni eski bloknotimga yozib oldim. Efir 
tugadi, keyin qo‘ng‘iroq qildim. Efir tugadi deyishdi, 
men efirga chiqmoqchi emasman, men radioda ishla-
moqchiman. Unday qilishingiz kerak, bunday qilishin-
giz kerak, qayerdansiz deb so‘rashdi, yo‘q biz sizni olol-
maymiz, deb aytishdi. Oradan ozgina vaqt o‘tdi. Men 
radioda muxbir bo‘lib ishlashni boshladim. Aynan 
o‘sha eshittirishda. 

Talabalar shunday 
qiyinchiliklarni ko‘rishi 
kerak degan qoida yo‘q

45

2023.№10(11)



2017-yilda magistratura uchun 
Turkiyaga keldim va hozirga-
cha shu yerdaman. Kastamonu 
universiteti jurnalistika bo‘limi-
 da magistraturada o‘qiyapman. 
Hozir ilmiy ishim tugay deb 
qoldi, mavzusi Markaziy Osiyoda 
ilk matbuot tarixi. O‘sha bi rinchi 
yozuv, toshbosmalar, keyin 
yozuv mashinalarning birinchi 
kirib kelishi, Xorazmga Feruz-
xon tomonidan olib kelinishi, 
keyin ruslar kirib kelgach, ular-
ning ta’sirida matbaa kirib kel-
gani, 40-yilgacha bo‘lgan jarayon, 
ilk jadid adabiyoti, gazetalar... 
Hozir shu bilan bandman.

Bundan tashqari, butun faoliya-
timni televideniyedan, radiodan 
olib, sotsial mediaga ko‘chirib 
olganman va bu yerda foydali 
bo‘lishga harakat qilyapman. 
Ya’ni o‘zimning kuchim yetadi-
gan, aqlim yetadigan narsalarda, 
insonlarga foydali bo‘ladigan 
nimalardir qilishga urinyapman. 
Hech bir da’vosiz, hech kimdan 
baho kutmay. Nimani yaxshi 
ko‘rsam, nimani qila olaman deb 
o‘ylasam, shuni qilishga urinyap-
man.

“Poytaxt” radiosida ishla-
ganimda, “Dilkash” nomli 
eshittirishim bor edi. Kuniga 
yo‘q deganda 4 ta xat kelardi 
pochtadan. Keyin “Zamin 
FM” radiosiga o‘tdim. U yerda 
“Uchinchi odam”, “Dastxat”, 
“O‘tgan kunlar” degan bir necha 
eshittirishlar bor edi. O‘shanda 
juda katta auditoriyani jalb qila 
olganmiz, deb o‘ylayman. 

U payt bizni hech kim ko‘rmas 
edi. Sirlilik kuchli edi. Shu ning 
uchun odamlarning bilishga 
bo‘lgan ishtiyoqi hozirgidan 
ko‘proq bo‘lgan. Keyin televide-
niyeda faoliyat yuritdim. 2001-yil 
radioda boshlaganman, mana 
2023-yil hozir. Yigirma yildan 
oshiq vaqt mobaynida to‘plangan 
tajriba.

Turkiyaga kelganimdan keyin bu yerda “Yo‘ldagi 
odam” nomli ko‘rsatuv qilishni boshladim. “Yoshlar” 
telekanali uchun 25 sonini tasvirga tushirdik. Keyin 
shartnoma muddati tugadi, boshqa shartnoma qilin-
madi. Men bu yerda Kastamonudan Istanbulga qat-
nab, “Registon TV”da bosh rejissyor o‘laroq ishlashni 
boshladim. Lekin o‘zim kadrda ko‘rinmayapman, chiq-
mayapman. 

Men shu qadar band bo‘lganmanki, bir paytning 
o‘zida 4 ta joyda ishlardim. Oyligim oilani boqishga yet-
gan emas. Pul yetmagani katta sarf-xarajat hisobidan 
emas, kamligi hisobidan edi. Hayot qimmat edi, topa-
yotganimiz kam edi. Lekin bunga unchalik diqqat qil-
mas edik. Ko‘rsatuvlardagi shartnomam tugagani dan 
keyin baliq tutishni boshladim. Bir yilga yaqin baliq 
tutish bilan shug‘ullandim, nimadir qilishim kerak deb 
o‘ylardim. Keyin birdan karantin bo‘lib qoldi. Baliq 
tutish ham to‘xtadi. Nimadir qilishim kerak edi, kitob 
o‘qidim. Yigirma yil davomida bu qadar bo‘sh bo‘lma-
gan edim. Keyin bolalar biladi, Abu Bakr degan opera-
torimiz bor, unga: “Men sizga hikoya aytaman, siz 
eshitasiz”, dedim. Birinchi “Uch o‘git” degan hiko yani 
aytib berdim. Har hafta 3 ta hikoya aytaman, o‘tira-
siz, dedim. Shu bilan boshladim. Keyin o‘zimga talab 
qo‘ydim, haftada uchta hikoya, ikkita jonli efir qilasan, 
deb. O‘zimni shu qadar ishga ko‘mib tashladim. You-
Tubeda tomoshabinlarimiz ko‘paydi va odamlar yaxshi 
qabul qildi. Radiodagi kayfiyatni videoga ko‘chirdim. 
O‘zim doim qilgan ishni video ko‘rinishiga o‘tkazdim.

Bolaligimizda qancha ko‘p 
asralsak, biz muammolarga 
qarshi kurashishni o‘rgana 
olmaymiz

Ko‘zgudagi men

Yoshlarimizga halol, insofli, vijdonli, to‘g‘ri, e’tiqodli tarbiyachilar, 
ustozlar yetishmaydi. Chunki jamiyatning ertangi kunini yoshlar bel-
gilaydi. Masalan, bugun “Men bu ishga loyiq emasman, yaxshi o‘qituv-
chi emasman, faqatgina oyligimni olaman, ishsiz qolib ketmay degan 
sabab bilangina qo‘limdan kelmaydigan ishni qilyapman, boshqa ish 

topay, mening qo‘limdan o‘qituvchilik kelmaydi, birovlar-
ning bolasini tarbiya qila olmayman” deb, vijdonan 

ishidan ketadigan odamlar kerak jamiyatimizga.
Bu nafaqat o‘qituvchilarga tegishli, balki kim 
kasbining ustasi bo‘lmasa, vijdonan o‘rnini 
o‘z egalariga topshirishi kerak. Agar mil-
lat rivojlanishini istasa, insonlar o‘zini o‘zi 
aldashini to‘xtatishi kerak.

Yoshlarimiz o‘zini tanib olishi uchun 
ko‘p bilim olishi kerak. Ko‘p o‘qishi kerak, 

bu ning boshqa yo‘li yo‘q. Hatto oddiy chu-
molini kuzatish uchun ham istak bo‘lishi 

kerak. Har narsa bir istakdan boshlanadi. 
O‘zingni ta nish ham xuddi shunday. Agar 

men Robbimni tanish uchun oldin 
o‘zimni tanishim kerak ekan, degan 

bir haqiqatni o‘zimga singdirsam, 
aminmanki, Robbim menga 

o‘zimni ham tanitadi, O‘zini 
ham tanitadi bu hayot 
orqali. 

Men o‘zimni ta nishim 
kerak, bu jism ning 
ichida nima bor, 
bu ko‘zlar qanday 
ko‘ryapti, bu quloq-
lar qanday eshit-
yapti, ta’mni qanday 
bilyapman, hidni 
qanday bilyapman, 

bu sezgilar qanday ish-
layapti... Bular haqida 

o‘ylash kerak. Insonning 
ikki dardi bor. Bittasi 
qorin dardi, non dardi. 
Ikkinchisi jon dardi. 
Inson qornini o‘ylasa, 
nonni dard qilsa, u non 

topishga harakat qiladi. 
Albatta, Alloh uning riz-

qini yozib qo‘yibdi, topadi. 
Jonining dardini qilsa, inson 
fikr qilishni boshlaydi. 
Jonimiz dardi degani o‘sha 
o‘zimizni tanish. O‘zimizni 

tanishga bo‘lgan urinish bizni 
tafakkurga undaydi.

Aziz ABDUMALIK yozib oldi

Hayot falsafasi

BUKU
YOXUD ILK QORBOBO HAQIDA G‘AMGIN HIKOYA

Yolo

orli Skandinaviyada 
sovuq fasl to‘qqiz oy 
davom etadi. Odamlar 
qish hukmiga ko‘nikib 
qolishgan. Bu adoqsiz 
qor saltanatida ularni 

be zovta qiladigan yagona mavju-
dot shimol bo‘rilari edi. 

Ammo kichkintoy Ilesku bo‘ri-
lardan-da xavfliroq “mavjudot” 
sehriga tushib qolgan: uni o‘rmon 
parilari jodulab qo‘yishgan. Mana, 
o‘n kundirki, Ilesku o‘sha suluv 
jodugarlarning nafasini his qilib 
turadi. “Nafas” yaqin kelganda 
Iles ku yotgan joyida to‘lg‘onib 
boshlaydi, qo‘llarini betartib 
silkitib, o‘sha “ins-u jins”larni hay-
damoqchi bo‘ladi. Bo‘g‘zidan yov-
voyi o‘krik otilib chiqadi va sekin-
asta qorong‘ilik komiga tushib 
borayotganini his qiladi. 

Shunday paytlarda onasi tipir-
chilab qolardi. Goh bolaning so‘lak 
to‘la og‘ziga yog‘och qoshiq bilan 
ezib, shifobaxsh ichkilik quyar, 
goh titrayotgan badaniga malham 
surtar, xullas, Ileskuning dardini 
qo‘lidan kelgancha yengillatmoq-
chi bo‘lardi sho‘rlik. Otasi esa katta 
boltasini Ileskuning boshi uzra 
sermab, yovuz ruhni haydamoqchi 
bo‘lardi. Ilesku bularning ham-
masini sezib-bilib yotardi. 

Bolakay dardning zo‘ridan 
to‘shak bilan bitta bo‘lib qolgan 
kezlari onasi ezilib-ezilib yig‘lar, 
otasi esa osmonga qarab tishlarini 
g‘ijirlatar va mushtlarini do‘layti-
rar edi. Alhol, ikkovlari ham 
chorasizlikdan ingrab yuborishar-
 di. O‘rmon parisi “chekingach”, 
Ilesku ko‘zini ochardi. Jilma-
yishga urinar, ozg‘in barmoqlari 
bilan onasining yuzini silamoqchi 
bo‘lardi. Otasi va onasi Ilesku-
ning ustiga do‘nishardi. Bu gal 

ham “yovuz pariga yon bermagan o‘g‘il”ni tengsiz bahodirga qiyoslab 
maqtashardi. Ammo uchchovlari ham “o‘rmon parisi”ning baribir qay-
ta-qayta kelaverishini aniq sezib turishardi.

“O‘rmon parisi”ni yenga oladigan yagona kuch bor. U bu yerdan 
juda olisda, qorli cho‘qqilar bilan osmon tutashgan joyda yashaydi. Uni 
odamlar “Qor ruhi” deb atashadi. “Qor ruhi” juda olijanob, mehribon! 
U ayniqsa, bolalarni yaxshi ko‘radi. O‘tgan yili Yomallesku chol bir orqa 
o‘tin ortmoqlab kelayotganda bo‘rilar galasiga yo‘liqqan. Bobo taxta 
bo‘lib qotib qolgan, jonidan umidini uzib, behol o‘tirib qolganda, bo‘ri-
lar... sekin-asta orqaga tisarilib, birdan qochib qolishgan. Yomoles ku 
chol, meni “Qor ruhi” qutqardi, deb odamlarga gapirib yuradigan 
bo‘ldi. 

...Ilesku biladi: otasi har kuni qo‘liga bolta olib, tun yarmiga qadar 
o‘rmonda “Qor ruhi”ni axtaradi. Otasi bo‘rini ham pisand qilmaydi, 
agar o‘nta bo‘ri duch kelib qolsa ham boltasi bilan hammasini daf qila 
oladi!

Ba’zan Ilesku yarim kechasi uyg‘onib qolganda, otasi endigina 
o‘rmondan kelib, to‘shakka horg‘in yonboshlagan bo‘lardi. “Xo‘sh, – 
deb termuladi onasi unga, – topoldingizmi? Qor ruhi yordam beraman 
dedimi?” 

Otasi indamasdi. Ayiq terisidan tikilgan yelkador po‘stinining dag‘al 
yengi bilan ko‘zini artardi. Muzlagan soqolidan suv oqa boshlardi. 
Iles ku yotgan karavotga tikilgan ko‘yi qat’iyat bilan pichirladi: “Ertaga 
topaman! Agar Qor ruhini topolmasam, uyga qaytmayman!” 

Hayot falsafasi

Ilesku otasiga qattiq ishonardi. Unga qolsa, 
bu dunyoda ikkita kuchli va mehribon zot 
bor: biri – Qor ruhi, ikkinchisi – otasi! Otasi 
va’da berdimi, demak, Qor ruhi ertaga, balki 
indinga, albatta, keladi! Ilesku ham tuzalib 
ketadi. Boshqa bolalar kabi qor epkiniga 
ko‘ksini ochib yuguradigan bo‘ladi hali!

Ilesku o‘sha kecha tinch va xotirjam uxladi. 
Keyingi o‘n kunda birinchi marta u sokin 
dam oldi. Sahar tiniqib uyg‘ondi. Va ko‘zlari-
 ga ishonmadi. Shunday o‘rmon tomonda... 
oppoq soqollari ko‘ksiga tushgan, boshiga 
popukli, oppoq “voronkasimon” bosh kiyim 
qo‘ndirgan, oppoq ridolari qorga sudralgan-
cha... Qor ruhi kelmoqda edi. 

Ileskuning ko‘zlari yondi shu topda! U bu 
qudratli ruh qarshisiga peshvoz chiqmoqchi 
bo‘lib, o‘rnidan qo‘zg‘aldi. Ammo hayajon 
va darmonsizlikdan bir qadam ham tash-
lay olmadi. “Gup” etib o‘rniga yiqildi. Onasi 
chopib Ileskuning yoniga keldi. Va nogahon 
kulbaga yaqinlashib qolgan Qor ruhini ko‘rib, 
kalovlanib qoldi. Unga tikilgancha duv-duv 
yig‘lardi. 

Qor ruhi Ileskuning to‘shagi uzra engashdi. 
– Qalaysan, bolakay? – dedi u guldirak, 

qudratli ovoz bilan. Ilesku jilmayib “zo‘r” 
ishorasini qildi. 

– Qara, senga nima obkeldim! – deya u 
qo‘ynidan ayiq terisidan sayqallanib qilingan 
yumaloq, ammo dag‘al koptokcha chiqardi. – 
Buni do‘stlaring bilan o‘ynaysan.

Ileskuning ko‘ksi nurga to‘lib ketganday 
bo‘ldi. Qor ruhining ko‘rinishi otasiga bag‘oyat 
o‘xshardi. Yoki dunyodagi hamma yaxshi 
odamlarning gavdasi bir xil bo‘lar mikan? 
Shunday bo‘lsa kerak. Axir, yalmog‘iz ham 
O‘rmon parisiga juda o‘xshab ketishini 
onasi aytgan edi-ku! Nima bo‘lganda ham 
Qor ruhi o‘z oyog‘i bilan keldi: endi Iles ku, 
albatta, sog‘ayib ketadi! Manavi koptok-

chani o‘rtoqlari bilan maza qilib o‘ynaydi. 
Lekin...

– Axir, men yura olmayman-ku, – dedi 
Iles ku umidvorlik bilan. 

– Endi yura oladigan bo‘lasan, – dedi Qor 
ruhi ishonch bilan, – O‘rmon parisini daf 
qildim! U endi sening yoningga yaqinlasha 
olmaydi. 

– Dadam sizni topdimi axiyri? – dedi Ilesku. 
– Ha, u meni topdi. Hozir u mening kul-

bamni qo‘riqlab turibdi. Qaytib borgach, uni 
yoningga yuboraman, xotirjam bo‘l, bolakay!

– Dadam bo‘rilarga duch kelmaydimi? 
– Aslo! Men o‘tgan yo‘llarga bo‘rilar dori-

maydi. Men kirgan uyga O‘rmon parisi yaqin 
yo‘lay olmaydi! Uqdingmi, bolakay!

– Ha, albatta! Rahmat sizga, bobojon!
– Unday bo‘lsa, men ketdim. Kulbamga 

borib, dadangni qaytarishim kerak: yaxshi 
qol, yosh do‘stim. 

Qor ruhi ketdi. Ilesku uning ortidan qo‘l 
silkitgan ko‘yi termulib qolaveradi. Qor ruhi-
ning azamat gavdasi Ileskuning ko‘z o‘ngida 
kichrayib boraverdi. Qor ruhi ham ortiga 
qaray-qaray o‘rmon ichkarisiga kirib borar, 
Iles ku esa qo‘li bilan “xayr” deb turaverardi. 
Shu asnoda ichida nedir shiddat, quvvat 
uyg‘ona boshlaganini his qilardi Ilesku. Qor 
ruhi bir nuqtaga aylandi... alaloqibat, ko‘zdan 
butkul g‘oyib bo‘ldi. Ilesku esa... titroq oyoq-
larini yerga qo‘ydi. Ichida ishonch bor edi. 
Albatta, sog‘ayib ketdim, degan buyuk 
ishonch bor edi qalbida. Uning ko‘zlari jiqqa 
yoshga to‘lgandi: nihoyat!..

Ilesku kundan-kun hayotga qayta boshladi. 
Yonoqlariga qizillik yugurdi. Ko‘zlariga nur 
qaytdi. Bir narsa uning baxtini kemtik qilib 
turardi: otasi Qor ruhi huzuridan haligacha 
qaytmadi-da...

Ilesku butunlay sog‘ayib ketdi. Ichida bir 
qarzdorlik his qildi. Balki, otasi o‘rmonda 

YOLO 
BUKU

adashib qolgandir? O‘g‘il sifatida uni axtarib top-
mog‘i lozim emasmi? Albatta, topadi ham. Top-
masa, bo‘lmaydi!

Qo‘liga otasining katta boltasini olib, o‘rmon ich-
karisiga yo‘l oldi Ilesku. U Qor ruhi ketgan tarafni 
tugal eslab qolgandi. Yo‘ldan og‘ishmay keta-
verdi, ketaverdi... Oppoq yalanglik tugab, o‘rmon 
quyuqlashib, qor qalinlashib bordi. Ancha yurdi. 
Oyoqlarida toliqish sezdi. Baribir, ortga qaytmadi: 
otasini topishi shart edi! Balki, unga Ileskuning yor-
dami kerakdir? Chekingan nomard, otasini topmay 
uyga qaytgan nomard!

Quyosh ufq yoqalab shimol sari suzib borardi. 
Hademay u Qor ruhi makon tutgan cho‘qqi ortiga 
bekinadi. Shu payt Ilesku daraxt tanasiga o‘ralib 
qolgan bir... qoramtir dog‘ aralash oq mato ko‘rgan-
day bo‘ldi. Yaqinroq borib, matoni ushlab, titkilab 
ko‘rdi... Bundan ancha ilgari Qor ruhi kiyib kelgan 
ridoga juda o‘xshardi. Xayoliga kelgan fikrdan jismi 
larzaga keldi: nahot Qor ruhi bo‘rilar hamlasiga 
duch kelgan bo‘lsa? Yo‘q, bekor gap, axir u – qudratli: 
o‘rmonda neki sirli va jo‘n jonzot bo‘lsa, barisi Qor 
ruhiga yaqin yo‘lay olmaydi. Demak... Shu asnoda 
hammasini tushundi. Ko‘zlaridan yosh dumaladi. 
Qon qotib qolgan matoni mahkam changallagan 
ko‘yi turaverdi, turaverdi... U gap nimadaligini 
allaqachon anglagan edi!

Demak, hech qanaqa Qor ruhi yo‘q! U hech qachon 
bo‘lmagan ham... Faqat fidoyi, dovyurak, mehri-
bon ota bor, xolos! O‘n kunlab o‘rmonda Qor ruhini 
behuda axtargan va oqibatda hech qanaqa olijanob 
sehrgarga ishonmay qo‘ygan Yolo ismli otasi bor! 
Jonini xatarga qo‘yib, “Qor ruhi” libosini kiyib, dard-
mand o‘g‘liga loaqal vaqtinchalik xotirjamlik baxsh 
etish uchun, chorasiz dardmand bolaning umidlari  ni 
so‘ndirmaslik uchun uzoqlarga ketgan otasi... Va bo‘ri-
lar galasiga yem bo‘lgan sho‘rlik. Ilesku qon qotgan 
matoni bag‘riga bosdi. Yonoqlarini ko‘zyoshlari yuvdi. 
Tosh qotgan ko‘yi o‘ziga qasam berdi. Endi qor ruhi 
bo‘lmaydi. Dovyurak, fidokor, oq ko‘ngilli Yolo ota-
gina abadiy yashaydi. Yo‘q, Yolo Buku bo‘lib yashay-
 di. Toki odamlar ota mehrining qanchalik cho‘ng va 
ulug‘vor ekanligini hech qachon unutmasinlar. Toki, 
Yolo Boku farzandi uchun kiprik qoqmay o‘limni 
ixtiyor etadigan haqiqiy OTAlar timsoli bo‘lib qolsin. 
Iles ku qolgan umrini shu ishga bag‘ishlaydi!

O‘sha g‘amgin qish oqshomidan so‘ng har yili shu 
mahalda qor ko‘rpasining sathi ham muzlaydigan 
fasl boshlanishi bilan Ilesku qiyofasini o‘zgartirib, 
qishloq kulbalariga kirib, quvonch, mehr va shodlik 
ulashishni odat qildi. U atay guldirak ovozda gapirar, 
uzo-oq qorli o‘lkalardan kelganligini so‘zlab berar 
va ismi Yolo Buku ekanligini iftixor bilan ma’lum 
qilardi.

P.S. Skandinaviya 
xalqlari Qorboboni 
Yolo Buku deb 
atashadi.

“Удивительные истории” kitobidan 
Turdimurod MUSTAFOYEVning erkin tarjimasi

51

2023.№10(11)



 She’riy lahzalar

“ G U L  E K A R D I N G 
N I G O H L A R I M G A . . .”

RUXSORA 
LUQMONOVA

*  *  *
Hamon iliq eding sevgim taftiday,
Hamon gul ekarding nigohlarimga.
Ko‘nglimni ochdim men misli kaftimday,
Yomg‘iring basmikan gunohlarimga?

Yo‘lingga to‘kildi izlarim mening,
Termoqqa shaylandim uni bittalab.
Sanayman o‘lmagan hislarimni jim,
Ammo hammasini ketding nimtalab.

Sentabr, yomg‘iring ko‘zlarimga sep,
Toki yuragimga yetib borsin nam.
Bahorimga qayta yetib boray deb,
Gulga aylantiray qurigan tanam.

Yomg‘irim, tomchingga aylansam bir zum
Eng yangi bir hisni qilarmidim kashf?
Qalbimgaa ikki tor boylatib, uzun
So‘ng chertib o‘zimni etarmidim fosh!

Yomg‘irim, tomchingga aylanay bir zum...

Ruxsora LUQMONOVA — 
2001-yilda Qashqadaryo 
viloyati Kitob tumani Beshterak 
qishlog‘ida tug‘ilgan. Hozirda 
Shahrisabz davlat pedagogika 
institutining 4-bosqich talabasi.

Men o‘sha
Qaroqlaring uzra oqmoq istadim,
Mujgoning qilarmi meni ehtiyot?
Qum aro yo‘qolgan qatra yosh kabi
Yo balki sanagay meni yetti yot?..

Bilmaysan, tunlari yuzlaring silab,
Sochlaring uyg‘otgan shamolman o‘sha.
Qulog‘ingga ishqdan ertaklar so‘ylab,
Ko‘zlaringga boqqan qabog‘ing osha.

Men o‘sha jim ishqni taqdirga yo‘yib,
Aybni boshqalarmas, o‘zdan izlagan.
O‘shaman, ko‘changdan o‘tolmay toyib,
Bir bora, so‘ng bora ko‘rmoq istagan.

Oynangga o‘zini urgan qush menman,
Seni alahlatgan ul pinhoniy tush.
Avval-oxir umrim anisi sensan,
Ayri xayollarga tutashuvchi hush...

(men o‘sha o‘zingdan o‘zimni topgan...)

Singlimga
Doim cho‘chir eding hamma narsadan,
Titroq-la qo‘llarim tutarding mahkam.
Go‘yo xayolingda shu derazadan
Qarardi nelardir har kechki mahal.

Menchi? Xayolingdan kulib batamom,
Sendan picha kattaroqligim.
Va botirroq ekanligimni
Ko‘rsatib qo‘yishga urindim mudom.

Axir, qo‘rqmas edim ajinalardan,
Qorong‘u xonada turardim mag‘rur.
Do‘lta bo‘rilar-u olabo‘jidan
Qo‘rquv his qilmasdim mengina qurg‘ur.

Qorong‘u xonadan,
ko‘chadan,
uydan,
nurni qizg‘anuvchi pardalardan ham,
Axir, qo‘rqmas edim xayolingdagi
Eshitilar ovozlardan damba-dam.

Ammo...
men qo‘rqaman yorug‘ xonada
Duch kelib qolishdan o‘zim o‘zimga!..
Qanday ham qo‘rqmayin, qaramoq — isyon!
Burchakka qisilgan ruhim ko‘ziga...

Ha, to‘g‘ri eshitding, qo‘rqaman, singlim,
Oynaga uzoqroq tikilishga ham.
Qaysidir ko‘chadan chiqsa hislarim
Ko‘ziga qarashga qo‘rqaman.

(mayli-ku, qalbimga duch kelar bo‘lsam,
ayt kimning qo‘llarin tutaman?!)

*  *  * 
Shomning sokin, ma’yus azoni birla
Kirib kelayotir yuragimga tun.
Ming yillardan oshdi ko‘milganiga,
Hayqiriq... hayqiriq chiqarmaydi un.

Qo‘llarim uzatdim, uzdim samoni,
Qalbimga yashirib qo‘ydim jimgina.
Boshi yo‘qolganin sezmadi dunyo
Ming yilki sezmaydi, qilmadim gina.

Soyam ko‘chib borar samo taxtiga,
Osmon unutdimi ulg‘ayish ta’min.
Yer topib berolmas, berolmay dalda –
Qo‘g‘irchog‘in sudrar xafa qiz kabi.

Tikilib turadi sokinqadam vaqt...
Burchaklanib borar erk kabi ruhim.
Oppoq tunlarimga qaroni elab,
Qarog‘imdan potrab chiqayotgan kim?

Tomchilar tomchilar nigohlarimga,
Qaroq to‘lolmaydi! (cheti tilingan..)
Mon’e bo‘lsin desam gunohlarimga
Iymonim turadi mixga ilingan...

Dada
Dada, ko‘zoynagiz sindirib qo‘ydim,
Endi qanday ko‘rasiz futbol?
Dada, o‘zim aytib beraymi,
Jamoamiz yutdi: 1:0

Bolaligim singib yo‘qoldi
Qumga tomgan tomchi yosh kabi.
Ko‘zlaringiz o‘polmay qoldim:
Katta bo‘lib qoldim-da, chog‘i.

Eslaysizmi, sochlari to‘zg‘iq,
O‘sha jajji qizalog‘ingiz?
Ummonlarga kiprigim to‘siq,
Hovuchimda mavjlanar dengiz...

Dada, 
yuragingiz sanchig‘idan bot,
Yuksalib boryapman (oldinga o‘tib).
Bugun yana keldim, qo‘lingiz najot,
Bering, diydalarim ketmasin qotib.

Yana erkalanay sizga, dadajon,
Hayot ko‘tarmadi qiliqlarimni.
Qanotin yozmoqqa shay turibdi jon,
Terib bering qalbim siniqlarini.

Dada, yuragimni sindirib qo‘ydim...

 She’riy lahzalar

Aziz yurtdoshlar, fidoyi ustozlar, 

talaba yoshlar! Kelayotgan yangi 

yilni yangi orzu va maqsadlar bilan 

qarshi olishingizga tilakdoshmiz. 

Xonadoningizni hech qachon baxt tark 

etmasin. Hayotingizda ko‘ngil obodligi, 

turmush farovonligi baqamti kelsin. 

Oldingizga qo‘ygan ulkan maqsadlaringiz 

yo‘lida kuch-g‘ayrat, omad va zafarlar 

yo‘ldosh bo‘lsin! 

*  *  *
Toshkent kimyo-texnologiya instituti Yangiyer 

filiali jamoasi

U
yning egalari anchadan beri kutilgan 
gapni aytishdi: 

 – O‘g‘limiz ham bo‘y yetib qoldi, 
uni uylantirishdan oldin uyni yaxshilab ta’mir-
lashimiz kerak, ijaraga qo‘yilgan xona ham endi-
likda biz uchun zarur bo‘ladi, – deyishdi ular. 

Farrux hamxonasi Nodir bilan ijara uydan chi-
qishga majbur bo‘lib qoldi. Nodirning boradigan joyi 
tayin edi. Lekin Farruxning boshqa bir ijara uy topi-
shi oson kechmadi. Ungacha o‘zlari o‘qiydigan fakultet 
yotoqxonasida kursdoshlari bilan yashab turishiga 
to‘g‘ri keldi. Lekin gap hozir bu haqda emas. Gap, 
uning asosiy ko‘ch-ko‘roni bo‘lgan kitoblar xu susida. 
Anchagina yig‘ilib qolgan kitoblarini ko‘chirib qayerga 
joylashni bilmay qolganida boshqa fakultetda o‘qiydigan 
hamqishlog‘i Husan uning joniga oro kirdi. 

– Men ham yotoqxonada yashasam... lekin kitoblaringni 
tog‘amnikiga qo‘yib turishimiz mumkin, – deb qoldi u. 

Uning shaharda yashaydigan tog‘asi borligini Farrux 
bilardi. Ular shunday qilishdi. Farrux xotirjam bo‘ldi. Axir, 
uning shu damgacha yiqqan boyligi shu kitoblar edi-da. 
Ayniqsa, uning uchun qadrlilari “Urush va tinchlik”ning 
tomlari va yana bir talay, jahon adabiyotidagi noyob, endi-

DO‘ST
Uzunlik Odilning hikoyasi

likda topilishining o‘zi mushkul bo‘lgan kitoblar. Xul-
las, u kitoblarini ishonchli joyga qo‘ydi va bir necha 
oy kursdoshlari bilan birga yotoqxonada yashadi. Bu 
orada ilgarigi hamxonasi Nodir unga boshqa bir ijara 
uy topganligini aytdi va ular ikkisi yana birga turadi-
gan bo‘lishdi. Tabiiyki, bu uyga joylashib olishi bilan 
dastlabki tashvishi o‘sha yiqqan bisoti – kitoblarini 
olib kelish bo‘lib qoldi. Ta’tilga yaqin kunlar edi. 
“Birato‘la ta’tildan keyin olib kelarsan, shunga ham 
endi tashvish qilib, ikkita katta sumkani zil-zambil 
qilib ko‘tarib yuramizmi”, dedi o‘sha, hamqishloq 
do‘sti Husan. Farrux o‘yladi, kitoblarini olib kelish 
bilan ta’tilning hech bir aloqasi yo‘q. Xullas, takror 
qistovlaridan keyin kitoblarni olib kelishadigan, 
buning uchun darslar tugagach, kechki soat besh-
larda o‘zlari uchun qulay bekatda uchrashadigan 
bo‘lishdi. Farrux kechki soat besh yarimgacha uni 
kutdi. Qo‘l telefoni orqali daraklab turdi, telefoni 
“xizmat doirasidan tashqarida”. Keyin noiloj 
yangi ijara uyiga qaytib ketdi. Qaytdi, hamqish-
log‘idan xavotirlandi. Uning o‘zi tinchmikan, 
nega bunday bo‘ldiykin, menga qo‘ng‘iroq qilib 
qo‘ysayam bo‘lardi, deb o‘ylab bordi. Shunday 
o‘ylab bordi-yu, Farrux aslida hammasi bosh-
qacha bo‘lishi mumkinligini xayoligayam kel-
tirmadi. Shunday qilib, ming bir xayolda u 
ijara uyga qaytdi. Hamxonasi Nodirga nima 
sababdan shuncha payt “yo‘q bo‘lib ketganini” 
qisqacha aytib qo‘ya qoldi. Keyin bir necha 
marotaba Husanga qo‘ng‘iroq qildi: “xizmat 
doirasidan tashqarida”. O‘zicha, “xizmat 
doirasiga kirib qolarsan” deb qo‘ydi shunda. 
Kechasi darslarini tayyorlab o‘tirganida 

(HIKOYALAR TURKUMI)

FAXRIDDIN SODIQ

OLTIN DAVRIM OSMONI

Nasr javonidan

vibratsiyadagi qo‘l telefoni g‘irillab qoldi. Shoshib olsa, kutgani-
dek, Husan ekan. “Mening telefonimni boshqa bir o‘rtog‘im 
olib o‘zining sim-kartasini qo‘yib ishlatib turuvdi” dedi. O‘zi 
esa fakultetidagi bir tadbir sabab boyagi joyga kelolmay qopti. 
Shuni aytib holatini tushuntirgan bo‘ldi, keyin Farruxga kechi-
rasan endi, deb qo‘ydi. Farrux kechirmay nima qilardi. Ertasiga 
o‘sha joyda o‘sha vaqt, ya’ni kechki soat beshlarda uchrashishga 
yana kelishib olishdi. Yana kelmadi Husan, bu gal telefonda 
qayerdaligini aytdi, uzr so‘radi. Uchinchi kuni esa Farrux-
ning nazarda tutmagan ishlari ko‘payib ketdi. Dekanatdan 
metodist chaqirib olib, bir narsalarni ko‘chirishga yordam 
berishni so‘rab qoldi, keyin kompyuterda tez yozarkansiz, 
deb, ancha-muncha ishlarini jadvallarga tushirib berishini 
iltimos qildi. Xullas, roppa-rosa kechki besh bo‘lganida 
telefon orqali Husan bilan kelishilgan joyga arang yetib 
keldi.

Husan yigirma daqiqa kechikdi va kelishi bilan uzr 
so‘radi, sabablarini ayta boshladi. Sabablari esa Farrux 
uchun qiziq emasdi, albatta. Bunga e’tiboram bermadi. 
Avtobusda, yo‘l-yo‘lakay, Farrux:

– Agar kelmaganingda, o‘sha tog‘angning uyiga 
o‘zim ketaveraman, deb turuvdim. Uyini bilsam. 
Seniyam tashvishga qo‘ymasdim, – dedi Husanga. 

Husan esa tutoqib hayratlandi. 
– Qiziqmisan, kecha senga aytmagandim, tog‘am-

lar qishloqqa ketgan bo‘lishlari mumkin. Hoziram 
ketib qolishmadimikan, deb turibman, – dedi. 

To‘g‘risini aytganda, Farrux bu haqda o‘ylab 
ham ko‘rmagandi. U chidam bilan Husanni kutib 
turib, naqadar to‘g‘ri ish qilganidan quvonib 
qo‘ydi. Nima bo‘lgandayam tog‘asi-da, Husan-
ning bilgani-bilgan! 

– O‘zi shu to‘rtta-beshta kitobingni buncha 
o‘ylamasang, ...olarding, birov olib qochib ket-
masa..

Husanning bu gapiga Farrux javob ber-
madi, nima deb javob berishniyam bilmadi, 
rostdanam, juda o‘qilishi kechikib ketadigan 
narsalar bo‘lmasa, keyinroq bir kun olib ket-
sayam bo‘lardi. Avtobus bekatidan Husan-

ning tog‘asi yashaydigan to‘qqiz qavatli dom 
ko‘rinib turadi. Tog‘asi sakkizinchi qavatda 

yashaydi. Podyezdga kirishdi-yu turib 
qo lishdi. Lift ishlamayapti. 

– Sen shu yerda bo‘p tura qol, agar ular qish-
loqqa ketishmagan bo‘lsa, tepadan chaqira-

man, – dedi Husan. 
Farrux unga “o‘zing birato‘la o‘sha ikkita 

sumkani ko‘tarib tusha qol” degandi, Husan 
unamadi: 

– Bilasanmi, ikkisiyam 
katta, zil-zambilligini... cha-
qiraman, chiqasan. 

Yo‘q, chaqirmadi. Bir mahal 
tushib keldi... Tog‘asi, oilasi 
bilan qishloqqa ketibdi rost-
danam. Endi qachon kelishlari 
noma’lum. Keyinchalik olib 
ketadigan bo‘lishdi kitoblarni. 
Farrux ijara uyga keldi, tabiiyki, 
bugun ham bo‘sh qaytganidan 
hamxonasi Nodir xabar topdi. 
Birgalikda ovqatlanishdi va... 
keyin biroz gaplashib o‘tirishdi. 
Bir mahal Nodir o‘rnidan sap-
chib turib ketdi va Farruxga qarab 
ishonch bilan: 

– Men kitoblaringni olib 
ke lishim mumkin, dedi. 

Farrux, unga qarab hayron qoldi: 
– Qo‘ysangchi, o‘zim obkelaman, 

tog‘asi kelsin-chi. 
 Nodir esa gapida turib oldi. 
– Men nega yuridikada o‘qiyapman 

seningcha, kitoblaring qayerdaligini 
bilganday bo‘layapman. Ertaga o‘zim 
olib kelaman, o‘sha tog‘asinikidan. 
Men uchun bu oddiy ishga o‘xshab 
ko‘rinayapti, – dedi. 

Nodir ko‘p narsalarni tushunmapti 
shekilli, nimani nazarda tutayapti? 

Ikki kundan keyin ertalab (yakshanba 
kuni) talabalikning odati bo‘yicha Far-
rux uyquni rosa pishitib, taxminan soat 
o‘nlarda joyidan turdi. Tursa, odatda, 
yakshanba kunlari o‘zi zo‘rg‘a uyg‘otadi-
gan hamxonasi Nodir choy damlab kelib, 
bemalol ichib o‘tiribdi. Unga qarab ha, 
turdingmi, dedi. Keyin, Farrux yuvinib 
xonaga kirganida uning gapidan hayron 
bo‘ldi.

– Senga bir narsani ko‘rsatsam, hayrat-
dan yoqangni ushlab qolmaysanmi?

– Keyingi paytlarda jumboq gaplarni 
ko‘p aytadigan bo‘layapsan, – dedi Farrux 
Nodirning savoliga javob berishniyam o‘yla-
may. 

Nodir esa beparvo gapirdi:
– Bor, narigi xonaga qara, ishonmasang 

ko‘rasan!
Farrux o‘sha xonaga o‘tdi-yu, rostdanam 

xayron qoldi: o‘sha, ikkita katta sumkadagi 
kitoblari turibdi. 

57

2023.№10(11)



O
xirgi dars tugagach, kursdoshla-
rimning aksariyati yotoqxonaga 
birin-ketin yo‘l olishdi. Qolgan 

bir-ikkitasi menga o‘xshab, ijara uylariga 
ketishadi. O‘quv korpusi bilan yotoqxona-
ning orasi anchagina yo‘l – sakkiz-to‘qqiz 
bekat. Ularga qo‘shilib ketmoqchi bo‘lib 
taraddudlandim-u, sal o‘tmay fikrimdan 
qaytdim. Boshqa fakultetda o‘qiydigan 
hamxonamni kutganim, u bilan birga 
qaytganim yaxshiroqligini o‘ylab qol-
dim. Ko‘pchilik bir joyga, yotoqxonaga 
ketishayapti. Men esa ulardan keyin 
yana ikki bekat yurishim kerak. Ham-
roh bo‘lgani yaxshi, deb, kursdosh 
o‘rtoqlarim bilan xayrlashib, ijara 
uyda birga yashaydigan o‘sha ham-
xonam Rashidning o‘qiydigan joyiga 
qarab sekin bora boshladim.

Ularning ham o‘qishlari tugagan 
bo‘lishi kerak. Chiqib qolishadi, 
deb kutdim. Rostdanam, hech qan-
cha o‘tmay u bilan birga o‘qiydigan 
talabalar chiqishdi. Ular ham 
biz singari kimdir yotoqqa, kim-
dir ijara uyiga ravona bo‘lishadi. 
Rashidni kutib, ularni beixtiyor 

kuzatib turdim. Auditoriyaning 
eshigi shundoqqina ro‘paramda... 

kirgan-chiqqanlar aniq ko‘rinib tura-
digan joyda turibman. Oxirgi talaba, 

menimcha, auditoriyadan chiqdiyamki, 
Rashiddan darak yo‘q. Obbo, dedim 

ichimda, shu paytgacha ularning biridan 
Rashidni so‘rab qolsam bo‘larkan. Yaqingi-

nada yo‘qotib qo‘ygan qo‘l telefonimning 
qadri bilindi. Shundoq qo‘ng‘iroq qilardim, 

Tushuntirish gali Nodirniki edi. Lekin 
buni tezda aytib berishni istamadi. 
Shunchaki, 

– Sen uyqudan turguningcha ilgaridan 
o‘ylab yurganlarimni qildim, adashmapman, 
Husanning o‘zi (og‘ir bo‘lsayam) sumkalarni 
ko‘tarib tashlab ketdi, – dedi. 

Baribir tushunmadi Farrux, u nima qilgan 
bo‘lishi mumkin?

Birozdan keyin Nodir kinodagi Sher-
lok Xolmsga o‘xshab qilgan harakatlarini 
tu shuntirishga kirishdi. 

– Husan sen bilan birga tog‘asinikiga bo -
rishni ikki marta paysalga soldi. Uchinchisi-
dayam kechikib keldi. Lekin shundayam u 
tog‘asining qishloqqa ketganini o‘ylab topib 
keldi. Oldindan aytib qo‘yay, uni ayblamay-
man, men buni uning o‘zigayam aytdim. Uning 
taskini bo‘lgan: kitobning o‘g‘risi bo‘lmaydi, 
degan bema’nidan bema’ni gap bor, buni 
hamma biladi. Maydalab aytib o‘tirmayman, 
xullas, bugun ertalab, sen uxlab yotganingda 
turdim-da, anavi, uy egasining shlyapasi bor-ku, 
yangigina, shuni kiyib olib Husanning yotoqxo-
nasiga bordim. Bilasan, gavdam yoshimga nis-
batan katta ko‘rinadi. “Men Husanning tog‘asi 
bo‘laman, kitoblarimni olib keluvdi, shulardan 
bir-ikkitasi kerak bo‘p qoldi”, deb kirgan-chiqqan-
dan so‘rab turdim. Hamma uyquda emasmi, tala-
balarning ayrimlari onda-sonda chiqib qoladi. 
Shulardan biri, axiyri, aytib qoldi. Bilaman, dedi, 
sumkalarni ko‘tarib kelayotganiniyam ko‘rgan-
man, deb qoldi. Tushunayapsanmi, aslida, gap 
qayerdaligini? Nima uchun shuncha vaqt sarson 
bo‘lganingniyam bildingmi? ...Qolgan ishim oson 
ko‘chdi. Men o‘qiganlarimni amalda qo‘lladim. 
Sening harakatingni ko‘rib, aytganlaringni eshitib, 
nega aynan shunday bo‘layapti, dedim. Bor-yo‘g‘i 
mantiqiy xulosa chiqarishga harakat qildim, bu 
mening birinchi detektiv ishim, ya’ni izquvarlik-
dagi ilk tajribam bo‘ldi. Husanga hech narsani 
ortiqcha gapirganim yo‘q, sumkalarni uning o‘zi 
tashlab ketdi. Senga bularni ancha vaqt ilgari 
emas, o‘zi “go‘yo kechagina senga bermoq-
chi bo‘lib”, tog‘asinikidan opkeb qo‘yganini 
aytadi hali... Buyam... mening ehtimolim, 
balki rostdanam shunday qilishi mumkin 
edi. Shunday bo‘lgan taqdirdayam bir-ikki 
kitobing, negadir, yo‘q bo‘lardi, buni ortiq-
cha tushuntirmasdi u. Kitobning o‘g‘risi 
bo‘lmaydi, degan bema’nidan bema’ni 
gap bor, dedim-ku, buni hamma biladi.

ARMON
Beshariqlik Oxunning hikoyasi

Yolg‘izlab qo‘yding-ku, yolg‘izim,
Umidvor yurganim yetardi.
(qo‘shiqdan)

bilardim-qo‘yardim. Birovdan telefonini 
so‘rash noqulay. Rashidning kursdosh-
lari ortidan ana shu xayollar bilan qarab 
turdim, keyin, noiloj, men ham ularning 
ortidan sekin bekat sari jildim. Boshqa 
nimayam qilardim. Dars tugadi, hamma 
kursdoshlari ketib bo‘lishdi. Demak, u 
biroz ilgari chiqib ketgan. Ehtimol, men 
ham kursdoshlarim bilan bekatga bor-
ganimda uni o‘sha yerda uchratishim 
mumkinmidi... 

Xullas, ortiqcha o‘ylanadigan nar-
saning o‘zi yo‘q, uning uyga vaqtliroq 
borib turganiyam durust. Bugun 
nimadir qilish kerak bo‘lsa, qozonga 
tashlaydigan u-bu narsani archib-to-
zalab turadi. Hamma narsaniyam 
yaxshi tomoni bor, shuni ko‘ra bilish 
kerak, vassalom.

Bir mahal Rashidning bir kursdoshi 
meni ko‘rib, o‘rtoqlaridan ajralib, 
kutgandek yo‘l chetida turib qoldi. 
Uni taniyman, yaxshi bola, kallasini 
kompyuterdek ishlashini hisobga olib 
kursdoshlari unga taraqqiyotning 
ana shunday vositasi sharafiga laqab 
ham qo‘yishgan. Uni to‘g‘ridan-to‘g‘ri 
“Kompyuter” deb chaqirsangiz ham, 
shunday o‘grilib, “ha, meni chaqir-
dingmi” deydi. Yoqadi-da o‘zigayam 
bu laqabi. “Kompyuter”ga yaqin-
lashganim sari u rostdanam meni 
betoqat bo‘lib kutib turganini bil-
dim. 

– Salom , Kompyuter! – dedim. – 
Meni kutib turibsizmi...

– Ha, sizni kutib turibman, – 
dedi u.

Uning yuz ifodasiga allanechuk 
jiddiylik qalqdi. Nimadandir 
be zovtaligi bilinib turibti. 

– Rashidni ko‘rmadingizmi? – 
deb so‘radi shoshib. Men esa: 

– Sizlarni shunchaki kuzatib 
o‘tirganim yo‘q, Rashidni o‘zimam 
kutib turgandim, – dedim. 
Ma’lum bo‘lishicha, Rashid oxirgi 
“para”ga kirmabdi. Bu kursdoshi-
dan olgan allaqaysi kitobini dars-
lar tugagach, qaytarishi kerak 
ekan. Mana endi, o‘zi yerdayam, 
ko‘kdayam yo‘qdek, sababiyam 
noma’lum. Men unga qo‘ng‘iroq 

qilib bilishingiz mumkin-ku, degandim. “Kompyu-
ter”, juda ko‘p qo‘ng‘iroq qildim, telefoniniyam o‘chirib 
qo‘yibdi, dedi. Ana xolos, dedim ichimda, ishqilib tinch-
likmikan... Hozir ijara uyga borganimdan keyin qanday 
bo‘lmasin, sizga qo‘ng‘iroq qildiraman, dedim Rashidning 
kursdoshiga. U menga, iltimos, shunday qiling, deganicha 
qoldi. Juda kerakli va qimmatli kitob ekan Rashid olgan 
o‘sha kitob, buning ustiga o‘ziniki emas, birovniki, qaytari-
shi kerak... Men esa avtobusga chiqdim va beixtiyor o‘yla-
dim: Rashid qayerda, nega telefonini o‘chirib qo‘ydiykin, 
ehtimol o‘chirmagandir, puli tugab qolgandir... 

Yo‘l-yo‘lakay ne bir xayollarga borib kelmadim. Nima 
ham derdim, rostdanam xavotirlanarkansan. Kela solib shu 
uyda yashovchilargagina ma’lum odatga amal qilib, ko‘cha 
eshik qo‘ng‘irog‘ini uch marta jiringlatdim. Ha, aynan 
uch marta! Shunda bu uydagilarga ayon bo‘ladi, demak, 
o‘zimizdan kimdir keldi, deyiladi. Ammo javob yo‘q. Meni 
shu damgacha qamrab turgan xavotir tobora kattalashayot-
gan va o‘rnini vahimaga bo‘shatib berayotgandek bo‘ldi. 

Ketma-ket qo‘ng‘iroqni bosaman. Uyda kimdir bo‘lishi 
ke rak-ku. Axir, uyda kimningdir borligi aniq… ha, yana o‘sha 
vahima: nega ochmayapti yoki ochishga shoshilmayapti?

Uch martadan jiringlatib turaverdim, bir mahal… ich-
karidan qadam tovushi eshitildi. Xayriyat, aytdim-ku, bu 
vaqtda uyda kimdir bo‘lmasligi mumkin emas. Rashid, 
chamasi, eshikni ochish uchun ilgakni tortgan-u, yashin 
tezligida ortiga qaytgandek. Eshikdan shunday kirishim 
bilan bir necha qadam oldinda, menga qarashni xayoli-
gayam keltirmay qaytib ketayotgan Rashidni ko‘rdim.

– Tinchlikmi, Rashid, bugun darsingdan erta kep 
qo‘ydingmi?

Gapim og‘zimda qoldi, u hovlining shundoqqina yonlab 
tushgan ijara xonamizga kirib ketdi. Ortidan kirdim-da, 
gaplarimni davom ettirish maqsadida unga qaradim, qara-
dim-u… 

…Gapirolmay qolganimning sababi bor: u boshini yostiq 
bilan shunaqangi bostirib olganki, uning bu yotishini ko‘rib, 
bu odam dunyodan to‘ygan, degan o‘yga borish tabiiy. Indama-
dim, jimgina kiyimlarimni almashtirdim. Ko‘z qirim bilan 
Rashidga qarayman: hamon o‘sha-o‘sha… Xavotirlarim yo‘qol-
gandi, asosiysi, u mana, oldimda, soppa-sog‘, qolgani nima 
bo‘lsayam, to‘g‘rilasa bo‘ladigan narsa, degan o‘y meni xotir-
jamlikka undadi. Rostdanam muhimi shu emasmi… O‘zimcha 
bir qo‘shiqni ming‘irlaab xirgoyi qilganimcha, kechki ovqatga 
tayyorgarlik: kartoshka-piyoz olib kelib, tozalashga tushdim. 
Hamma e’tiborim Rashidda, lekin nachora bundayligini unga 
sezdirmasligim kerak. Shu tobda negadir shunday deb o‘yla-
dim. Bilmagani ma’qul, mening bee’tiborligimni bilsa-ko‘rsa 
o‘ziyam boshqacha o‘ylashga majbur bo‘ladi. Juda bo‘lmasa 
nimanidir kim bilandir bo‘lishgisi kelar. Davom etdim: ming‘ir-
layman, hozir yoshlar orasida urf bo‘lgan qo‘shiqni, o‘zimcha, 
yo‘q joylaridayam go‘yoki bu qo‘shiqning avjini olishga urina-
man. Xullas, shunday qilib, o‘zimning asli a’lo kayfiyatda ekan-

ligimni bildirib qo‘yish uchun aktyorlikka shunaqangi kirishib 
ketdimki, rostdanam, kayfiyatim ko‘tarilib ketdi. Bir-bir qarab 
qo‘yaman… Rashid haliyam o‘shaa holicha uzala tushib yotibdi 
joyida. Men ovqatning masalliqlarini tozalab bo‘lishim bilan, 
Rashid joyidan keskin qimirladi, boshidagi yostiqni qaytadan 
changalladi-da, shunaqangi “uh” tortdiki, ko‘rsangiz... Noiloj 
turdim-da tepasiga bordim.

– “Kompyuter”ning kitobini olgan ekansan, bilasanmi, 
u ne hasratda seni izlab yuribdi.

– Nimani? – dedi u bir ag‘darilib. 
– “Kompyuter” kursdoshingni aytayapman. Kitobini 

olgan ekansan-ku...
 U, mening mana shu gapimdan keyin, o‘rnidan kutil-

magan chaqqonlik bilan turdi-da:
– Qani o‘sha kitob? Bilasanmi, u qanchalik qimmat 

kitobligini, qani o‘sha kitob? – dedi. 
Men Rashidni birinchi marta ko‘rayotgandek unga 

qarab qoldim.
Sergak, sinchkov Rashidni birinchi marta bu 

ahvolda ko‘rishim. Mening o‘ziga angrayib qarab qol-
ganimni bilgach, sekin kaftini peshonasiga bosdi. 
Bosh og‘rig‘ini qo‘ydiradi, deb ikki chakkasiga ko‘rsat-
kich barmog‘ini tirab uqaladi. Biroz fursat yerga 
qarab o‘tirdi. Men esa uning mana shu noqulay 
ahvolini tushungandek bo‘lib tozalagan narsalarimni 
yig‘ishtirib eshikka yo‘naldim.

– Jahongir, to‘xtagin bir pas. “Kompyuter”dan olgan 
kitobni esladim. Xavotirlanma, unga o‘zim telefon 
qilaman. Esimga tushdi, o‘sha kitob auditoriyaning 
eng chetki partasining ostida bo‘lishi kerak, bugunoq 
boraman. ...Meni qiynayotgani boshqa narsa! 

Uning gaplarini bo‘lmadim, astagina kelib 
yonidagi o‘zimning o‘rnimga o‘tirdim. U o‘zi bilan 
o‘zi gaplashayotgandek bo‘lib davom etdi:

– Dunyo ko‘zimga tor bo‘lib qoldi. Oxirgi dars 
oldidan qishloqdagi men sevgan qizning dugonasi 
telefon qilib qoldi. Bilasanmi, Dilnozani boshqa 
birovga unashtirishibdi. Dilnoza o‘zi aytardi: ikki 
dunyoda sendan boshqasiga rozi bo‘lmayman, 
derdi. Bilaman, uning aybi yo‘q, men bilaman, 
u shunga majbur bo‘lgan. Bilasanmi, shunga 
majbur u! Tushunasanmi, tushunayapsanmi… 
Men-chi, men nima qilaman endi?

Gapirarkan, tobora ovozi bo‘g‘ilib borar, 
go‘yo uning ichki noilojligiga sig‘magandek, 
yaltirab… sirg‘alib yumalagan ko‘zyoshini yas-
hirishga urinmasdiyam.

Men uni tushundim, ayni damda tushunmadim 
ham. Tushunganim, sevgining qudrati oldidagi 
ojiz ligimni eslatadigan his bo‘lsa, tushunmaganim 
esa, bu kabi muhabbat hali menga nasib etmagani 
tufayli uning gaplarini bus-butun his qilolmasligim 
bilan izohlanadi, menimcha…

M
anzuraning o‘ziga qolsa, 
bunday qilmasdi, bun-
day qilishi mumkin-

ligini xayoligayam keltirmasdi. 
Chunki... yaqinlardan bilib qolishi-
cha, Javohir ham uni sevarkan. Buni 
bilgach, tashqi ko‘rinishidan bildir-
maslikka tirishsa-da, ich-ichidan 
ilgari his qilmagan kechinmalar girdo-
bida qoldi, tengsiz zavq edi bu, xayol-
larga cho‘mdi.

Mana shunday zavqli kunlarning 
birida unga dugonasi Surayyoning 
aytganlari bir qadar sirli va qiziq bo‘lib 
tuyuldi. Surayyo Manzuraning sirdoshi 
bo‘lib qolgandi, sezganlarini, Javohir-
ning o‘ziga nisbatan bo‘lgan munosa-
batini, xullas, bildim, deb o‘ylaganlari-
ning hammasini bir-bir aytib bergandi 
unga. 

– Yigitlarni bilib bo‘lmaydi, tabi-
atan shunday bo‘lishadi, bir xil yigitlar 
sevaman-kuyaman, deydi-yu, o‘zi o‘lgu-
day qurumsoq bo‘ladi, – dedi Surayyo, – 
shundan uning kelajakda qanday bo‘lishini 
bilib olsang bo‘ladi. Yigitlarning yana bir 
toifasi borki, ular sening oldingda shuna-
qangi saxiy bo‘lishadi, ammo, ich-ichidan 
senga qilayotganlarini qurtday hisoblab 
qo‘yishadi. Bu hali hammasi emas, boshqa 

bir xillariyam bor: ular sevgi bobida o‘ziga 
xos, o‘zlari yaxshi ko‘rgan qizlarini zimdan 

sinab yuri shadi. 

SEVGI 
SINOVI

Ommag‘onlik Faxriddinning hikoyasi

Surayyodan eshitayot-
ganlari Manzura uchun yangilikday 
edi. U, yigitlar haqidagi bunday “ensiklopediya”ni 
“o‘qimagan”, shuning uchun Surayyoning gaplarini jon 
qulog‘i bilan tingladi. Surayyo, shuning uchun ehtiyot 
bo‘lishing kerak, deb gapini tugatganidan keyin:

– Surayyo, shuncha gaplarni bilsang, yigitlarning qaysi 
qandayligini farqlab olishniyam bilarsan? – deb so‘radi.

Tusmollab so‘ragani to‘g‘ri bo‘lib chiqdi. Bilarkan.
– Buning uchun, – dedi Surayyo, – sinab ko‘ri shing 

kerak, o‘sha men aytganimdek, yigitlar seni sinab 
ko‘rishlaridan oldin sen ularni o‘z sinovingdan o‘tka-
zishi kerak. Shuni bilib ol! Keyin... haqiqiy yigitlar 
pishiq-puxta qizlarni yoqtirishadi. 

Surayyo Manzuraga “mabodo, dabdurustdan bun-
day deb qolsa, sen mana bunday deganing durust” deb 
ayrim narsalarni aytdi, yo‘l-yo‘riq ko‘rsatdi. Uning 
gaplaridan keyin, Manzura Javohirning ertaga dars-
lardan keyin birga kinoga tushishga taklif qilganini 
aytib o‘tirmadi. Shuni dugonasiga aytib qo‘ymagani 
uchun negadir o‘zidan xursand bo‘ldi. U bilan xayr-
lashib, uyiga borgunicha o‘ylanib bordi. Surayyo-
ning gaplarida jon bordek, nima qipti, sinab ko‘rsa 
bo‘ladi. Qolaversa, Javohirning o‘ziyam, hali eshit-
ganidek, o‘zini sinab yurgan bo‘lishi mumkin-ku. 
Yaxshi bo‘ldi, Surayyodan shularni bilib olgani 
yaxshi bo‘ldi.

Shunday qilib, ertasiga saboqlardan keyin ular 
bir amallab kursdoshlardan yiroqlashib, mo‘ljal-
lari bo‘yicha kinoga ketishdi. Yo‘l-yo‘lakay e’ti-
bor berib qoldi: qo‘l telefoniga “paynet”dan pul 
o‘tkazilibdi. Qiz, sevgan va ayni damda sevilgan 
qiz kechinmalari turfa, u go‘yo boshqa olamda 
yurgandek, lekin shu bilan bir vaqtda o‘ziga va 
yonidagi yigitga nisbatan favqulodda diqqat-
liyam bo‘lishi kerak. U kechasi bilan o‘ylab 
chiqdi, Surayyoning gaplarini o‘z dunyoqa-
rashi bilan solishtirdi va dastlabki sinovini 
o‘zicha ayni shu damlarga mo‘ljalladi. Har 
tomonlama hayajonli damlar bu. 

Manzura bir qadar qattiqqo‘l 
oilada o‘sgandi, shundan, 
Javohirning taklifiga ko‘nishga 
ko‘ndi-yu, yigit aytgan kino-
teatrga emas, boshqasiga bo -
rishlari yaxshi bo‘lishini aytdi. 
Boshqa joyda esa ular ko‘rishni 
mo‘ljallagan film qo‘yilmasligi 
ma’lum bo‘ldi. Hechqisi yo‘q, 
hammasi joyida. Kinoga tu -
shishdi. Film komediya edi. Kishi 
kimnidir rostdanam yaxshi ko‘rsa, 
undagi qusurlarni ko‘rmaydi. 
Shundanmi, xalq orasida “sevgi-
ning ko‘zi ko‘r bo‘ladi” degan gap 
ham bor, buni hech kim inkor 
qilolmaydi. Manzura ham, aslida, 
Javohirdan biror bir qusurni izlashni 
xohlamasdi, lekin o‘zini tayyorlab, 
nimalarnidir o‘ylab qo‘ygan, shu 
jihatlarga e’tiborliroq bo‘lishi kerak. U 
filmni tomosha qilayotgandek edi-yu, 
lekin e’tibori yigitda. Film yoshlarbop, 
sevgi-muhabbat ham bor, kulgili joy-
lari anchagina. Lekin tayyorlanib olgan 
emasmi, siporoq tutishga urinardi o‘zini. 
Kim biladi deysiz, balki Javohir ham uni 
sinab turgandir... Shunaqangi kulgili 
joylari borki, ular baravariga ku lishdi. 
Shunda, maza qilib kulib bo‘lishadi-yu, 
yana o‘sha-o‘sha holatga qaytishadi. Sipo-
roq bo‘lish kerak, siporoq. Ayniqsa, yigit, 
degani shunday bo‘lgani nur ustiga nur. 
Yigit kishi kimdir sal beo‘xshov tirjay-
sayam yoki noqulay turib qolib yiqilsayam 
kulaversa... yaxshimasdir, axir. Ko‘rayotgan-
lari kino-ku, kino bo‘lganidan keyin ataylab 
kulgili chiqsin, deb maxsus o‘ylanib, shun-
day yozilib, keyin ishlanadi. Tobora siporoq 
bo‘lishga harakat qilardi Manzura. Filmdagi 
voqealar rivoji o‘z maromida davom etardi. Bir 
mahal u yigitning o‘tli taftini his qildi. Man-
zuraning qo‘lidan sekin tutgan yigitning qo‘li 
hayajondan bilinar-bilinmas titrardi.

– Manzura sizdan bir narsani aniq qilib so‘rab 
olishim kerak. Agar siz mayli, desangiz, shuni...

Javohir bir narsani so‘ramoqchi, aytolmayapti, 

Rukn

qiz sezib turgan narsani so‘ramoqchi 
bo‘lib, go‘yoki undan ruxsat kutayapti. 

– Aytavering, – dedi qiz.
– Manzura, men bir narsani aniq bilib 

olishim kerak. Sezib yuribman, lekin 
ikkimizning o‘ylab yurganlari mizam 
sarob bo‘lib qolmasmikan... Nima deb 
javob berardingiz, “ha”mi, “yo‘q”mi? 
Lekin unisi bo‘lsayam, bunisi bo‘lsayam 
negaligini ayting... 

Bu, Manzuraning o‘sha o‘ylab qo‘ygan 
sinovida nazarda tutilgan holat edi, biroz 
fursat o‘tib javob berdi.

– Men... men xolamning o‘g‘liga unashti-
rilishim kerak, – dedi u.

– Men baribir sizni sevaveraman, shunga 
ruxsat berasizmi? – dedi yigit uning gaplariga 
beparvodek.

– Mendan ruxsat so‘rashingizning hojati 
yo‘q-ku, – deyoldi zo‘rg‘a Manzura, tobora 
gapirishi qiyinlashib borardi uning, – kimni-
dir sevish ham, nima bo‘lgandayam sevaveri-
shingizam sizning shaxsiy ishingiz.

– Sizchi, qarindoshingizga indamay tegib 
ketaverasizmi? – so‘radi yigit

Javohirning o‘zi bilan shunchalik qiziqaveri-
shi yoqimli bo‘lsa-da, boshlab qo‘yganidan 
gapi da turib olishga majbur edi go‘yo, shundan, 
Manzura o‘zini beparvodek tutishga harakat 
qildi.

– Bu, endi, mening shaxsiy ishim, – dedi. 
– Mayli, nimayam derdik, men sizning shax-

siyatingizniyam, shaxsiy ishlaringizniyam hur-
mat qilaman. Avvalo, har qanday holatdayam 
sevishim mumkinligiga ruxsat berganingiz 
uchun rahmat. Lekin, nailoj, sizning bunday 
shaxsiy ishlaringiz bo‘lganidan keyin...

Manzura bir xayolda Javohirning gaplarini 
bo‘lib, hammasini yolg‘on gapirdim, deb 
yuboray, dedi. Lekin bunday qilolmadi. 
Hech bo‘lmasa bir kun o‘tishi kerak edi. 
Keyin mavridi kelar, hammasini kulib-

kulib aytib bersa bo‘ladi, deb o‘yladi o‘zicha. Javohir 
esa gaplarida davom etardi.

– Baribir, aytib qo‘yishim kerak, ilgariyam aytgan-
man, yana bir marta, to‘laroq qilib aytaman... Siz 
sodda, samimiy va men uchun tengsiz go‘zal qizsiz. 
Men uchun... shunday bo‘lib qolaverasiz...

Javohir, negadir, bunchalik tez o‘zgarib qolib, dil 
rozlarini bor-bo‘yicha ayta boshlagach, Manzura 
yana beqaror bo‘lib qoldi, nima qilsa bo‘ladi? Yo‘q, 
indamadi Manzura, to‘g‘rirog‘i, o‘zi qanchalik 
istasayam aytolmadi. Negaki, uning Surayyo bilan 
o‘ylab-pishitib qo‘yilgan sinovi edi bu. Agar rost-
danam sevsa, bundan keyin ham sening ortingdan 
qolmaydi. Chin sevgini bilib-ko‘rganingdan keyin 
o‘zing roziligingni aytasan, degandi Surayyo. 

Keyin hammasi ayonday bo‘lib qolgach, 
oralaridagi suhbat ham sovuqqina bo‘ldi va 
ular kinodan chiqishgach xayrlashishdi. Javohir 
ketayotib, ortiga qaytdi va har qancha gaplari 
qovushmasa-da, Manzurani mahallasigacha 
kuzatib qo‘ydi. Shu paytda yomg‘ir yog‘di, bahor 
yomg‘iri.

...Shundan so‘ng sevgi sinovida nazarda tutil-
magan ishlar bo‘lib ketdi. Buni taxminan bir 
oylar o‘tib bildi Manzura. Bir yildan keyin esa 
kursdoshlar birgalikda ikki yoshning nikoh 
to‘yiga borishdi: Javohir ko‘rkli yigit, kuyov-
lik yarashibdi, yonidagi oppoq libosli Surayyo 
ham ochilib ketibdi.

Kursdoshlar kelin bilan kuyovni bir-biriga 
judayam mos, xuddi uzukka qo‘yilgan ko‘zdek, 
deyishdi.

Nasr javonidan

– Yangi yil... Bu bayramni barcha yurtdoshlarimiz qatori 
men ham orziqib kutaman. Ushbu bayram ko‘ngillarga yax-
shi kayfiyat ulashish bilan bir qatorda, qalblarga olam-olam 
quvonch ham olib keladi. Yangi yil yaqinlashar ekan, har bir 
inson, avvalo, o‘tib borayotgan yil yakunlari, erishilgan nati-
jalar, yo‘l qo‘yilgan ayrim kamchiliklarni tahlil qiladi. 

Bolalik chog‘imizda ushbu bayramni kunlar sanab kut-
ganimiz, Qorboboning xonadonimizga tashrifi, she’r 
aytib, sovg‘alar olganimiz, oila davrasida o‘tirganimiz ko‘z 
o‘ngimda gavdalanadi. Yangi yilda o‘rtoqlarimiz bilan 
Qorbobo yasaganlarimiz, mahallada chang‘i uchishlar, 
hovlidaga to‘planib qolgan qorlarni kurab, yurish uchun 
yo‘lak hosil qilganlarimizni esalash esa kishiga ajib bir zavq 
bag‘ishlaydi. Albatta, bu lahzalar qor kabi oppoq bo‘lgan 
beg‘ubor bolalikning “oltin davrlari” edi... 

Shu o‘rinda, bu bayramni o‘zgacha “mas’uliyat bayrami” 
deb ham atagan bo‘lar edim. Chunki yil boshida belgilan-
gan marralar yil davomida bizga o‘ziga xos mas’uliyat va 
turtki bo‘lib turadi. Bu esa yangi maqsadlar sari odimlashga 
undaydi. O‘tib borayotgan 2023-yil ham hayotimda o‘chmas 
iz qoldirdi. Bu yil Gruziya mamlakatiga oilaviy sayohatga 
borganimiz, ilm yo‘lida ilk shogirdimning ilmiy darajaga 
ega bo‘lishi, qizlarimning erishgan muvaffaqiyatlari uchun 
shukrona keltiraman. Bundan tashqari, universitetdagi 
faoliyatim davomida talaba yoshlarning erishgan natijalari 
g‘urur va iftixor bag‘ishlaydi. Yangi 2024-yilda ham yoshlar 
bilan yuksak marralarni o‘z oldimizga maqsad qilib olgan-
miz. Yangi ishtiyoq va yangi tashabbuslar bilan ushbu mar-
ralarni zabt etishimizga ishonaman.

Fursatdan foydalanib, kirib kelayotgan yangi 2024-yil 
bilan barcha oliy ta’lim tizimida faoliyat olib borayotgan 
professor-o‘qituvchilarni va tahsil olayotgan talaba yosh-
larni tabriklayman!

– Yangi yil o‘z nomi bilan yangi 
kunlar, yangi orzular, yangi mar-
ralar boshlanishidir. Har yili bayram 
arafasida bolaligimga qaytaman. 
Atrofimdagi mo‘jizalarga hayrat ila 
boqib, ortga emas, oldinga intila-
man. Chunki menga Yangi yil yana 
bir sirli va baxtga to‘la mavsumni 
hozirlayotganiga ishonaman. Nega 
deganda, bolaligimda yangi yil das-
turxoni atrofida oilaviy o‘tirar ekan-
miz, uyimizda eski yilning sarhisobi 
va yangi rejalarning boshlanishi 
haqida suhbat qurishimiz  an’anaga 
aylangan. Bu esa bizga juda katta 
mas’uliyat yuklar edi. Ana shunday 
an’ana hozirda ham saqlanib qol-
gan. Yangi yil arafasida yangidan-
yangi rejalarni o‘z ol dimga maqsad 
qilib qo‘yaman. Shu sababli bo‘lsa 
kerak, hozirgacha har bir boshla-
yotgan ishimga juda katta mas’uli-
yat bilan yondashaman. 

Mana shunday shukuhli damlarda 
barcha vatandoshlarimizni, shu 
qatorda, Shahrisabz davlat peda-
gogika instituti jamoasi hamda ta -
la b   alarini kirib kelayotgan yangi yil 
bilan tabriklab, samimiy tilaklarimni 
izhor etaman. Mamalakatimizda 
ta’lim tizimi rivoji uchun amalga 
oshirayotgan barcha ishlaringizda 
ulkan muvaffaqiyatlar hamrohingiz 
bo‘lsin. Kirib kelayotgan yangi yil 
oila ngizga mehr-oqibat, sevgi-mu-
habbat, baxt-saodat olib kelsin!

Shahrisabz davlat 
pedagogika instituti rektori
JAMSHID 
SHONAZAROV:

Namangan davlat universiteti yoshlar 
masalalari va ma’naviy-ma’rifiy ishlar 
bo‘yicha birinchi prorektori
NARIMON DEHQONOV:

Qutlovlar

Rektor huzurida

URGANCH DAVLAT UNIVERSITETI REKTORI

BAHROM ABDULLAYEV:

“TAFAKKUR VA HARAKAT BIRLIGIGA ERISHING!”

– BUGUN TA’LIM TIZIMIDA KECHAYOTGAN 
ISLOHOTLAR VA O‘ZGARISHLAR URGANCH 
DAVLAT UNIVERSITETI FAOLIYATIDA QANCHALIK 
O‘Z AKSINI TOPMOQDA? UNIVERSITETNING 
KECHASI VA BUGUNI HAQIDA...

– Oliy ta’lim muassasalarida o‘quv jarayonini takomillashtirish, yosh-
larga zamonaviy talablar asosida sifatli ta’lim berish bugungi kunning 
asosiy masalalaridan biriga aylandi. Sohada ilmiy faoliyatni yaxshilash 
va salohiyatni oshirishga katta e’tibor qaratilmoqda. So‘nggi 7 yil ichida 
mamlakatimizda amalga oshirilgan islohotlar tufayli aholini oliy ta’lim 
bilan qamrab olish darajasi 9 foizdan 38 foizga yetdi. Oliy ta’limga qam-
rov izchil kengayib, 2026-yilda 50 foizga yetkazishning rejalashtirilayot-
gani yoshlarimizning global mehnat bozoridagi raqobatbardoshligini 
ta’minlashga xizmat qiladi.

Bu borada Urganch davlat universitetida ham qator tizimli ishlar 
olib borilmoqda. Xususan, 7 yil oldin universitetda olti yarim ming 
tala ba o‘qir edi, hozirda 96 bakalavriat ta’lim yo‘nalishi, 37 magistratura 
mutaxassisligi va 3 qo‘shma ta’lim dasturida jami 29 806 nafar talaba 
tahsil olmoqda.

2023/2024-o‘quv yilida 5797 nafar talaba qabul qilindi. Viloyati-
mizdagi kadrlarga bo‘lgan ehtiyoj hisobga olinib, 27 ta kunduzgi, 20 ta 
sirtqi ta’lim yo‘nalishilari va 4 ta yangi magistratura mutaxassisliklari 
ochildi. 

Davlatimiz rahbarining tashabbusi bilan universitetimizga akademik 
va moliyaviy mustaqillik berilishi natijasida davlat granti hamda taba-
qalashtirilgan to‘lov-kontrakt asosida kadrlar tayyorlash davom etmoq-
 da. O‘z-o‘zini moliyalashtirish tizimining joriy etilishi oliy ta’limning 
davlat tomonidan qo‘llab-quvvatlanishi va byudjet mablag‘larining 
ajratilishini kamaytirmadi. Natijada o‘qitishning innovatsion shakl 
va uslublarini joriy etish, moddiy-texnik bazani mustahkamlash, 
za monaviy axborot-kommunikatsiya vositalari, o‘quv va ilmiy labo-
ratoriyalar hamda sarflanadigan laboratoriya materiallarini, kitob-
lar, jurnallar, o‘quv adabiyotlarini xarid qilish, chop ettirish uchun 
mablag‘larni mustaqil sarflash huquqiga ega bo‘ldik. Bularning bar-
chasi ta’lim sifatining yanada oshishiga zamin yaratdi. Hozir univer-
sitetda 7 ta o‘quv binosi, 7 ta talabalar turar joyi binosi va sport komp-
lekslari mavjud. Yana bitta zamonaviy axborot-resurs markazi va bitta 
talabalar turar joyi qurilmoqda.

Bugun universitetimizda 61 ta o‘quv laboratoriyasi mavjud bo‘lib, bar-
chasi xorijdan keltirilgan uskunalar bilan jihozlangan. O‘quv jarayon-
lari zamonaviy kommunikatsion texnologiyalar bilan tashkil etilayapti.

– UZOQ YILLARDAN 
BUYON TA’LIM 
TIZIMIDA 
FAOLIYAT YURITIB 
KELMOQDASIZ. 
XO‘SH, TAJRIBA VA 
BILIMLARINGIZNING 
UYG‘UNLASHUVI 
REKTORLIK 
FAOLIYATINGIZDA 
QANCHALIK QO‘L 
KELYAPTI?

– Men oliy ta’lim tizimiga 
1992-yildan o‘qituvchi sifatida 
kirib kelganman. O‘zim Tosh-
kent davlat universiteti (hozirgi 
O‘zbekiston Milliy universiteti)
ni matematika mutaxassisligi 
bo‘yicha tamomlaganman. 
Ish faoliyatimni Urganch dav-
lat universitetida boshladim. 
31 yil bo‘libdi. O‘tgan davr 
mobaynida ilmiy izlanishlar 
olib borish bilan birga, kafed-
 ra mudiri, fakultet dekani 
lavozimlarida ham uzoq yillar 
ishladim. Bilasizmi, vaqt o‘tgani 
sari bilim va tajriba ham ortib 
borar ekan, ya’ni insonning ta-
fakkuri, dunyoqarashi vaqt va 
zamonga qarab o‘zgaradi, rivoj-
lanadi. 

Har bir rahbar o‘ziga xos 
individual va qaytarilmas hi -
soblanadi. Boisi har bir rahbar 
ish faoliyatini, boshqaruvchi-
lik jarayonini o‘ziga xos tarzda 
tashkil etadi. Rahbarlik inson-
dan shijoat, liderlik, tashab-
buskorlik sifatlarini talab qiladi. 
Qa yerda tashabbuskor, lider 
rahbar faoliyat ko‘rsatsa, o‘sha 
yerda rivojlanish, yuksalish, 
yangilanish ko‘zga tashlanadi. 
Bu borada esa boshqaruvchidan 
tajriba bilan bir qatorda, bilim 
ham talab qilinadi. Hozirgi 
faoliyatim davomida o‘qib 
o‘rgangan bilimlarim, uzoq 
yillik pedagoglik jarayonida 
to‘plagan tajribalarim, kuchli 
salohiyatga ega jamoamning 
yelkadosh bo‘lib turganligi 
menga doim kuch bag‘ishlaydi.

– UNIVERSITETNING 
XALQARO VA MAHALLIY 
REYTINGLARDA 
TUTAYOTGAN O‘RNI 
HAMDA HAMKORLIK 
MASALARIGA HAM 
TO‘XTALIB O‘TSANGIZ.

– Xalqaro aloqalarimiz tobora rivoj-
lanib bormoqda. Hozirda 35 davlat 
OTMlari bilan 145 dan ortiq hamkor-
lik memorandumlari mavjud. O‘tgan 
o‘quv yili davomida 400 nafardan 
ziyod professor-o‘qituvchi-
lar xorijiy oliy ta’lim 
muassasalariga borib, 
malaka oshirib qay-
tishgan bo‘lsa, ushbu 
o‘quv yilida ham bu 
jarayon izchil davom 
etmoqda. Shu bilan 
birga, chet elning 
nufuzli OTMlari-
dan malakali profes-
sor-o‘qituvchilar o‘quv 
jarayonlariga jalb qilin-
moqda. Jumladan, 2023-
yilda universitet o‘quv jarayo-
niga ilg‘or xorijiy tajribalarni joriy 
etish va ta’lim sifatini oshirish maq-
sadida AQSH, Norvegiya, Gretsiya, 
Germaniya, Italiya, Janubiy Koreya, 
Malayziya, Hindiston, Rossiya, 
Ozarbayjon, Sloveniya va Turkiya 
davlatlarining nufuzli oliy ta’lim 
muassasalaridan 52 nafar xorijlik 
professor-o‘qituvchi va mutaxassislar 
o‘quv jarayonlarida bevosita ishtirok 
etishdi.

Pedagog kadrlar va ilmiy xodimlarning malakasini oshirish va 
tajriba almashish maqsadida universitetning 80 nafardan ortiq 
professor-o‘qituvchilari rivojlangan davlatlarining oliy ta’lim 
muassasalari hamda ilmiy markazlariga yuborildi. 

Xalqaro talabalar almashuvi dasturlari doirasida universitet-
ning 87 nafar talabasi Rossiya, Belorus, Fransiya, Germaniya, Slo-
vakiya, Buyuk Britaniya va Italiya davlatlarining nufuzli oliy ta’lim 
muassasalarining o‘quv-amaliyot kurslarida ishtirok etishdi. Shu 
bilan birga, Koreya, Rossiya, AQSH, Tojikiston, Ozarbayjon, 
Qozog‘iston va Xitoy davlatlarining oliy ta’lim muassasalaridan 
110 nafar talaba o‘quv-amaliyot kurslarida, xalqaro konferensiya 
va yozgi maktablarda ishtirok etish hamda ilmiy tadqiqot olib 
borish uchun universitetimizga keldi. Xorijiy tashkilotlar, oliy 
ta’lim muassasalari bilan birgalikda 15 ta qo‘shma ilmiy va ta’lim 
loyihalari amalga oshirildi.

Universitet rahbariyati vakillari Xitoy, Yaponiya, Janubiy 
Koreya, Belgiya, Portugaliya, Turkiya, Buyuk Britaniya va Vet-
nam davlatlarining oliy ta’lim muassasalari bilan tashkil etilgan 
ta’lim forumlarida ishtirok etib, kelgusida talaba va professor-
o‘qituv chilar almashuvi, ilmiy tadqiqot hamda ta’limga yo‘nal-
tirilgan loyihalarni amalga oshirish bo‘yicha bir qator shartnoma-
lar imzolashdi.

Qayd etish joizki, 2023-yil 27-sentabr kuni Buyuk Britaniya ning 
nufuzli reyting tashkiloti – Times Higher Education agentligi 
o‘zining “World University Rankings – 2024” reyting natijalarini 

e’lon qildi. Bu yilgi reytingda O‘zbekistondan jami 48 
ta oliy ta’lim muassasasi “Reporter” maqomida 

o‘rin egallagan va Urganch davlat universi-
teti ushbu yilgi reytingda ham munosib 

o‘ringa sazovor bo‘ldi. Qolaversa, 
Urganch davlat universiteti “Webo-
metrics” reytingida 17-o‘rinni egallab 
turibdi.

2023-yil holatiga ko‘ra, “Scopus” 
ma’lumotlar bazasida 159 ta, “Web of 
science” ma’lumotlar bazasida 49 ta 
maqola chop qilinganligi ham universi-

tetimizning xalqaro maydondagi o‘rnini 
belgilashda katta yordam bermoqda.

80 NAFARDAN ORTIQ PROFESSOR-
O‘QITUVCHILARI RIVOJLANGAN 

DAVLATLARINING OLIY TA’LIM 
MUASSASALARI HAMDA ILMIY 

MARKAZLARIGA YUBORILDI

Rektor huzurida

– BUGUN HAR 
QANDAY SOHADA 
HAM RAHBAR UCHUN 
KOMMUNIKATIVLIK 
MUHIM OMIL. SIZ 
XODIMLARGA, 
TALABALARGA 
QANCHALIK YAQINSIZ?

– Juda o‘rinli savol. Bilasizmi, 
bugun bunday kommunikativlik 
avvalambor, muhtaram Preziden-
timiz Shavkat Mirziyoyevning 
odilona siyosatlari, tashabbuslari 
natijasidir. Negaki, u kishi har 
doim, har bir yig‘ilishlarida bevosita 
xalqning ichiga kirib borish, xalq 
bilan yaqin bo‘lish, muloqot qilish, 
muammolarini tinglash va joyida hal 
qilish haqida tinimsiz gapiradilar. Bu 
tashabbus o‘zining ijobiy natijasini 
berayotganini bugun xalqimizning 
turmush tarzi farovonligida, yur-
timizning tinch-osoyishtaligida, 
dasturxonlarimiz to‘kin-sochinligida 
ko‘ryapmiz. 

Shu o‘rinda nafaqat pedagog va 
ishchi xodimlar, balki talaba-yosh-
larimiz bilan tez-tez uchrashuv-
lar o‘tkazib, ular bilan yaqindan 
muloqot qilib, yoshlarimizning 
muammo-takliflarini eshitishga, 
ko‘maklashishga harakat qilib kel-
moqdaman. Ayniqsa, talabalar bilan 
muloqotda bo‘lish men uchun juda 
zavqli. Ulardagi shijoat, intilishni 
ko‘rib, kuch olaman. Talabalarimiz 
orasida har tomonlama zehnli, inti-
luvchan, tashabbuskor, o‘z fikriga 
ega, ajoyib innovatsion g‘oyalar bera 
oladiganlari ko‘pchilikni tashkil 
qiladi.

– URGANCH DAVLAT UNIVERSITETI HAM O‘Z 
TARIXIGA EGA TA’LIM MUASSASALARIDAN 
BIRI HISOBLANADI. UNIVERSITETDA 
QADRIYATLAR VA TA’LIMGA NISBATAN 
ZAMONAVIY YONDASHUVLARNING 
UYG‘UNLIGI HAQIDA HAM GAPIRIB 
O‘TSANGIZ.

– Urganch davlat universitetida milliy qadriyatlarga va ta’lim 
jarayonini zamonaviy texnologiyalar asosida tashkil etilishiga 
juda katta e’tibor qaratiladi. 

Jamiyatda yoshlar ta’lim-tarbiyasi har doim kunning birinchi 
darajali mavzularidan biri bo‘lib kelgan. Dunyoning rivojlan-
gan davlatlaridagi jamiyat va davlat taraqqiyoti masalasiga e’ti-
bor qaratadigan bo‘lsak, yoshlar ta’lim-tarbiyasi asosiy o‘rinda 
turadi. Shu jihatdan olganda, Urganch davlat universitetida 
ta’limni jahon andozalariga mos tarzda sifatli tashkil qilishda 
zamonaviy yondashuvlarga tayanmoqdamiz. Yuqorida aytganim-
dek, xorij dan keltirilgan o‘quv laboratoriya jizohlari, shuningdek, 
za monaviy kompyuter va monitorlar, lingafonlar bilan jihozlan-
gan auditoriyalarda talabalarimizga dars mashg‘ulotlari tashkil 
etilmoqda. 

Universitetimizda yuksak ma’naviyatli, milliy qadriyat va 
an’analarimizga hurmatni, sodiqlikni ta’minlash, qat’iy ha yo-
tiy pozitsiya hamda keng dunyoqarashga ega bo‘lgan vatan-
parvar yoshlarni tarbiyalash, ularda mafkuraviy tahdidlarga 
qarshi immunitetni shakllantirish, yoshlar o‘rtasida sog‘lom tur-
mush tarzini keng targ‘ib qilish, ularning kitob o‘qishga bo‘lgan 
qiziqishi ni, axborot kommunikatsiya texnologiyalaridan samarali 
foydalanish madaniyatini yuksaltirish e’tiborimizda turgan asosiy 
vazifalar hisoblanadi. Bu borada turli ma’naviy-ma’rifiy tadbirlar, 
intellektual va kitobxonlik tanlovlari, sport musobaqalari, to‘ga-
raklar faoliyati keng yo‘lga qo‘yilganligi fikrimiz dalili sanaladi. 

Bugun O‘zbekiston yoshlariga ko‘pchilik havas qiladi. Bu esa 
o‘z navbatida yoshlarimizning barcha sohalarda erishayotgan 
yutuqlarini, iste’dodlarini namoyon etishlari uchun keng imkoni-
yatlar va shart-sharoitlar yaratilayotganining yorqin namunasidir.

– SIZNINGCHA, BUGUN 
IDEAL REKTOR QANDAY 
BO‘LISHI KERAK?

– Avvalambor, hayotda ideal 
inson bo‘lmaydi, deb hisoblayman. 
Chunki biz insonmiz, har bir inson-
ning o‘ziga xos kamchiligi ham 
bo‘ladi, shu bilan birga, yutug‘i ham. 
Inson o‘z ustida ishlab, xatolaridan 
to‘g‘ri xulosa chiqarsagina, kutilgan 
natijalarga erishishi mumkin.

 Rektorlikka keladigan bo‘lsak, 
faoliyatim davomida men uchun 
bi rinchi navbatda mas’uliyatli bo‘lish 
muhim. Chunki rahbardagi mas’uli-
yat hissi ko‘p narsani hal qiladi. 
Mas’uliyat rahbar madaniyatining 
asosiy belgilaridan biri bo‘lib, uning 
ma’lum sohaga javobgarligini aks 
ettiradi. Har qanday rahbar keng 
va chuqur fikrlay olishi bilan birga, 
tashabbuskor, uddaburon, teran fikrli 
va shijoatli bo‘lishi kerak. Shuning 
uchun rahbarlik faoliyatini tafakkur 
va harakat birligi deb atash mumkin.

Bugun zamonaviy rahbarlardan 
talab qilinadigan eng muhim jihat 
– bilim! Rahbar sinov, qiyinchilik, 
vaqt orqali o‘zida katta tajriba ortti-
rishi mumkin. 

Rahbar hamisha kitob bilan do‘st 
tutinmog‘i lozim. Muvaffaqiyatga inti-
luvchi rahbar o‘z ishonchi bilan 
boshqalarga yetakchi bo‘lib, 
atrofiga istiqbolli kadrlarni 
yig‘adi, ularning hurmatini 
qozonadi, jamoasini yaxshi 
ko‘radi, ularning muam-
mosini o‘zining muam-
mosi deb biladi, ishini 
yuqori darajada bajarishga 
tadbirlilik bilan kirishadi.

– KELGUSIDA UNIVERSITETDA QANDAY 
ISHLARNI AMALGA OSHIRISH 
REJALASHTIRILGAN?

– Kelgusida oldimizga qo‘ygan reja va maqsadlarimiz juda ko‘p. 
Xususan, 2023/2024-o‘quv yilida yana yangi yo‘nalish va muta-
xassisliklar ochish, rahbar va pedagog xodimlarning o‘z yo‘na-
lishlari bo‘yicha malaka oshirishlarini ta’minlash, darslik, o‘quv 
qo‘llanma, o‘quv-uslubiy qo‘llanmalar ishlab chiqish va nashr 
qi lish. Shu bilan bir qatorda, rivojlangan davlatlarining oliy ta’lim 
muassasalaridan yana 50 nafar xorijlik professor–o‘qituvchi va 
mutaxassislarni o‘quv jarayonlariga jalb qilish, universitet joziba-
dorligini oshirish orqali xorijiy talabalar sonini kengaytirish, xori-
jiy dasturlar va mahalliy byudjetlar orqali zamonaviy laboratori-
yalar tashkil etish, iqtidorli talabalar soni hamda sifatini oshirish 
rejalashtirilgan. Shuningdek, “Robototexnika va sun’iy intellekt” 
o‘quv markazini tashkil qilish, ta’lim jarayonini raqamlashtirish 
singari ko‘plab ishlarni maqsad qilganmiz.

– BUGUN MUVAFFAQIYATGA 
ERISHAYOTGAN 

TALABALARINGIZ HAQIDA 
HAM AYTOLASIZMI? 

– Talabalarimiz orasida muvaffaqi-
yatga erishayotganlar juda ko‘pchilikni 
tashkil qiladi. Yaqindagina universite-
timizning 22 nafar talabasi Prezident 
stipendiyasi hamda nomli davlat sti-
pendiyalari sohib va sohibalari bo‘lishdi. 

Talabalarimiz sportda ham ancha 
ilg‘or. Yoshlarimiz orasida Jahon va 

Osiyo chempionlari bor. Bundan tashqari, 
respublika miqyosidagi musobaqalarda ham 

universitetimiz sharafini munosib himoya qilib 
kelishmoqda. Xususan, joriy yil 3-4-noyabr kun-
lari Buxoro viloyatida bo‘lib o‘tgan “Besh tashabbus 
olimpiadasi”ning respublika final bosqichida univer-
sitetimiz jamoasi munosib ishtirok etib, mini-futbol 
bo‘yicha faxrli 1-o‘rin, yengil atletika hamda stol ten-
nisi bo‘yicha 2-o‘rinni qo‘lga kiritib, 1 ta oltin va 2 ta 
kumush medalga sazovor bo‘lishdi. 

TALABALIK INSON 
UMRINING TAKRORLANMAS 
VA UNUTILMAS BAHORIDIR

Rektor huzurida

Shuningdek, talabalarimiz 
xalqaro va respublika fan olimpiada-
larida ham faol ishtirok etishmoqda. 
Jumladan, Rossiyaning Udmurtiya 
davlat universiteti va Urganch dav-
lat universiteti o‘rtasidagi hamkor-
lik doirasida 2023-yil oktabr va no -
yabr oylarida xorijiy tillar bo‘yicha 
tashkil qilingan xalqaro olimpia-
dada dunyoning 20 ta universiteti 
qatnashdi. Ishtirokchilar orasida 
universitetimiz xorijiy filologiya 
fakultetining jami 87 nafar bitiruvchi 
talabalari quvonarli natijalarni qayd 
etishdi. Nemis, ingliz, fransuz va 
xitoy tillari bo‘yicha yuqori kurs tala-
balari o‘rtasida o‘tkazilgan olimpia-
dada 4-kurs talabamiz Nurmuham-
mad Elbek nemis tili bo‘yicha faxrli 
1-o‘rinni egalladi. Ingliz va fransuz 
tillari bo‘yicha esa 4-kurs talabalari-
miz nominatsiya g‘oliblari bo‘lishdi.

Joriy yilning 25-27-oktabr kun-
lari Qoraqalpoq davlat univer-
sitetida oliy ta’lim muassasalari 
o‘rtasida matematika fani bo‘yicha 
Muhammad al-Xorazmiy nomi-
dagi II xalqaro olimpiada bo‘lib 
o‘tdi. Unda 40 dan ortiq oliy ta’lim 
muassasalaridan 200 dan ortiq 
ta labalar o‘z bilim va ko‘nikmalari-
 ni sinovdan o‘tkazishdi. Ushbu 
olimpiadada universitetimiz tala-
balari faol ishtirok etib, 1 ta oltin, 
1 ta bronza va 1 ta kumush medalni 
qo‘lga kiritdilar.

– SIZNINGCHA, BUGUNGI KUN TALABALARI 
KECHISHI VA ODATGA AYLANTIRISHI SHART 
BO‘LGAN JIHATLAR?

– Talabalikni inson umrining oltin davriga qiyoslanganligi bejiz 
emas. Chunki inson bu davr mobaynida butun umri uchun foydali 
bo‘lgan bilimlarni o‘zlashtiradi. Zero, talabalik inson umrining tak-
rorlanmas va unutilmas bahoridir. Talabalik – cheksiz imkoniyat-
lar davri, ulkan maqsadlar sari olib boruvchi, umrimizning zavq-u 
shavqqa to‘lgan eng go‘zal pallasidir. Ayniqsa, bugun yoshlarimiz 
bilim olishi uchun qulay imkoniyat va sharoitlar bisyor. Bundan 
unumli foydalanib, tanlagan yo‘nalishlari bo‘yicha yetuk kadr 
bo‘lishga intilayotgan talabalarimizni ko‘rib xursand bo‘lasan kishi. 
Aksincha, vaqtini keraksiz narsalarga sarflayotgan yoshlarimiz ham 
borligi dilni xira qiladi. Bunday yoshlarimizdan dangasalik, loqayd-
lik, e’tiborsizlik, vaqtdan noto‘g‘ri foydalanish, telefon va ijtimoiy 
tarmoqlarga keragidan ortiq vaqt sarflamasliklarini so‘ragan bo‘lar-
dim. Buning o‘rniga oldingizga aniq maqsad qo‘yib, reja asosida 
shunga qarab dadil qadam bosing, kun tartibiga rioya qiling, vaqtni 
to‘g‘ri taqsimlang, sohangizga doir kitoblarni, tajribalarni ko‘proq 
o‘rganing, xatolaringizdan xulosa chiqara biling!

– SUHBATIMIZ SO‘NGGIDA YOSHLARGA AYTAR 
SO‘ZLARINGIZ?

– Yosh avlod har tomonlama ilg‘or, erkin fikrlaydigan, o‘zining 
qat’iy hayotiy pozitsiyasiga ega, keng dunyoqarashli, milliy-ma’naviy 
qadriyatlarimizni qalban his qiladigan bo‘lishlari lozim. Bu uchun 
esa eng katta tayanch kitob sanaladi. Kitob mutolaasi bilan doimiy 
oshno inson, har bir o‘g‘il-qiz o‘zida juda katta bilimlar bazasini 
shakllantiradi. Shunday ekan, aziz talabalar, ko‘proq kitob o‘qing, 
buni kundalik odatga aylantiring. Zotan, insonni ma’naviy kamolot 
sari yetaklashda, har tomonlama yetuk, komil shaxs sifatida shakl-
lantirishda kitob mutolaasining o‘rni nihoyatda beqiyosdir. Hech 
qachon yangi bilimlarni o‘zlashtirishdan to‘xtamang, aziz talabalar. 
Zero, ilm – yagona najot!

Rektor huzurida Maqsad OBIDJON bo‘ldi

“Yaratgan Zot hech 

birimizga qoyil emas...”

AYZEK
Azimov:

Mayli, barcha kishilar bir-
birlarini yaxshi ko‘rmasinlar, 
biroq ular orasidagi nafratni 

so‘zsiz yo‘qotish shart.

Ilm-fanda ifoda etiladigan eng hayajonli 
so‘z “Evrika!” emas, “Mana bu ajoyib-

ku!”dir.

Kelajakda ham kitobning 
o‘rnini hech narsa egallay 
olmaydi, xuddi o‘tmishda 

egallay olmaganidek.

Yaratgan Zot hammamizni 
sevadi, lekin hech birimizga 

qoyil emas.

Jahli chiqib turgan 
odamning haqoratlaridan 

xafa bo‘lmang. Agar u 
tinchlanib, haqoratlarini 

yana qaytarsa, shundagina 
ranjishingiz mumkin. 

Agar ovqat shirin bo‘lsa, u 
zararlidir.

Har bir odam istagan 
narsasiga ishonaversin. 

Lekin, hammani bir narsaga 
ishontirishga qarshiman.

Bahslashmaydigan ayollarni 
kamchiliklardan xoli deb 

hisoblayman.

Insoniyat tarixini anglash 
qiyin. Kichik o‘zgarishlar 

kutilmagan katta 
natijalarga olib kelgan.

Mas’uliyatlilik — og‘ir ish 
emas.

Nimkosa

Balog‘atga yetganimizdan 
so‘ng, biz o‘zgarmaymiz, 

faqat yoshimiz ulg‘ayadi va 
ajinlarimiz ko‘payadi. Ammo, 

bu tashvish chekishga 
arzimaydi.

Odamlar o‘zlarini 
qo‘shnilaridan yaxshiroq, 

madaniyatlari qadimiyroq 
va yuqoriroq, boshqa 

yerlarga tarqalgan jamiki 
yaxshi jihatlar ulardan 

olingan, yomonliklar esa 
o‘zga mamlakatlarda o‘ylab 

topilgan, deb hisoblashga 
o‘rganib qolganlar.

Sevgi bobida o‘zingizni 
qiynamang. Oddiy yo‘l 

tuting, ya’ni sevgili 
qizingizdan uning chin 
munosabatini so‘rang-

qo‘ying.

Kam degani, umuman yo‘q, 
degandan ko‘ra yaxshiroqdir.

Matematikadan boshqa 
hech vaqoni bilmasang, 
buyuk matematik deb 

hisoblanishing mumkinmi?

Olg‘a qadam tashlash uchun 
doimo sabab bor. Faqat 

uni o‘z vaqtida topib turish 
lozim.

Odamlarga bir o‘yin 
o‘ynashga ruxsat 

berilgan: “Men sendan 
yaxshiroqman”, degan. Uni 
miyadan chiqarib tashlash 

juda mushkul.

Ishonch va matonat doimo 
mukofotlanadi. O‘simlik 

poyasini ushlab, shahd bilan 
hamla qiling, u dushmanga 

to‘qmoqdek tuyuladi.

Hayot — yo‘qotishlar 
zanjiridir. Yoshligingni, 

ota-onangni, do‘stlaringni, 
sog‘lig‘ingni va oxirida 

hayotning o‘zini ham 
yo‘qotasan.

Seni kim deb hisoblashlari 
emas, sen o‘zingni kim deb 

his qilishing muhimdir.

Avval o‘yla, keyin indama.

Nimkosa

Ishonch aqldan ustun.

Hayot, umuman olganda, 
antiqadir. Antiqalik unga 

to‘liq mos keluvchi yagona 
sifatdir

Ayni hayotdan qoniqmaslik 
insoniyatni taraqqiyotga va 

madaniyat rivojlanishiga 
undagan. Holatidan 

qoniqib o‘tiraverish — ortga 
ketishdir.

Men hech narsaga ko‘r-
ko‘rona ishonmayman. Har 

bir g‘oya, fikr, ma’lumot 
mantiqqa asoslanishi lozim. 
Aks holda, uning qiymati bir 

pul. 

Men amaldorlarning 
ko‘pini ko‘rdim, ammo 

ularning orasida baxtlilarini 
uchratmadim. Amal — polga 
qoqib qo‘yilgan kursi emas. 

Shuning uchun, amaldor 
doimo kursini kimdir 

siljitmasligidan ogoh bo‘lib, 
hamisha xavotirda ishlaydi. 

Kimnidir sevsang, uning 
ko‘zlarida hamisha quvonch 
chaqnayotganligini ko‘rging 

keladi.

Muammoni hal qilishning 
eng oson yo‘li — uni yo‘q deb 

faraz qilishdan iborat.

Jamiyat boshida turuvchi 
robot yaratilganda, u eng 
yaxshi siyosatchi bo‘lgan 
bo‘lardi. Robototexnika 

qonuniga muvofiq, u 
odamlarga ziyon yetkaza 

olmasdi, zo‘ravonlik va 
poraxo‘rlik qilmasdi. U 

qarimas va o‘lmas ekanligini 
bilsa ham, vaqtida iste’foga 

chiqardi.

Tarixchilarning ma’lumotiga 
ko‘ra, Makedoniya shohi 

Filipp qo‘shni Sparta 
davlatiga bunday maktub 

yuborgan: “Agar, men 
yurtingizga kirsam, 

Spartani yer bilan bitta qilib 
tashlayman!” Ular bitta so‘z 

bilan javob qaytarganlar: 
“Agar!” Bu insoniyat 

tarixidagi eng qisqa javob 
xati hisoblanadi.

Ozod bo‘lishni istagan 
odamgina ozod bo‘la oladi.

Yomon xabarlar burgut 
qanotida keladi, yaxshilari 
esa toshbaqa oyoqlarida.

Hech qachon — bu juda uzoq 
vaqtdir. 

Qo‘rquv — insonga kerak. 
U ehtiyotkor bo‘lishni 

o‘rgatadi va hayotni asraydi. 

Pulning jozibasi — juda 
kuchli. Lekin, hayotga 

jiddiy qaragan odam uchun 
pulning o‘zi yetarli emas.

Mish-mishlarni barcha 
zamonlarda to‘xtata 

olishmagan. 

Sen ko‘p hujayrali organizm 
sifatida taxminan ellik 

trillion hujayradan 
iboratsan. Lekin, shaxs 

sifatida, aytilgan barcha 
hujayralar ahamiyati 

yig‘indisidan muhimroqsan.

Men to‘satdan, odamlar 
ahmoqdir, degan fikrga 

kelib qoldim. O‘ylab ko‘ring, 
insonlar xatti-harakatlarini 

tartibga soluvchi qonun-
qoidalar yo‘q edi, ularni 
o‘ylab topishdi. Ammo, 

odamlar, shu, o‘zlari 
o‘rnatgan qoidalarga rioya 

qilishmaydi. Ajab!..

Ishlarni rivojlantirish uchun 
rejalar tuzishning o‘zi kamlik 
qiladi. Ularni vaqt kelganda 

o‘zgartirishni ham bilish 
kerak.

Biz qanday usulda rizq-
nasiba topayotganimiz, 

qay holatlardan 
zavqlanayotganimiz, 

qanday g‘oyaga 
ishonayotganligimiz, 

nimalarni yaxshi, nimalarni 
yomon, deyayotganimiz — 

madaniyatdir.

Bu sayyorada birgina ishlab 
chiqarish rivojlangan edi, 

ya’ni davlat tomonidan 
birgina mahsulot — qonun 

chiqarilardi. Butun 
hayot jarayoni betinim 

boshqarilardi. Sayyorada 
odamlar, uy hayvonlari 
va parazit-tekinxo‘rlar 

yashardilar.
O‘tgan zamonni butunlay 

unutish mumkin emas, 
chunki u bugunni keltirib 

chiqargan.

73

2023.№10(11)



Tasvir va tasavvur

JO‘SHQIN 
RANGLAR ASIRI

Iste’dod va mehnatni bir 
nuqtada jamlagan san’at-
kor yuksak cho‘qqilarni 
zabt etadi. Shunday 
rassomlarimizdan biri — 
san’atimizning so‘nmas 
yulduzi, O‘zbekiston xalq 
rassomi, O‘zbekistonda 
xizmat ko‘rsatgan san’at 
arbobi, akademik, pro-
fessor, O‘zbekiston Badiiy 
akademiyasi Oltin medali 
sohibi — Javlon Umarbe-
kov.  Aytish joizki, Javlon 
Umarbekov nainki O‘zbe-
kistonda, balki xalqaro 
miqyosda ham taniqli, 
e’tirof etilgan, ijodi doimiy 
qiziqish bilan kuzatib 
boriladigan  musavvirla-
rimizdan sanaladi. Uning 
asarlari, mahobatli ijodiy 
ishlari yurtimizdagi muzey 
va boshqa madaniy-ma’ri-
fiy binolar, xorijdagi bir 
qator elchixonalar, kol-
leksiya va galereyalarni 
bezab turibdi.  

Bolalik, o‘quvchilik yillari 

– 1946-yil 17-iyunda Toshkentning Eski shaharida Chig‘atoy 
darvoza dahasida tug‘ilganman. Oilada 6 nafar farzand – 2 qiz, 
4 o‘g‘il edik. Onamning aytishlaricha, men shifoxonada emas, 
uyimizda tug‘ilgan ekanman. Buvijonim, nabiram bu dunyoda 
javlon urib yashasin, degan niyat bilan  menga Javlon deb ism 
qo‘ygan ekanlar. Bolaligimda juda sho‘x, tinib-tinchimas bola 
bo‘lganman. Yoz fasli kelishi bilan bir voqea tez-tez yodimga 
tushaveradi. Adashmasam, endigina 1-sinfni tugatgan paytlarim 
edi. Jazirama yoz kunlarining birida uyimiz yonidan oqib o‘tgan 
ariq yoniga borib o‘tirdim. Qo‘limdagi nonni suvga boti rib-
botirib ishtaha bilan yeya boshladim. Keyingi safar nonni suvga 
botirish uchun ariqqa egilishimni bilaman, “shalop” etib suvga 
tushib ketdim. Har qancha harakat qilmay, ariqdan chiqa olma-
dim... Bir payt ko‘zimni ochib qarasam, begona uyda yotibman. 
Keyin bilsam, suvda oqib ketayotganimda bir amaki ko‘rib qolib, 
meni qutqarib, uyiga olib kelgan ekan...

Esimda, ilk rasmimni 5 yoshimdayoq chizganman. Yoshim 
ulg‘aygan sari chizishga bo‘lgan ishtiyoqim zaruratga aylana 
bordi. Imkon bo‘ldi deguncha, qandaydir xomaki chizgilar 
qilardim. Maktabda rasm darsini betoqatlik bilan kutardim. 
Tasviriy san’at fanidan kiradigan o‘qituvchimiz Odil aka ras-
somchilikka qiziqishimni sezib, meni sinfdagi o‘rtoqlarimdan 
alohida o‘tkazib, alohida vazifa berardi. Bu esa menda o‘zimga 
bo‘lgan ishonchni mustahkamlar va jon-jahdim bilan topshiriq-
 ni bajarishga intilardim. Bir kun ustozim menga o‘zining eski 
mo‘yqalamini sovg‘a qildi. U jonivor ishlataverilganidan hatto 
birorta tuki ham qolmagandi. Lekin bu yosh rassom uchun juda 
qimmatli sovg‘a edi. 

Javlon Umarbekov — yaratgan 
asarlari o‘zining obrazliligi, nafisligi 
va katta jozibasi bilan ajralib turadi-
gan musavvir. Uning asarlari inson 
va koinotning o‘zaro munosabatlari, 
borliqdagi bahsli jarayonlar, umuman 
umr mavzusiga teran falsafiy nigoh 
bilan nazar tashlashga  undaydi. Javlon 
Umarbekovni “Sharq kuychisi”, “O‘zbek 
Pikassosi” deb ham   atashadi.  Ustoz 
musavvir ijodi shunisi bilan qadrliki, u 
har bir tomoshabinni o‘yga toldiradi. 
Mo‘yqalam sohibi odamlarga kartina 
orqali aytmoqqa shaylangan fikrlarini 
uqishga, mag‘zini chaqishga undaydi. 
Mahoratli rassom qariyb yarim asr-
lik ijodiy yo‘li davomida zamonaviy 
o‘zbek san’atiga ulkan hissa qo‘shib 
kelmoqda. Musavvir asarlarida milliy 
tariximiz, uning taniqli namoyandalari 
aksi muhim o‘rin egallaydi. Ayniqsa, u 
inson taqdiri, koinotning ulkanligi va 
undagi odamzodning o‘rnini tarannum 
etishga intiladi. Uning rasmlari aynan 
taqdir, ruhning abadiyligi, quvonch va 
qayg‘u, umid va tushkunlik va, albatta, 
muhabbat haqidadir. Muallifning har 
bir asari rassom tomonidan hikoya 
etilgan va chuqur ma’noga ega bo‘lgan 
masalni eslatadi. Umarbekov asarlari 
tasviriy san’atning yuksak mahorat 
bilan yaratilgan mevasi bo‘libgina qol-
may, ijodkoring insonlar va ona zamin 
qiyofasida mujassam etilgan jonli ta-
fakkuring mahsuli hamdir.

Ustoz san’atkorning   “Bolalik”, 
“Qo‘shiq”, “Mening do‘stim”, “Tafak-
kurli inson”, “Men insonman”, “Hovuz 
bo‘yida”, “Kelinchak”, “Sohibqiron 
Amir Temur”, “Yetti iqlim sultoni”, 
“Uchrashuv”, “Zahiriddin Muhammad 
Bobur”, “Oy natyurmorti”, “Kushon 
natyurmorti”,   “Bo‘zsuv”, “Karvon”, 
“Ipak yo‘li xarobalari”,   “Jazoir bo‘ylab”,   
“Surxondaryo”, “Toshkentning 30 
ko‘rinishi” kabi qator asarlari san’at 
yangi yoki eski bo‘lishi mumkin 
emasligini namoyon etadi.

Tasvir va tasavvur

Talabalik yillari 

1961-yili 7-sinfni bitirgach, do‘stim Shoafzal Shorahmedov bilan birga 
badiiy bilim yurtiga o‘qishga kirmoqchi bo‘ldik.  Shunda amakim Zoir 
doda (shunday chaqirardik) bizni Benkov nomidagi Respublika bilim yurti 
joylashgan Beshyog‘och dahasiga olib bordi. Imtihon topshirdik. Afsuski, 
yetarli ballni to‘play olmadik. Shunda ham direktor o‘rinbosari bizni cha-
qirtirib, “Bu yil sizlarni boshqa bir guruhga qabul qilaman. Bu yilcha o‘qib 
turasizlar-da, keying yil sizlar xohlagan asosiy rang tasvir guruhiga o‘tka-
zaman”, dedi. Rozi bo‘ldik. O‘qishni ham boshlab oldik. U paytlarda tala-
balar paxta terish ishlariga jalb qilinardi. 3 kun paxta tergani chiqsak, 1 kun 
zo‘rg‘a o‘qirdik. Shunday qilib anchagina vaqtimiz ketib qoldi. Uning ustiga 
barcha darsliklar, kerakli manbalar rus tilida edi. Ikkimiz ham rus tilini bil-
maymiz. Shunda imtihonlardan yiqilish xavfi tug‘ilib qoldi. O‘rtog‘imga: 
“Imtihondan yiqilib, sharmanda bo‘lgandan ko‘ra o‘qishni tashlab keta-
miz”, dedim. U ham rozi bo‘ldi. Shunday qilib o‘qishni tashlab ketdik. 
Do‘stim bilan bozorlarda rasmlar chizib yurdik. Hozirgi Azimov ko‘chasida 
Pionerlar uyi bo‘lardi. O‘sha binoda tasviriy san’at to‘garagiga qatnashib 
turdik. To‘garak rahbari Olimjon aka degan bir yaxshi yigit edi. Biz chizgan 
suratlarni ko‘rib, “Shu ishlaring bilan nahotki sizlarni o‘qishga olishmadi?” 
– deb so‘radi. Biz ham “yo‘q” deb qo‘ya qoldik. Olimjon aka “ha mayli, sizlar 
shu yerda shug‘ullanib turaveringlar. Yoz kelsa imtihonga o‘zim olib bora-
man”, dedi. Shu bilan oradan vaqtlar o‘tib, yoz ham keldi. Tag‘in yana o‘sha 
bilim yurtiga mo‘ralab kirib bordik. Qarasak, zinaning yonida o‘sha direktor 
o‘rinbosari turibdi. Juda bir dahshatli, qahri qattiq odamga o‘xshardi. Bizni 
ko‘rdi-yu, “Senlar qayerda yuribsanlar?” – dedi. Biz nima deyishni bilmay, 
og‘iz juftlab turgandik, Olimjon aka bular meni qo‘limda o‘qib, bilimlarini 
yana-da mustahkamlab keldi, dedi. U bizga qarab: “Ho‘v anavi, auditori-
yaga kirib, o‘qishni boshlayveringlar, sizlar qabul qilindinglar”, dedi. Keyin 
bilsak, direktor o‘rinbosari bizni akademik ta’tilda deb yozib qo‘ygan ekan. 
Shu bilan o‘qish yana boshqatdan 1-kursdan davom etdi. 

Dasturxonga 
chizilgan asar

Besh yil o‘qigandan keyin rus tilini ham yaxshi 
o‘rganib oldik. Kunlarning birida ustozimiz Boris 
Ivanovich Tokmin “Javlon, sening yaxshi ishlaring 
bor. Mana, yaqinda yoshlar ko‘rgazmasi tashkil 
etilyapti, shunga beramizmi?” – deb so‘radi. Men 
ham bajonidil rozi bo‘ldim. Shu bilan domla men 
chizgan rasmlardan bir nechtasini olib borib berdi. 
Ko‘rgazma ochilishida ham qatnashdik. Unda 
Chingiz Ahmarov, O‘rol Tansiqboyev kabi yirik 
rassomlar ham bor edi. Ko‘rgazma davomida rasm 
ko‘pchilikka ma’qul keldi va o‘sha paytdagi Rassom-
lar uyushmasi ning raisi O‘rol Tansiqboyev bosh-
liq hay’at a’zolari rasmni sotib olishlarini aytishdi. 
Shunday qilib uni 600 rublga sotib olishdi. Hamma 
yoqda shov-shuv bo‘lib ketdi. Javlonning ishi fondga 
tushibdi, sotib olishibdi, deb. Ko‘rgazma yopilga-
nidan keyin ko‘rgazma eksponatlarini Ko‘kaldosh 
madrasasi binosiga, ya’ni o‘sha vaqtda kartinalar 
zaxirasi saqlanadigan joyga olib borish kerak edi.  
U paytda rasm chizish uchun yaroqli mato sotib 
olishga imkoniyatim yo‘q edi. Uyga kelib xolstga mos 
mato topa olmay rosa boshim qotdi.  “Nima qilsam 
ekan?”, deya o‘ylab-o‘ylab onamga aytdim. Shunda 
onam: “Bolam, sifatli matodan tikilgan oppoq, 
yangi dasturxonim bor, shuni bersam bo‘ladimi?” 
deb so‘radi. “Agar o‘zingizga kerak bo‘lmasa, bera 
qoling”, dedim. O‘shanda onam menga juda chi-
royli, yangi, oppoq dasturxonni olib chiqib bergani-
 da, u kishining naqadar qo‘li ochiq, farzandlarining 
quvonchi  uchun borini berishga tayyor ekanligini 
his qilganman. 

Dasturxonga katta ishtiyoq bilan chizishni bosh-
ladim. Dasturxonning o‘rtasida bir-biriga ulangan 
choki bo‘lgani uchun anchagina qiynaldim. Ammo 
astoydil harakat qilib, bir necha kun uxlamay 
berilgan topshiriqni bajardim.  Lekin ko‘rgazma 
yakuniga yetgach, rasmni topshirish uchun 
uyushmaga olib borganimda u yerning direktori: 
“Rasmning o‘rtasida choki bor ekan. Bu rasmni 
qabul qila olmaymiz”, deb aytdi. Men shu ishni 
qayta chizib olib borganimdan so‘nggina qabul 
qilishdi va kartina uchun ajratilgan pulni berishdi.  
Kartinamning nomi “Hosil” edi.  Shu asar hozirga-
cha rasmlar zaxirasida saqlanib keladi...

O‘sish yo‘lida

1964-yildan rassomning ijodiy faoliyat davri 
boshlandi. 1966-yili Javlon Umarbekov diplom ishi 
himoyasiga “To‘ng‘ich” nomli kartinasini chizib, 
Badiiy bilim yurtini muvaffaqiyatli bitirdi. Unda 
o‘qishni davom ettirishga bo‘lgan ishtiyoq ustunlik 
qilib, ona shahrini tark etishga majbur bo‘ldi. Qaysi 
institutda o‘qishni davom ettirishi borasida ustozi 
Boris Tokminning maslahatlari hal qiluvchi rol 
o‘ynadi, binobarin, ustozi uning ijodiy ishlari, kom-
pozitsiyalari va izlanishlarida kinorassomga xos kur-
taklar va qobiliyatni payqagandi. Ustozning masla-
hatiga amal qilib, 1966-yili Madaniyat vazirligining 
yo‘llanmasi bilan Moskvaga bordi va imtihonlarni 
muvaffaqiyatli topshirib VGIK talabasiga aylandi. 
Moskvada o‘qish davrlari Javlon Umarbekov ijodiy 
taqdirida hal qiluvchi bosqich bo‘ldi. Bu rassomni 
dunyoni yangicha tafakkur etishga o‘rgatib, ham 
sanʼat tarixi sohasidagi bilimlarini va estetik dunyo-
qarashini hayratomuz boyitdi. Moskva va Le nin-
graddagi muzey boyliklari bilan tanishuv yosh 
Javlonni avval xayoliga ham keltirmagan go‘zallik 
olamiga olib kirdi. Unda sanʼatga nisbatan butunlay 
yangicha nuqtai nazar shakllana boshladi. Institutda 
tasviriy sanʼat tarixi bilan bir qatorda, kino tarixini 
ham o‘qitishardi. VGIK Javlon Umarbekovni kino 
olamiga boshlab kirdi, rassomning tan olishicha, 
to‘laligicha uni qayta tarbiyaladi. Kadr qurilishining 
prinsiplari, dinamik kompozitsion uslubga monand 
sferik perspektiva – bularning hammasi rassomning 
kelgusidagi kartinalarida namoyon bo‘ladi.

*  *  *

Butunittifoq davlat kinomatografiya institutining talabasi bo‘lga-
nimdan so‘ng, badiiy ko‘rgazmalarda qatnasha boshladim. Tasviriy 
san’atdagi ijod yo‘lini portret, maishiy, tarixiy janrda boshladim. Dast-
lab “Alisher va Husayn Boyqaroning yoshligi” asarini sharq miniatyura 
an’analari uslubida yaratdim. Ikki yosh o‘spirinning muloqoti, lirik 
– poetik holatini kompozitsiya yechimida mohirlik bilan tasvirlashga 
hara kat qildim. “Qo‘shiq”  kartinamda esa nay chalayotgan o‘spirin yi git-
ning qiyofasi, yoshlik, beg‘uborlik ijodiy parvozlar ruhini kuylayotgan 
bir ohangda mujassamlashganini,  “Mening do‘stim” deb nomlangan 
asarimda do‘stimga va kompozitsiyadan o‘rin olgan onalik siymosiga 
mehr va muhabbat ifodasini aks ettirdim. Bular mening san’at yo‘lidagi 
dadil qadamlarim edi. 

hovlida chekib turardik. Qabul 
komissiyasi qayerdaligini so‘radi. 
Men ko‘rsatib yubordim. So‘ng 
unga ko‘maklasha boshladim. U 
Nikolay Shin va Aleksandr Perov-
larga shogird bo‘ldi. Biz bir-biri-
mizning uyimizga borib turardik. 
“Mening do‘stim” rasmini Baho-
dirga qarab chizganman…”

Javlon Umarbekov Moskvada 
o‘qishiga qaramay, Toshkentga tez-
tez kelib turar va Bahodir Jalolov 
bilan tobora ko‘proq do‘stlashib 
borar, o‘qish haqidagi taassurot-
larni u bilan baham ko‘rar, ijod 
muammolari haqida u bilan tolmay 
suhbatlashardi. Javlon Umarbe-
kov 1968-yilda, Toshkentga navbat-
dagi kelishida ikki yosh isteʼdodli 
sanʼatkorga maʼnaviy padar bo‘lib 
qolgan afsonaviy Chingiz Ahmarov 
bilan tanishdi. Ular ustoz rassom-
ning ustaxonasiga borib turadigan 
bo‘ldilar. Bunga sabab, tuganmas 
ijod manbai bo‘lgan Sharq tarixiga 
sinchkovlik bilan eʼtibor qaratish, 
Chingiz Ahmarov bilan bo‘lgan 
suhbatlar hamda ul zot bilan ham-
korlik boisi edi. Javlon Umarbe-
kov ustozi Chingiz Ahmarovdan 
nafaqat ta’lim oladi, balki san’atga 
sadoqat, ajdodlar merosiga hur-
mat va muhabbatni ham o‘rganadi. 
Kunlardan bir kun ustoz Javlon 

San’atdagi birodarlik
Javlon Umarbekovning hayoti va ijodida uning 

boshqa buyuk o‘zbek rassomi Bahodir Jalolov bilan 
tanishuvi hamda keyingi do‘stligi alohida rol o‘ynaydi. 
“Men bilim yurtining ikkinchi kursida o‘qirdim, – deb 
xotirlaydi Javlon Umarbekov Bahodir Jalol bilan ta nish-
gan onlarini. – Bexos hovlida orasta kiyingan, katta 
papka ko‘targan do‘mboqqina yigitcha paydo bo‘ldi. 
Allaqachon bilim yurti talabasi bo‘lib olgan bizlar esa 

Umarbekovga Alisher Navoiy tavalludining 525-yil-
ligiga, buyuk shoirning yoshligi mavzusida biron 
narsa chizishni taklif qildi. U Javlon Umarbekovga 
80x80 o‘lchamli xolst va levkas sovg‘a qildi-da: 
“Chiz”, dedi. Shundan boshlab Javlon Umarbe-
kov miniatyura rassomligi va ikona chizish sanʼati, 
shuningdek, yana-da qadimiyroq Ajanta g‘or fres-
kalari texnikasi nafosatini diqqat bilan o‘rgana 
bordi. Tarixiy materiallar bilan tanishib chiqqach, 
rassomda Navoiy va Husayn Boyqaro haqida asar 
yaratish niyati tug‘ildi. Chingiz Ahmarov bu niyatni 
maʼqulladi. Ushbu ilk rasmdagi badiiy kashfiyot-
lardan ko‘pi keyinchalik uning navbatdagi asarlari-
 ga ko‘chdi. Javlon aka “Alisher Navoiy va Husayn 
Boyqaro” rasmini Bahodir Jalolov va o‘ziga qarab 
chizgan. (Rasmga sinchkovlik bilan e’tibor qaratsan-
giz, buni sezasiz) Bu tarixiy personajlarning yubiley 
sanalariga bag‘ishlangan rasm ortiq darajada jo‘shqin 
va ayni mahalda, bir qolipdagi asarlardan bag‘oyat 
farq qilardi. Chingiz Ahmarov ham bu asarga qoyil 
qolgandi.

Uchlik

Musavvir hayot go‘zalligi, tuyg‘ular tiniqligi, 
sofligini nozik chizgilar, qaytarilmas ranglar 
bilan tasvirlaydi. Buyuk tarixiy shaxslar siymo-
sini yaratish uchun ijodkor  ulug‘ ajdodlarimiz 
hayoti, ular yashagan davr va muhitni, zamon-
doshlar xotiralarini, tarixchilar yozib qoldirgan 
asarlarni puxta o‘rganishi zarur. Shuning uchun 
men doimo o‘qib-uqishga, tarixni mukammal 
o‘rga nishga harakat qildim. Sababi, tariximizdagi 
har bir qahramon yoki adabiyotimizdagi buyuk 

yozuv chi va shoirning qiyofasi, 
uning tabiati ranglar orqali  tas-
virda aniq namoyon bo‘lishini 
istardim. To‘plagan tajribam-
dan kelib chiqqan holda katta 
mavzudagi asarlarni turkumlab 
“Uchlik” nomi ostida birlashtir-
dim. Uch qismdan iborat bo‘lgan  
asarimning birinchisi “Tafakkurli 
inson” deb nomlangan. Asar 
Sharqning buyuk allomasi ibn 
Sinoning 1200 yilligiga bag‘ishlan-
gan. Ikkinchisi – “Men in  sonman” 
asari Al-Xorazmiy yubileyiga 
bag‘ishlangan. Nihoyat, uchin-
chisi ulug‘ bobokalonimiz sohib-
qiron Amir Temurga bag‘ishlan-
gan bo‘lib, “Yetti iqlim sultoni” 
deb nomlanadi. Tan olib aytishim 
kerakki, bu asarlarni yaratgunim-
cha yelkamga cheksiz mas’uli-
yatni yuklagan edim. Axir, tarixga 
qo‘l urish, uni to‘la aks ettirish 
oson emasligini har daqiqada his 
etib turardim.

Ildizlardan ayro tushmang

Yaratayotgan asarlarimda ruhiy holatim, o‘y-fikrlarim va ezgu tilaklarimni aks ettirishga intila-
man. Asarning tug‘ilishi bilan bog‘liq ijod jarayoni men uchun muqaddasdir. Bizgacha o‘tgan buyuk 
ustozlarim yaratgan asarlarini o‘rganar ekanman, ularning ijodiy salohiyati oldida bosh egaman va 
faxrlanaman. Qadimiy uslublarni qayta tiklash, izlanish va yangi uslublar yaratish ijodimning asosi-
 ni tashkil etadi. O‘z-o‘zidan savol tug‘iladi, qadimiy uslublarni qayta tiklashning zarurati borasida. 
Biz o‘zligimizni, ota-bobolarimizdan olgan boy ijodiy merosni chuqur o‘rganmay turib, milliy ruh 
aks etgan asar yaratishimiz mumkin emas, degan fikrdaman. 

O‘qishni bitirib kelgach, Alisher Navoiy nomidagi Adabiyot muzeyi rahbari Hamid Sulay-
mon taklifiga binoan muzeyda bosh rassom bo‘lib faoliyat yuritdim. Hamid aka men uchun 
alohida ustaxona berib, mana shu yerda ishlaysan. Rasmlar chiz, men esa muzey uchun 
sotib olaman, dedi. Domla, Mashrabni Balx shahrida qatl etilishini chizishni maslahat 
berdi. O‘tirib, devonai Mashrabning tarixini aytib berdi. Keyin o‘yladim, uning dorga osi-
lishini qanday qilib chizaman, deb ancha izlandim. Muzeydagi juda ko‘p kitoblarni varaq-
lab chiqdim. Shu tariqa menda kompozitsion fikr paydo bo‘ldi. Dahshatni ko‘rsatmasdan, 
Mashrabni o‘rtaga qo‘ydim. Atrofida bir gala odamlar, jallodlar, soqchilar… O‘rtada katta 
bir daraxtga dor osilgan. Mashrab esa unga qarab turibdi. Hamid Sulaymon bu rasmni 
ko‘rdi-da, zo‘r bo‘libdi, buni muzeyning katta zaliga osib qo‘yamiz, dedi. O‘sha asar hozir 
ham muzeyda turibdi. Mana shunday qilib, ustozlarimiz yoshlarga yo‘l-yo‘riq ko‘rsatib, 
qo‘llab-quvvatlab, bizni ijod yo‘liga kiritdi. 

Ustozlik 
maqomida

Toshkent san’at institutida, 
O‘zbekiston rassomlar uyush-
masida  faoliyat olib bordim. 
Hozirgi kunda Kamoliddin Behzod 
nomidagi Milliy rassomlik va 
dizayn institutida  talabalarga dars 
beryapman.  Ko‘pchilik: “Nega hali-
yam institutda dars berasiz?! Bu 
tajribangiz bilan boshqa joyda ish-
lasangiz bo‘lmaydimi?” deb savol 
beradi. Men ularga doimo bir xil 
javob beraman: “Men har kuni bu 
dargohga qadam qo‘yar ekanman, 
o‘zimni, qalbimni yosh his qilaman. 
Ko‘zlari ilm olish niyatida porlab 
turgan yigit-qizlarga yo‘l-yo‘riq 
ko‘rsatganimda, rassomlik sirlarini 
o‘rgatayotganimda ulardagi zavq-u 
shavq bilan yasharaman. Shogird-
larimning yutuqlari dan g‘ururlana-
man.  Ularning tinim bilmay izla-
nishlariga qarab o‘zimning olovli 
yillarim nafasini sezaman, yosh-
ligimni ko‘rgandek  bo‘laman. 

Ko‘p talabalarga dars o‘tayotgan-
imda o‘zbekcha gapirsam, audi-
toriyada boshqa millat vakillari 
rus, koreyslar ham bor-da, “domla, 
iltimos, ruscha gapiring”, deydi. 
Yoki ruscha gapirsam, o‘zbek bola-
lar “domla, iltimos bizga o‘zbekcha 
gapirib bering, tushunmayapmiz” 
deb turadi. Mana shu narsa dars 
o‘tishga xalaqit beradi. Bugungi 
zamon odami o‘zbek tilini, rus 
tilini, ingliz tilini kerak bo‘lsa, yana 
fransuz, nemis tillarini ham bilishi 
kerak. Shunda gina u uchun dunyo 
ochiladi. Til bilgan-el biladi. Men 
ko‘p marta aytaman, erinmasdan 
o‘rganing. Sizlar biz bilan insti-
tutda 4 yil muloqot qilib, bitir-
ganingiz bilan rassom bo‘lib keta 
olmaysizlar. Odam o‘z ustida ish-
lashi kerak. O‘zini qiynashi kerak. 
Mening ustaxonam eshigi hami-
sha ochiq. Biror savolingiz bo‘lsa, 
biror kartinangiz bilan kelsangiz, 
bajonidil dars bergandek qilib suh-
bat olib borishim mumkin, dey-
man. 

O‘zbekiston mustaqillikka erish-
gach – Yaponiya, Quvayt, Turkiya, 
AQSH kabi bir qator mamlakat-
larda ijodiy safarlarda bo‘ldim. 
Asarlarim bilan nafaqat respub-
lika, balki xalqaro ko‘rgazmalarda 
ham ishtirok etganman. Bir necha 
rasmlarimdan namunalar respub-
likamiz va xorijdagi muzeylarda 
saqlanadi. Lekin bir tuyg‘uni – 
institutdagi mo‘jazgina ustaxo-
namdagi shukuhni, talabalarga 
tahsil berayotgan onlarimni, ular-
ning bo‘yog‘i qurimagan asarlarini 
qo‘limga olgandagi baxtni boshqa 
hech qayerda his etmadim. Shu-
ning uchun ham men o‘sib kela-
yotgan yosh avlodni yurtimizga, 
xalqimizga munosib farzand bo‘lib 
kamol topishlari uchun qo‘limdan 
kelganicha ko‘mak va maslahat 
berishga tayyorman.

Bir gapni alohida ta’kidlashni istardim, yoshlarimizga nafaqat 
yurtimiz rassomlari, balki  dunyoning buyuk ijodkorlari va ular-
ning hayot yo‘llaridan saboq berishimiz zarur. Kelajak avlodning 
tasavvur olamini, fikrlash doirasini kengaytirishga xizmat qiladi-
gan haqiqiy durdona filmlarni o‘zbek tiliga o‘girib, ularga ko‘rsati -
shimiz, tahlil qilib berishimiz kerak.  Ana shundagina san’atimiz 
har tomonlama rivojlanadi, dunyoga bo‘y ko‘rsatadi.

*  *  *   

Musavvir bugungi kunda ham shogirdlariga tasviriy san’at 
sirlarini o‘rgatishdan charchamaydi. Uning dilkash, samimiy, 
bag‘rikeng, sofdil inson ekani kartinalariga ham ko‘chgani bilan 
ahamiyatlidir. Javlon Umarbekovning yaratgan asarlari ranglar 
jozibasi bilangina emas, ma’no va ohangi bilan, ziddiyati bilan 
ham kishini hayratga soladi. 

Ustoz sanʼatkorning boy ijodiy merosi mamlakatimizning 
chinakam faxriga aylangan. Uning haqiqat, go‘zallik, ezgulik 
va donolik kabi tushunchalarni ifoda etuvchi asarlari asl sanʼat 
namunalaridir.

Javlon Umarbekov yarim asrdirki, san’at havosidan nafas oladi. 
Ortda qolgan davr mobaynida bir zum ham to‘xtagani, tin olgani 
yo‘q. Aksincha, muxlislar ko‘nglini shod etish, ularning ishonchini 
oqlash, yoshlarga o‘rnak, namuna bo‘lish, o‘qishdan, izlanishdan 
charchamaydi. Umringiz uzoq bo‘lsin, Ustoz!

Aziz ABDUMALIK 

Kutubxonalar qadimdan ma’naviyat va ma’rifat o‘chog‘i bo‘lib, insoniyatga bilim 
berishga xizmat qilib kelgan. Ilm yo‘liga kirgan inson borki, kitobga intilib yashay-
 di. Har qanday oliy ta’lim tizimini ham kutubxonalarsiz tasavvur qilib bo‘lmaydi. 
O‘zbekiston Jurnalistika va ommaviy kommunikatsiyalar universiteti Axborot-
resurs markazi ham talabalarga ilm-ziyo tarqatishda shunday nurli maskan bo‘lib 
xizmat qilmoqda.

Dastlab, universitet ARMi fondida 300 dona kitob asosida tashkil etilib, 100 
nafar kitobxonga xizmat ko‘rsatishga mo‘ljallangan edi. Hozirgi kunda Axborot-
resurs markazining umumiy fondi 15 000 dan ziyod. Shundan 2500 nusxasini o‘quv 

adabiyotlari, 3000 nusxaga yaqinini badiiy adabiyotlar, 1500 nusxasini psixologik 
adabiyotlar, 50 donasini lug‘at va izohli lug‘atlar, 2000 mingtasini esa xorij-

 iy adabiyotlar tashkil etadi. Hozirga qadar  100 foiz o‘quv adabiyotlari 
elek tron shaklga o‘tkazilgan. Ustozlar va talabalar masofadan 

turib elektron adabiyotlardan foydalanishlari mumkin. 
Bundan tashqari, kutubxona universitetning profes-

sor-o‘qituvchilari muallifligida yozilgan darsliklar, 
o‘quv qo‘llanmalar va monografiyalar bilan 

boyitilib kelinmoqda. 

Javonlarni oralab...

KUTUBXONASIDA
O‘ZJOKU

2022-yil dekabr oyi ARM fondi uchun barakali bo‘ldi. 
Universitet rektori Sherzodxon Qudratxo‘ja tashabbusi 
bilan fondni boyitish maqsadida “Asaxiy books” nashri-
yotidan 3500 dan ortiq  o‘zbek va jahon adabiyotining eng 
ommabop, durdona asarlari sotib olindi. Shuni alohida 
ta’kidlash joizki, universitet dunyoning yetakchi oliy ta’lim 
muassasalari hamda turli davlat elchixonalari bilan ham-
korlik o‘rnatib keladi va bu jarayon uzluksiz davom etmoq-
 da. Natijada elchixona va oliy ta’lim muassasalari taqdim 
etgan kitoblar soni 1000 dan oshgan va bu ko‘rsatkich 
yildan yilga ortib borayotgani quvonarli, albatta!

Kitobxonlarga xizmat ko‘rsatish kutubxonaning asosiy 
ishi bo‘lib, qolgan barcha faoliyatlar (kitob fondini but-
lash, uni tashkil etish, to‘ldirish va h.k) asosiy ish uchun 
xizmat qiladi. Maqsad esa kitob shay-
dolarining axborot va adabiyotga 
bo‘lgan talablarini imkoni boricha 
to‘liq qondirishdan iborat. 

So‘nggi yillarda ARM tubdan o‘zga-
rishlar, yangiliklar oqimida bo‘ldi. Uni-
vesitet rektori tashabbusi bilan mar-
kazimiz zamonaviy axborot kutubxona 
tizimlari – IRBIS dasturi va RFID tex-
nologiyalari bilan to‘liq ta’minlandi. 
Bugun kutubxonada mavjud bo‘lgan 
IRBIS 64 dasturiga 2150 ta adabiyot-
larning bibliografik yozuvlari kiritilgan. 
ARM o‘zining Telegram kanaliga ega 
bo‘lib, kanalda jami 4000 dan ziyod 
resurslar mavjud. 

Axborot-resurs markazidagi so‘nggi o‘zgarishlardan biri 
za monaviy RFID texnologiyalarining o‘rnatilishidir. Hozirgi kunda 
ARMda to‘liq raqamlashtirilgan tarzda kitobxonlarga xizmat 
ko‘rsatish uchun imkon yetarli. Kitobxonlar uchun ARM xodi mi 
aralashuvisiz, o‘z-o‘ziga xizmat ko‘rsatish tizimi ham yo‘lga qo‘yil-
gan bo‘lib, bunda UNIBOOK qurilmasi orqali kitobxon o‘z shaxsiy 
kabinetiga kirib, kitob olishi va qaytirishi mumkin. 

Shu bilan birga, Axborot-resurs markazida infokiosk 
quril masi mavjud bo‘lib, “PRESS-Reader.com” saytiga obuna 
tashkil etilgan. Bu esa dunyoning 52 ta davlatidan 33 tildagi 
7000 mingdan ziyod vaqtli matbuot nashrlarini har kunlik 
yangilangan sonini onlayn o‘qish imkonini beradi. Kutub-
xonada mavjud bo‘lgan o‘quv adabiyotlari 100 foiz elektron 
holatga o‘tkazilib, “Unilibrary.uz” portaliga joylashtirilgan.

O‘zbekiston jurnalistika va ommaviy kommunikatsiyalar uni-
versitetida mahalliy, xalqaro axborot va ma’lumotlarni olish 
uchun “EBSCO”, “Scopus”, “Web of Science” ma’lumot bazalari-
dan foydalanish imkoniyati ham mavjud. Hozir “EBSCO” hamda 
“Web of science” ilmiy-ta’lim ma’lumotlar bazasidan universi-
tet professor-o‘qituvchilari, ilmiy xodimlar va talabalar unumli 
foydalanishmoqda. Bunda kitobxonlarga xizmat ko‘rsatish  
to‘liq elektronlashtirilib, barcha adabiyotlar raqamlashtiril-
gan. Hozirgi kungacha ARMga jami 2100 nafar kitobxon a’zo 
bo‘lgan. Axborot-resurs markazida kitobxonlarga xizmat 
ko‘rsatish ID karta orqali amalga oshiriladi. Kitob lar balansi 
inventar kitob orqali yuritilib boriladi. Shulardan 1200 nafari 
kunduzgi, 122 nafari kechki, 532 nafari sirtqi ta’lim va 105 nafari 
magistratura bosqichi talabalari hisoblanadi. Xodimlar soni 
esa 130 nafarni tashkil etadi. Kutubxonaga o‘rtacha 1 kunlik 
qatnov 75 va o‘rtacha 1 oylik qatnov 1800, kitoblar taqdim etili-
shi esa 1537 tani tashkil qiladi. 

Xulosa o‘rnida aytishimiz mumkinki, inson hayotida kitob-
ning o‘rni qanchalik beqiyos bo‘lsa, kutubxonalarning o‘rni 
ham shunchalik muhimdir. Universitetimiz tomon yo‘lingiz 
tushganida kutubxonamizga ham bir kirib o‘ting!

Ma’mura HAYITALIYEVA
ARM rahbari

2014-
Dil daftari

B
ahor keldi. Bundan juda 
suyungan odamlarning 
biri men bo‘lsam kerak. 

Chunki, endi maza qilib dugo-
nalarim bilan ko‘chada o‘ynasam 
bo‘ladi. Onajonim esa har doim: 
“Bibi, uyga ertaroq kir”, deyish-
dan charchamaydi. Bu gaplar endi 
7 ga to‘lgan qizaloqning qulog‘iga 
kirarmidi...

O‘sha paytlarda u juda o‘zgarib 
qolgandi, odatdagidek emasdi. 
Men buni keyinchalik sez-
dim. Afsuski, bu lahzalar baxtli 
bolaligimning oxirgi kunlari ekan-
ligidan bexabar edim. O‘shanda 
onamiz uyimizda yetishmovchi-
lik bo‘lishiga qaramasdan, buni 
bizga sezdirmaslikka harakat 
qilardi. U ba’zida tikuvchilik bilan 
shug‘ullanardi. Lekin, topgan 
puli  kiyi nishni qo‘yib turaylik, 4 
ta bola ning ovqatidan ortmasdi. 
Har doim qarindoshlarimizning 
farzandlari dan qolgan kiyimlarni 
kiyardik. Dadam esa aroq bilan 
yaqindan do‘stlashib olgandi. Hech  
ichmagan kunini eslay olmayman. 
Endilar dadamni eslasam, nuqul  
uning ortoqlari bilan ayvonda 
ichib o‘tirgani ko‘z oldimga keladi. 
Shunday bo‘lsa ham biz baxtli 
edik. Chunki onamiz yonimizda 
edi. U har doim bizni xursand qil-
ishning yo‘lini qidirardi. 

KUTYAPMAN
YILNI

Bir kuni maktabdan  uyga shoshib qaytyapman. 
Qo‘limda Amir Temur bobomizning rasmi tushuril-
gan kundalik. Tezroq  4 ta fandan 5 ta “5” olganimni 
onamga ko‘rsatib, maqtanishim kerak edi. Uyga yet-
ganimni bila man, onam shoshib to‘rtovimizni yoniga 
yig‘di. Nima bo‘ldi ekan, onam bizga nimadir ber-
moqchimi, degan xayolda qarab turardim. Lekin, u 
to‘satdan Moskvaga ishga ketishi haqida aytib qoldi. 
Tomog‘imga birdan nimadir tiqildi, gapiray desam, 
tilim aylanmasdi. 2 opam va men onamga mo‘ltirab 
qarab turardik. Ukam esa hali 4 yoshda, nima bo‘layot-
ganini tushunmasdi ham. Onam katta opamga nasihat 
qilib boshlar ekan, men kelgusi kunlarni, uyda onamsiz 
o‘tadigan damlarni o‘ylash bilan band edim. Bu xabarni 
eshitganimdan so‘ng, o‘zimni yig‘idan to‘xtata olmadim 
va ko‘p o‘tmay opamlar ham menga qo‘shildi. Onamiz-
ning ko‘zidan bir tomchi yosh chiqmasa ham ich-ichi-
dan qiynalardi. Buni sezib turardim.U esa darrov bizni 
yupatishga tushdi, bir dunyo va’da berdi, uni olib bera-
man, buni olib beraman kabi. Biz bolakaylar  bunga 
birpasda aldandik. Agar bu narsalar bolaligimizni 
yo‘qotishimizga sabab bo‘lishini bilganimizda, hech 
rozi bo‘lmasdik, onamizning ketishiga yo‘l qo‘ymasdik. 

Ko‘p o‘tmasdan birdaniga onamdan savol 
so‘rashni istab qoldim: “Ayajon, shu ket-
ganingizdan keyin qachon qaytib kelasiz?” 
– dedim. Onam: “2 yildan keyin, yangi yil 
bayramida kelaman, qizalog‘im. Ungacha 
yaxshi qiz bo‘linglar. Men yangi uy olishga 
pul yig‘aman. Kelib sizlarni o‘zim bilan 
olib ketaman, beshalamiz  birga maza qilib 
yashaymiz”, – dedi. Men bolalik qilib, 
“Dadamchi?” deyishning o‘rniga, “Oyi, 
yangi uyda yangi yilni birga kutamiz-a?” – 
deb xursand bo‘libman. Onam ham: “Ha, 
qizalog‘im ko‘p qavatli binodan 2 xonali 
uyimiz bo‘ladi. Yangi yilni birga zo‘r beza-
tilgan dasturxon atrofida kutib olamiz. 
Xonamizing shiftiga katta qilib “2014” 
deb yaltiroq zarlar bilan yozamiz, har xil 
sharlar bilan bezaymiz, archamiz bo‘ladi, 
qorbobo keladi va birga rasmga tushamiz”, 
– dedi. Onam shunday tasvirlab berdiki, 
o‘sha damlar ko‘z oldimda gavdalana bosh-
ladi va hali hamon ko‘zimni yumsam o‘sha 
manzarani ko‘rgandek bo‘laman. 

To‘rtalamiz 
uyning to‘rt 
burchagiga 
o‘tirdik, 
xonani jimjitlik 
qurshadi

Dil daftari

Oradan 2 hafta o‘tdi. Bahorning o‘rtasi, yoqimli havo. 
Kunlar ancha ilib qolgan, ayni tabiat uyg‘onayotgan, 
yerdan kichkina maysalar yorib chiqayotgan damlar 
edi. Lekin, afsuski, bu kun onam jo‘nab keta digan kun 
edi. Onam yangi kiyimlarini kiygan, qo‘lida o‘rtacha 
kattalikdagi qora sumka, ko‘zimga har doimgidan ham 
chiroyli ko‘rinardi. Ayam bizlar bilan xohlamasdan 
xayrlashar ekan, hammamizni birma-bir qattiq 
quchoq lab, yuzimizdan o‘pa boshladi. Biz esa uni hech 
ham qo‘yib yuborgimiz kelmas, o‘zimizni yig‘idan 
zo‘rg‘a tiyib, yolg‘ondan jilmayib turardik. Ayam ketdi. 
(Dadam qayerdaligi esimda yo‘q). Biz esa eshikni qulf-
lab uyda qoldik. Uyga   kirganimizda xona larning fayzi 
onamiz bilan birga qo‘shilib ketgandek go‘yo, huvullab 
qolgandi. To‘rtalamiz uyning to‘rt burchagiga o‘tirdik, 
xonani jimjitlik qurshadi. Bexosdan, 
ko‘zimizga yosh keldi. Kichkina 
ukam nima bo‘layotganini tushun-
masa ham qo‘rqqanidan bizga 
qo‘shilib yig‘lay boshladi. Katta 
opam: “Yig‘lamanglar, ayamiz  ni 
yo‘li bo‘lmay qoladi, ishi yurish-
may qoladi”, – deb bizlarga dakki 
berardi-yu, o‘zining ham ko‘zlari 
yoshga to‘lib turardi. Bu esa mening 
qulog‘imga kirmas, aksincha , uyda 
ayam yurgan, o‘tirgan, uxlagan 
joylarni ko‘rib yig‘im kuchayardi. 
Keyin yolg‘iz qolgim keldi va zalga 
kirdim. Birdaniga zalni burchagida 
onamning kiyimi osilib turgan 
shkafning eshigiga ko‘zim tushdi. 

Yoniga qanday borganimni bilmayman. Eshik-
dan onamning uyda kiyib yura digan uzun, 
mayda gulli, yashil ko‘ylagi ni olib hidlay boshla-
dim. Bu bilan o‘zimni onamni quchoqlayotgan-
dek his qilardim. Kichkinaligimda ro‘molcha 
topilmasa, shu ko‘ylagining etagiga burnimni 
artardi, endi unga ko‘zimning yoshlarini arta-
yotgandim. Ko‘ylakni opalarimdan qizg‘anib, 
shkafim ning to‘riga yashirib qo‘ydim, keyincha-
lik hidlash maqsadida. Shu bilan zalning bur-
chagiga borib yotganimni bilaman, xayol surib  
uyquga ketibman. Bir zamon katta opam ovqat 
yeymiz, deb uyg‘otdi. Derazadan tashqariga 
qarasam, ko‘cha tim qora. Yuzumni yuvib, ixti-
yorsiz stolning boshiga borib o‘tirdim. Hamma 
shu yerda. Faqat stolning o‘ng tomonidagi 
onam o‘tiradigan joy bo‘m-bo‘sh edi. Opamning 
ovqati onamiznikidek shirin chiqmagan, xonani 
sukunat qoplagan, faqat televizor past ovozda 
nimadir so‘zlayotgan edi. Dadamdan ham hech 
sado chiqmadi, bir nimalarni o‘ylayotgandi. 
Shu bilan kun ham tugadi, uxlash  vaqti bo‘ldi.

Yana uyga qaytish 
payti kelganida onam 
ketganiga 1 yil bo‘lmasa, 
boshlig‘i qaytishga 
ruxsat bermasligini, 
ketsa ishidan ayrilishini 
va bizni boqish uchun 
pul topolmay qo lishini 
tushuntirdi

Ertalab turib maktabga ketdim. Qizig‘i maktab-
dan uyga qaytishda hech  shoshmadim. Har kuni 
uyga kelganimda, onam oshxonada tushlik tayyor-
layotgan bo‘lardi, o‘sha kundan boshlab bu an’anaga 
yakun yasalgandi. 

Shu tarzda kunlar o‘tdi. Biz hamma narsaga 
ko‘nika boshladik. Kichkina ukam onamizni sog‘inib 
kasal bo‘lib qoldi. Bu kunlar ham o‘tdi, onamning 
ko‘ylagidagi hid ham yo‘qola boshladi. Ayam o‘zining 
ochilib yopiladigan telefonini opamga qoldirib ket-
gandi. Bu uning birinchi telefoni va raqami bo‘lgan-
ligi uchun o‘sha raqamlar hali yodimda. Bu orqali biz 
onamiz bilan gaplashib turardik. U ham imkon top-
gan zahoti bizga telefon qilardi. Biz tez-tez va navbat-
ma-navbat  gaplashishimizga to‘g‘ri kelardi. Chunki 
onamiz telefonida puli kamligini ta’kidlardi. Bir 
necha oylar o‘tganidan keyin onam va’dasini bajardi. 
U bizga turli xil shokoladlar, kiyimlar, o‘yinchoqlar 
jo‘nata boshladi. Biz bundan xursand edik va ovunib 
yurardik. Baribir, ona mehri yetishmasdi. Onam har 
telefon qilganida, “Oyi, qaytishingizga nechchi kun 
qoldi?” deb so‘rardim. Onam ham: “300 kun qoldi, 
295kun qoldi”, – deya javob berardi. Keyinchalik men 
o‘zim: “Oyijon, kelishingizga shuncha kun qoldi”, 
– deb aytadigan bo‘ldim. Shunday qilib sanab yur-
gan kunlarim ham tugadi, yangi yil ham keldi, lekin 
onamiz kelmadi. 2 yil-a? Bu paytda to‘rtovimiz ham 
2 yoshga ulg‘aygandik. Katta opam maktabni tugata-
digan, kichkina ukam maktabga chiqadigan yoshga 
kelgandi. Men esa 4-sinf bo‘lgandim. Onam kechirim 

so‘rab nimaga qayta olmayotganini tushuntirdi va 
yaqin orada qaytishini aytdi. Biz 2014-yilni o‘zimiz 
kutib oldik. Afsus, rejalashtirilgandek emas. Biz yana 
kutishni davom ettirdik. Xudoga shukur, ikki yarim 
yil deganda onamiz qaytdi. Diydorimizni shunchalar 
sog‘ingan ekanki, bizni mahkam quchoqlaganicha 
ancha vaqt qo‘yib yubormadi. So‘ng  to‘rtovimizni 
o‘zi tug‘ilib o‘sgan tumandagi yangi uyimizga olib 
ketdi. Biz maza qilib onamiz bilan birgalikda, uning 
mehri ga to‘yib yashay boshladik. Dunyoda mendan 
baxtli odam yo‘q edi. Chunki biz endi har doim shu-
naqa ya shaymiz deb o‘ylagandim. Afsuski, bu kun-
larning ham chegarasi bor ekan. Pulimiz kamayib 
boshlaganida onam yana ketishga majbur bo‘ldi. 
O‘shanda onamdan: “Ayajon, keyingi yangi yilni birga 
kutamiz-a?” – deb so‘radim. U ham: “Ha, qizalog‘im”, 
– deb javob berdi. Men yana yangi yilni va onamning 
kelishini kuta boshladim. “Qizalog‘im, qizalog‘im, 
dunyolarga alishmasman qizalog‘im”, degan ovozi ni, 
qo‘shig‘ini sog‘inardim. Lekin yana uyga qaytish payti 
kelganida onam ketganiga 1 yil bo‘lmasa, boshlig‘i 
qaytishga ruxsat bermasligini, ketsa ishidan ayri-
lishini va bizni boqish uchun pul topolmay qo lishi ni 
tushuntirdi. Shu tariqada mana 12 yil o‘tibdiki, 
qachon oxirgi marta onamiz bilan bir dasturxon atro-
fida yangi yilni  nishonlaganimizni eslay olmayman. 
Chunki hech ham bayramda birga bo‘lmaganmiz. 
Undan tashqari, tug'ilgan kunlarimizda ham. Qis-
qasi, men hali hamon o‘sha bolaligimda onajonim tas-
virlab bergan 2014-yilni kutib yashayapman va umid 
qilamanki, o‘sha yil bu yil bo‘ladi!..

Umida YOQUBOVA
O‘zJOKU talabasi

Sport yulduzi

ZAYNAB DAYIBEKOVA:

Zaynab DAYIBEKOVA — 2002-
yil 9-noyabr sanasida 

Qoraqalpog‘istonning Nukus shahrida 
tavallud topgan. Qilichbozlik sport turi 

bo‘yicha O‘zbekiston terma jamoasi 
a’zosi. 2018-yil BAAda bo‘lib o‘tgan Osiyo 

chempionati bronza medali sovrindori, 
2019-yil Toshkent shahri mezbonlik 

qilgan qilichbozlik bo‘yicha o‘smir 
qizlar o‘rtasidagi Jahon kubogida oltin 
medal sohibasi va 2020-yilgi Olimpiya 

o‘yinlari ishtirokchisi. O‘zbekiston 
Respublikasi Prezidenti tomonidan 

“Shuhrat” va “Jasorat” medallalari bilan 
taqdirlangan.

“Mag‘lubiyatlar 
yuksaltirishi 

kerak...”

Qizbolaga qilichbozlik 
nimaga kerak?

Qilichbozlik texnik va taktik jihatdan boshqa sport 
turlaridan keskin farq qiladi. Tashqaridan qara-
ganda, hamma ham undagi jozibani, zavqni birdek 
ko‘ra olmasligi mumkin. Lekin siz bu sport turi bilan 
shug‘ullanib, uning sir-asrorlarini o‘rgana boshla-
ganingizdan so‘ng, hayotda bundan-da zavqliroq 
yumush yo‘qdek tuyuladi. Qilichbozlik hayotimning 
ajralmas bir qismiga aylanib qolgan. 

Ba’zan qarindoshlarimdan “Qizbolaga qilichbozlik 
nimaga kerak? Undan ko‘ra uy ishlarini qilib, onangga 
yordamlash” degan fikrlarni eshitganman. Hatto 
dadam ham sportni davom ettirishimga qarshiligini 
bildirgan vaqtlar bo‘lgan. Lekin onam men tomon 
bo‘lib, “O‘zi yoqtirgan yumush bilan shug‘ullansa, 
istiqboli yaxshi bo‘ladi” deb, meni qo‘llab-quvvatlab, 
musobaqalarga borishimga yordam berganlar. Avval 
qarshi chiqqanlarga hozir onam bilan birga muvaffa-
qiyatlarimiz orqali javob berib kelmoqdamiz.

Oilada yagona farzandman. Qilich-
bozlik bilan o‘n uch yoshimdan buyon 
shug‘ullanaman. Maktabda o‘qib yurgan 
kezlarim basketbol, voleybol, stol ten-
nisiga ham qiziqishim kuchli bo‘lgan. Ke -
yinchalik uyimizga yaqin joyda qilichboz-
lik sport maktabi ochilganini eshitib, bu 
sport turiga ham qatnasha boshlaganman. 
O‘qishim barobarida basketbol va qilich-
bozlikni birdek shakllantirishga harakat 
qilardim. Lekin yuklamalar ko‘paygani 
sari inson o‘zida charchoq alomatlarini 
his qila boshlaydi. Menda ham shunga 
o‘xshash holat yuz bergan va ikki sport 
turidan birini tanlashimga to‘g‘ri kelgan. 
Shunda baskteboldagi murabbiyim meni 
yonlariga chaqirib, “Basketbol jamoaviy 
o‘yin, sen maksimal harakat qilganingda 
ham jamoadoshlaringdan natija bo‘lmasa, 
muvaffaqiyatga erishish qiyin. Qilichboz-
lik esa individual sport, senda iste’dod 
bor va o‘zingni sinab ko‘rishing kerak”, 
deb yo‘l-yo‘riq ko‘rsatganlar. Shu-shu 
ustozimning maslahatlari va o‘zimdagi 
qiziqish qilichbozlik sporti bilan mun-
tazam shug‘ullanishimga turtki bo‘lgan.

Qilichbozlikka 
kirib kelishim...

YUTQAZISH HISSI VA UNDAN KEYIN TURA OLISH 
QANCHALIK OG‘IR EKANINI YAXSHI BILAMAN, 

KATTA-KICHIK YUTUQLARIMNING HAMMASI QADRLI

Yutuqlarimning hammasi qadrli

Xoh oltin bo‘lsin, xoh bronza, men uchun har bir medal qadrli. Ularga 
qaraganimda, har biriga yetib borguncha bosib o‘tgan yo‘lim ko‘z oldimdan 
o‘tadi. Chunki ular ortida juda katta mehnat, sabr va alam ko‘zyoshlari bor. 
Yutqazish hissi va undan keyin tura olish qanchalik og‘ir ekanini yaxshi 
bi laman, shu uchun katta-kichik yutuqlarimning hammasi qadrli.

Jamoa bu – oila...

Men uchun musobaqalardagi eng 
esda qolarli voqea 2023-yilgi kat-
talar o‘rtasidagi Osiyo chempion-
atida sodir bo‘lgan. O‘shanda terma 
jamoamiz uchun ilk oltin medalni 
men yutganman. Butun jamoa – 
doktorlar, murabbiylar, sportchilar 
oltin medal olganimni eshitib, meni 
kutib turishgan ekan. Shundan so‘ng 
ular meni qarshi olib, yuqoriga otgan 
holda tabriklashgan. Otganda ham 
ancha yuqoriga otishgani uchun 
ozroq qo‘rqqanman. Rosti, buni kut-
maganim uchunmi, juda ham qiziq 
tuyulgan bu jarayon. O‘sha paytda 
jamoa bu oila ekanligini anglab yet-
ganman.

Sport yulduzi

ONAM “QIZ BOLA 
ARMIYAGA BORMAYDI” 

DERDILAR KULIB

Shifokor 
bo‘lishni orzu 
qilardim

Agar qilichboz bo‘lmaganimda, 
katta ehtimol bilan shifokor-
lik kasbini tanlagan bo‘lardim. 
Chunki bolalikda bu kasb egalari-
 ga havasim baland edi, shifokor 
bo‘lish haqida bolalarcha beg‘ubor 
orzular qilardim. Yana onamga 
“Armiyaga borib, xizmat qila-
man, harbiy bo‘laman” desam, 
onam “Qiz bola armiyaga bor-
maydi” derdilar kulib. Shukrki, 
hozir Mudofaa vazirligida kichik 
serjant lavozimi da ham faoli-
yat yuritmoqdaman. Hamon 
shifokor likka qiziqaman va hozir 
tahsil olayotgan yo‘nalishim – 
sport psixologiyasi ham shu kasb-
 ga yaqin.

Talabaligim

Jismoniya tarbiya va sport universiteti Nukus fili-
ali sport psixologiyasi yo‘nalishida 4-bosqich tala-
basiman. To‘g‘risi, ko‘p vaqtim yig‘in mashg‘ulotlari 
va musobaqalarda o‘tgani bois darslarda muntazam 
qatnasha olmayman. Talabaligim asosan musobaqa-
larda o‘tmoqda, desam ham bo‘ladi. Lekin imkon 
darajasida darslarni o‘zlashtirishga, qolib ketgan 
fanlarni yetkazib olishga intilaman. Albatta, ustoz-
larimiz ham vaziyatni to‘gri baholagan holda bizga 
imkon qadar yordam berishadi.

Oxirigacha 
boring! 

Sportga endi kirib kelayot-
gan uka-singillarimizga tanla-
gan yo‘lida sobit bo‘lishlari  ni 

maslahat beraman. Hech 
qachon harakatdan 

to‘xtamaslik kerak, 
mag‘lubiyatlardan 
cho‘kish emas, 
yuksalish lozim. 
Hara katdagi odam 
yiqilishi mumkin, 

yiqilganda tura olish 
esa eng muhim nuqta. 

Hech qachon maqsadlarin-
gizni o‘zgartirmang, unga 
eltuvchi rejalarni o‘zgartirib 
bo‘lsa-da, oxirigacha boring. 
Ayniqsa, sportchilarning kar-
yerasidagi sinishga eng ko‘p 
sabab bo‘ladigan jarohatlardan 
o‘zingizni asrang. Ishin gizga 
mas’uliyat bilan yondashing. 
Asosiysi, mehnat, mehnat va 
yana mehnat!

Kelgusida...

Hozir oldimda turgan eng asosiy masqadim – 
2024-yil Parijda bo‘lib o‘tadigan Olimpiadaga to‘g‘ri-
dan to‘g‘ri yo‘llanmani qo‘lga kiritib, oliy o‘rinlarni 
egallash va xalqimiz, yutboshimiz ishonchini oqlash. 
Har doim yurtimiz bayrog‘ini ko‘klarga ko‘tarib 
yu rishga harakat qilaman.

Sadoqat RASHIDOVA tayyorladi

“ EKIPAJNING ENG MUHIM A’ZOSI...”

O‘ZIM 
HAQIMDA 

Ismim Sitora, yoshim yigirma 
beshda. Toshkentning Yunusubod 

tumanida tug‘ilganman va taxminan 8 
yoshlarimgacha o‘sha yerda yashagan-

man. Keyinchalik oilaviy O‘rta Chirchiq 
tumani ga ko‘chib o‘tganmiz. Maktab payt-

lari juda sho‘x-shaddod qiz bo‘lganman, 
hatto sinfdosh yigitlar bilan ham urushib 
yurardim. Bolalikda hamma tengdoshla-

rimga o‘xshab o‘ynab-kulolmaganman. 
Chunki oiladagi vaziyat sababli bizni 

ta’minlash onamning zimmalariga 
tushib qolgandi. Men ham ularga 

yordam berib, o‘zim uchun pul 
topishga harakat qilardim. 

Oilamizdagi moliyaviy 
yetish mochiliklar 
sababli bolaligim 

havas qilarli 
darajada o‘tgan 

deya olmayman.

Hamnafas

SITORA KARIMOVA:

Styuardessalik kasbi haqida insonlarning tasavvuri anchayin tor. 
Ular bort kuzatuvchisini shunchaki samolyotda xizmat ko‘rsatuv-
chi ofitsant deb o‘ylashadi. Aslida, styuardessalar yo‘lovchilarning 
xavfsizligiga javobgar bo‘lgan, favqulodda vaziyatlarda qanday yo‘l 
tutishni biladigan ekipajning eng muhim a’zosi hisoblanadi. 

Qolaversa, odamlar tasavvurida bu kasbga faqatgina tanish-bi-
lishlar orqali kirish mumkin, degan tushuncha ham bor. Hech 
qanday tanish-bilishlarsiz shu sohaga kirib kelgan inson sifatida 
bu kabi fikrlar mutlaqo noto‘g‘ri, deb qat’iy ayta olaman. Ba’zida 
styuardessalarni yomon otliqqa chiqaradiganlar ham topiladi. Bu 
ham asossiz to‘qimalar va noreal voqealarga asoslangan tushuncha. 
Odamlar bort kuzatuvchilarini ofitsant yoki xizmat ko‘rsatuvchi 
shaxs sifatida emas, samolyot bortidagi yo‘lovchilarning xavfsiz-
ligi ni ta’minlovchi ekipaj xodimi sifatida tasavvur qilishlarini istar-
dim. Ya’ni styuardessalar samolyot bortidagi eng muhim xodimlar 
hisoblanadi. Styuardessa ofitsant emas!

Avval bort kuzatuvchisi sifatida ishlaganman, hozirda SMM va kontent-
making sohasida faoliyat yuritaman. Styuardessalikka kirib kelishim qiziq 
bo‘lgan. Aeroport xodimi sifatida ishlash niyatim bo‘lgan va hujjatlarimni 
to‘g‘rilash uchun borganimda menga barcha ish o‘rinlar bandligi, faqatgina 
styuardessalik uchun kasting bo‘layotgani, shunga harakat qilib ko‘rishim 
mumkinligini aytishgan. Shu sabab bo‘lib, hujjatlarimni tayyorlab, kas-
tingda ro‘yxatdan o‘tganman. Hammasi shunday boshlangan. Dastlab, 
ingliz tilini bilish darajam yaxshi emasligi tufayli imtihondan yiqilganman. 
Keyin esa maxsus til kurslariga qatnab, ingliz tilini mukammalroq o‘rga-
nishga kirishdim. Bir qancha muddatdan so‘ng, navbatdagi saralash imti-
honidan o‘tib, bort kuzatuvchisi sifatida ishga qabul qilinganman.

STYUARDESSA 
OFITSANT 
EMAS

KASBGA 
KIRIB 

KELISHIM

AVIAKOMPANIYANING XODIMLARGA 
QO‘YGAN TALABLARIDAN BIRI 

STYUARDESSALARNING QILAYOTGAN 
ISHLARINI, KUNLIK FAOLIYATINI 

ODAMLARGA OCHIQLAMASLIGI EDI

Hamnafas

Kasbim taqozosi bilan ko‘plab davlatlarga uch-
ganman. Borgan joylarim orasida menga eng yoqqani 
Germaniyaning Frankfurt shahri bo‘lgan. Siz Frank-
furtga borganingizda juda ham tartibli va ozoda sha-
harning na’munali ko‘rinishiga guvoh bo‘lasiz. Inson-
lar bilan subatlashganingizda, ularni kuzatganingizda 
esa shahardagi atmosfera mahalliy aholida shakl-
langan madaniyatning ko‘zgusi ekanini anglaysiz. 
Qolaversa, qonunni buzmaslik, yo‘l qoidalariga amal 
qilish, navbat kutish, xushmuomalalik kabilarda ham 
ulardan o‘rnak olish mumkin. Shu bilan birga, sha-
harda xizmat ko‘rsatishning har qanday ko‘rinishi ham 
ilg‘or texnologiyalarga ixtisoslashgan. Yana Frankfurt 
ko‘chalari  da hech qachon adashib qolmaysiz, chunki 
har qadamda qo‘yilgan peshlavhalar sizga manzilin-
gizni aniq ko‘rsatib turadi.

Ijtimoiy tarmoqlarda blog 
yuritish istagi ham styuardessa 
bo‘lib ishga kirganimdan so‘ng 
paydo bo‘lgan. Chunki u payt-
 da hali aviatsia sohasida blog 
yurituv chilar deyarli yo‘q edi. 
Bu ham bir omil. Qolaversa, 
o‘zimdagi yaxshigina qiziqish 
ham bunga undagan. Lekin ish 
boshlagan paytlarim blogimni 
unchalik rivojlantira olmagan-
man. Sababi aviakompaniyaning 
xodimlarga qo‘ygan talablaridan 
biri styuardessalarning qilayot-
gan ishla rini, kunlik faoliyatini 
odamlarga ochiqlamasligi edi. 
Keyinchalik kompaniyamizda 
talaygina o‘zgarishlar bo‘ldi, ba’zi 
cheklovlar olib tashlandi. Shun-
dan so‘ng ijtimoiy tarmoqlarda 
sahifalarimni yuritishga astoydil 
bel bog‘ladim.

TARTIBLI 
FRANKFURT

BO‘Y VA VAZN MUTANOSIBLIGIGA HAM E’TIBOR 
QARATILADI, BU AVIAKOMPANIYANING 

TALABLARIGA BOG‘LIQ

Eng avvalo, ingliz tilini A1 darajada bilishingiz shart. O‘zbekiston avia-
kompaniyalaridan ishlamoqchi bo‘lganlardan o‘zbek, rus tillarini yax-
shi tushunadigan va tushuntira oladigan darajada bilish talab etiladi. 
Albatta, bo‘y va vazn mutanosibligiga ham e’tibor qaratiladi, bu 
aviakompaniyaning talablariga bog‘liq. Bu kasbga qiziquvchilarga 
geografiyani yaxshi o‘rganishni ham maslahat bergan bo‘lardim, 
chunki bu bilim kasbiy faoliyatingiz davomida siz uchun faqat 
yutuq bo‘lib xizmat qiladi. Qolaversa, etika, psixologiya, 
kommunikatsiyaga oida kitoblar o‘qishni, turli xil xalqlar-
ning madaniyati bilan tanishishni tavsiya etaman.

BIRDANIGA O‘TTIZGA YAQIN INSON 
O‘RINDIG‘IDAN TURIB, O‘ZLARINING 
SHIFOKOR EKANLIKLARINI 
AYTISHDI

TDTU Qo‘qon filiali talabasi 
Eldor ANVARJONOV yozib oldi

Kelgusidagi rejalarim haqida 
aniq bir gap aytolmayman. Chunki 
o‘zimni izlashda, yangiliklarni 
quvishda davom etmoqchiman. 
Mobilografiya bilan shug‘ullanish 
niyatim ham bor. Nega aniq rejalarim 
yo‘qligiga izoh bersam, shu paytga-
cha faqat ehtiyoj yuzasidan ishlashga 
to‘g‘ri kelgan. U ish menga yoqadimi 
yoki yo‘qmi bu muhim bo‘lmagan. 
Mana endi ishimdan zavqlanishni, 
o‘z yo‘limni topishni istayman. 
Chunki endi menda bu uchun imkon 
bor. Qolaversa, yoshman, ko‘plab 
sohalarda o‘zimni sinab ko‘rmoq-
chiman. Yana blogimni rivojlantirish 
va bort kuzatuvchisi bo‘lish istagidagi 
insonlarga bu kasb haqida ma’lumot 
yetkazish ham rejalarimda bor.

Sochiga qilgan parvozlarimizning birida yuz ber-
gan qiziq voqea hech qachon esimdan chiqmaydi. 
Samolyot havoga ko‘tarilgandan so‘ng, bortdagi 
yo‘lovchilardan birining sog‘ligi yomonlasha boshla-
gan. Styuardessalar unga qo‘ldan kelgancha birinchi 
tez tibbiy yordamni ko‘satdik, lekin muolajalar yor-
dam bermadi. Shu sababli ekipajimizdagi bort kuza-
tuvchilarining rahbari yo‘lovchilardan “Ora mizda 
shifokorlar bormi?” deb so‘rashga majbur bo‘ldi. 
Birdaniga o‘ttizga yaqin inson o‘rindig‘idan turib, 
o‘zlarining shifokor ekanliklarini aytishdi. Avvaliga 
hayron qoldik, keyin bilsak, ular O‘zbekiston orqali 
Sochiga, shifokorlarning xalqaro yig‘iniga ketayot-
gan Hindistonlik jarrohlar ekan. Ulardan 3 nafari 
tezda bemorni tekshirib, igna yordamida muolaja 
qilishni boshlab yuborishdi. Birozdan so‘ng sog‘ligi 
yomonlashgan yo‘lovchi o‘ziga keldi va uchoq bor-
tidagilar shifokorlarni o‘rinlaridan turib olqishla-
sha boshladi. Bu kabi qiziq voqealar juda ham ko‘p 
bo‘ladi. Shu bilan birga, agar sizning sog‘ligingizda 
muammolar bo‘lsa, uchishdan avval ehtiyot cho-
ralarini ko‘rib olishingiz, kerakli dori-darmonlarni 
o‘zingiz bilan olib yurishingiz shart. Chunki siz har 
doim ham samolyot bortida 30 shifokor bilan birga 
uchmasligingiz mumkin.

SAMOLYOTDAGI 
30 SHIFOKOR

REJALARIM...

Hamnafas

Qadrli ustozlar va aziz talabalar! Barchangizni yangi yil 
bilan tabriklaymiz! Ta’lim olish, saboq berishdek sharafli va 

mashaqqatli yo‘lingizda doimo muvaffaqiyatlar tilab qolamiz. 
Qadrdon talabalar, vaqtning daryodek shiddat bilan o‘tishiga 

guvoh bo‘ldingiz, yangi yilda hayotingizning yangi dovoniga qadam 
qo‘yasiz. Bu dovon sizga yangi yutuq va zafarlar olib kelsin. 

2024-yil barchamiz uchun barakali bo‘lsin! 

*  *  *
Nizomiy nomidagi Toshkent davlat pedagogika universiteti jamoasi

...Ohista yog‘moqda qor parchalari,
Hademay eriydi... Qoladi bir his.

Samoda yangragan shu hislar haqqi,
Sog‘in,  yig‘lamasin bizning Sevgimiz.

Zebo MIRZO

Rassom —
Javlon 
UMARBEKOV


